
QALA VERĠN  

 Edebiyatê Zazaki, serra 1891 dı pê nusiyayiĢê yo mewlidi dest pê kerdo. Ini 

eseri ra pey zi heta serranê 1990‟yan eseri ki nusiyayi eğleb ya mewlidi ya zi 

numuneyi eseri edebiyatê klasik i. Da hirıs serr ra peyin dı hem heme tewıranê 

edebiyati dı eseri Zazaki veciyayi meydan hem zi nusiyayiĢê eseranê klasikan zi 

dewam kerdo. NuĢtoği ki bıxısusiyet tehsilê medresa diyo hema zi hem hetê Ģekıli ra 

hem zi hetê muhtewa ra eseranê klasikan nuseni. Ini nuĢtoğan ra yo zi Mala Faruq 

Baynal o u eserê ey Diwanê Arçugi yo numuneyê edebiyatê klasiki yo.  

 Ğayeyê ına xebat eseranê peyinan ê edebiyatê klasikê Zazaki ra Diwanê Arçugi 

ser melumat dayiĢ u hetê muhtewa ra ınê eseri tehlilkerdıĢ o. Ê Ģiiri ki diwan dı ca 

geni ıni Ģiiri goreyê dehkerayan analiz beni. Mefhuman ser melumat diyeno u pê 

Ģiiran ıni melumati alawiyeni.   

Mudeyê nuĢtıĢê ınê tezi dı qey desteg u rehberiya cı ez Ģormendê tezê xu Dr. 

Öğr. Üyesi Ayetullah KARABEYESER, Dr. Öğr. Üyesi Mahmut GĠDER u Öğr. 

Gör. Murat VAROLi ri zaf teĢekur kena. 

XULASA 

    Ina xebat kıtabê Diwanê Arçugi ê Mala Faruq Baynali ser vıraziyaya. Xebat dı 

Diwanê Arçugi hetê muhtewa ra tehlil u tetqiq biyo.  

 DestpêkerdıĢê tezi dı mewzuyê xebat, hedefê xebat, huduyê xebat, ehemiyetê 

xebat u metodê xebat ser melumat diyayo. Dıma behsê cuyayiĢê Ģairi, Ģexsiyetê ey o 

edebi u eseranê ey biyo. Qısımê yoyın ê xebat dı mefhumi ki derheqê din dı yi bınê 

sernuĢteyê “Din” dı, qısımê dıyın dı mefhumi ki alaqadarê heyato sosyal dı yi bınê 

sernuĢteyê “ġar” dı, qısımê hiriyin dı mefhumi ki besteyê mefhumê beĢeri dı yi bınê 

sernuĢteyê “Ġnsan” dı, qısımê çarın dı zi mefhumi ki alaqayê inan u tebieti esto bınê 

sernuĢteyê “Tebiet” dı tehlil biyi.  

 Xebat dı vercu derheqê edebiyatê klasiki, alaqayê din u tewırê klasiki dı 

melumat diyayo. Dıma Zazaki dı ehemiyetê edebiyatê klasiki u ıno tewır dı ê eseri ki 

nusiyayi behsê inan biyo. Derheqê mefhuman dı melumati diyayi, baci ıni mefhumi 

alaqadari kamci beyitanê ê beyiti tefsir biyi.   

         Kelimeyi Muhimi: Diwanê Arçugi, Mala Faruq Baynal, Tehlil, Zazaki. 

ÖZET 

    Bu çalıĢma Malla Faruk Baynal‟ın Diwanê Arçugi kitabı üzerinedir. ÇalıĢmada 

Diwanê Arçugi içerik yönünden tahlil ve tetkik edilmiĢtir. 

         Tezin giriĢ kısmında çalıĢmanın konusu, çalıĢmanın hedefi, çalıĢmanın 

çerçevesi, çalıĢmanın önemi ve çalıĢmanın metodu üzerine bilgi verilmiĢtir. 

Ardından Ģairin hayatı ve edebi kiĢiliği ve eserleri üzerinde durulmuĢtur. ÇalıĢmanın 

birinci bölümünde, “Din”; ikinci bölümünde, “Toplum”; üçüncü bölümünde, 

“Ġnsan”; dördüncü bölümünde “Tabiat” ana baĢlıkları altında alt baĢlıklar verilmiĢtir.  

 ÇalıĢmada öncelikle klasik edebiyat ve klasik edebiyatın din ile iliĢkisi ve 

klasik türler üzerine bilgiler verilmiĢtir. Ardından Zazaca da klasik edebiyatın önemi 

ve bu türde yazılmıĢ bugüne ulaĢmıĢ eserler hakkında bilgi verilmiĢtir. Kavramlar 

hakkında bilgiler verilmiĢ, ardından kelimelerin alakalı olduğu beyitler 

yorumlanmıĢtır.  

         Anahtar Kelimeler: Malla Faruk Baynal, Divan, Tahlil, Zazaca. 

ABSTRACT  

This study is about Mullah Faruk Baynal's book Diwanê Arçugi. In the study, 

Diwanê Arçugi has been analyzed and analyzed in terms of content. 

         In the introduction part of the thesis, the subject of the study, the aim of the 

study, the framework of the study, the importance of the study and the method of the 

study are given. Then the life and literary personality of the poet and his works are 

emphasized. In the first part of the study, “Religion”; in the second part, “Society”; 

in the third part, “Human”; in the fourth part, subheadings are given under the main 

headings of “Nature”.  

 In the study, first of all, information on classical literature and its relationship 

with religion and classical genres is given. Then, information was given about the 

importance of classical literature in Zazaki and the works written in this genre that 

have survived to this day. Information about the concepts is given, and then the 

couplets related to the words are interpreted.  

         Key Words: Mullah Faruk Baynal, Divan, Analysis, Zazaki. 

Hz.  : Hezret 

çr.  : çarrêz 

usb.  : u seybinan 

u.ê.b.  : u ê bini 

DESTPÊKERDIġ 

 Miyanê Ģaranê Bısılmanan dı edebiyato klasik u din ciya fıkıriyayiĢ mumkun 

niyo. Edebiyatê klasiki ruhê xu Ġslamiyeti ra gureto. Inê hali edebiyato klasik ê 

hemeyê Ģaranê Bısılmanan dı diyayiĢ mumkun o. Inay ra edebiyato klasik ê Zazaki zi 

pê munasebetêkê zıxmi besteyê Ġslamiyeti yo. Edebiyatê Zazaki dı ıno tewır dı zafi 

ra zê mewlid u diwan eseri nusiyayi. Êyi ki edebiyatê klasik sera eseran nuseni, 

kulturê xu u din sera çendêk melumati yın bıbo inan pê kelimeyan xemılneni u pê 

aheng neqıl keni. “Edebiyatê diwani dı ahengê beyitan muhim o. Ino maneno; 

merdım ber ra kueno zerreyê keye u reseno insani (mena). Erebki dı kelimeya beyt 

yena menaya keye, kelimeya mısra (rêz) zi yena menaya ber. Edebiyatê diwani dı 

mena her çi ya.”
1
 Yo beyit dı mumkun o zaf menayi ca bıgeri u Ģair zi ıni menayan 

goreyê zanayiĢê xu pê senet ano meydan. Ino senet her beyit dı mena keno zêd u 

xorı. ġiiri hem pê mena hem pê Ģekıl alawiyeni u yeni meydan. ġiirê diwani dı zi 

Ģekıl pê aheng, aheng zi pê wezin, qafiye, redif u tekrarê vengan vıraziyeno. 

    Zıwan, wasıtayê munasebetê beynateyê insanan o. Ġnsani pê zıwan yobinan fam 

keni. Kelimeyi bı mena yeni yoca u famkerdıĢ zêdiyeno. “Edebiyatê diwani dı 

kelime zaf muhim a. Gereka her kelime menaya xu u cayê xu dı bıĢuxuliyo.”
2
 Ino zi 

maneno kaya puzzle; ına kay dı qaide, gereka her parçı cayê xu dı roniyo. ġair pê 

kelimeyan cumle nuseno u ıni cumleyi rêzan ani meydan, rêzi zi beyitan ani meydan. 

Hunerê senetkari ita dı xu muecneno, Ģairi pê kelimeyanê tayan behsê zaf meseleyan 

keni. 

 Bısılmanti dinêko heq o u hetan qıyamet dewam keno. Inay ra cayê Qur‟ano 

Kerimi u Hz. Muhemmedi ciya yo. Hz. Pêxember hema heyat dı qıymetê yı zêd bı u 

wexto ki merd zi ıno qıymet u heskerdıĢ dewam kerd, roc bı roc zêdiya. Mergê yı 

miyanê cemiyetê Ġslami dı bı sebebê huzunêkê pili. Heto bin ra êyi ki yı ra pê ameyi 

zaf qayili ey bıvini. Inay sera Ģairan derheqê hesretê pêxemberi dı hisi xu yi xoriyi pê 

qelem neqıĢ kerdi. ġairi, eğleb hesret ra, derd u keder ra Ģiir nuseni. Hesretê Hz. 

Muhemmedi ser zi zaf Ģiiri nusiyayi. Bê Ģiir, tewıranê binan dı zi derheqê heyatê Hz. 

Pêxember dı zıwananê Ģaranê Bısılmaneyan dı bı hezaran kıtabi nusiyayi. Zıwanê 

Zazaki dı zi derheqê heyatê Hz. Muhemmedi dı zê mewlid u siyer eseri nusiyayi. 

                                                           
1
 Ġskender Pala, Divan Edebiyatı, Kapı Yayınları, Ġstanbul 1992,  r.7 

2
 Pala, e.n.v., r.8. 

Heto bin ra eseri ki Ģeklê diwani dı nusiyayi zaf cayê inan dı behsê heyatê pêxemberi 

biyo. 

 Zıwanê Zazaki hetê qalkerdıĢi ra zaf kohon o labelê hetê nuĢtıĢi ra hema newe 

yo. Zazaki hezar serran ra nat zê zaf zıwananê dunya pê qalkerdıĢ neqılê nesla newe 

biya u ameya reseya eyro. Labelê bı xısusiyet se serra 19. ra pê dunya bedıliya u 

dunyayêka newe bi ava. Pê bedıliyayiĢê heyatê dunyaya newe yani pê tesisê dewleta 

milli, vılabiyayiĢê tehsili, zêdyayiĢê imkananê komunikasyoni hıni teyna qalkerdıĢ 

qim nêkeno, nuĢtıĢ zi semedê zıwanan zaf beno muhim. Zazaki dı zi esero verin 

nızdiya peyniya se serra 19. dı nusiyayo. Zazayi eğleb mensubê dinê Ġslamiyeti yi. 

Zazaki dı zi esero verin ilhamê xu dinê Ġslamiyeti ra geno u tewırê edebiyatê klasiki 

dı bı Ģeklê mewlidi nusiyayo.  

Ino kıtabo verin, pê nameyê Mewlidê Nebi
3
 hetê Ehmedê Xasi ra pê alfabeya 

Erebki serra 1892 dı nusiyayo u 1899 dı Diyarbekir dı matbaya Litografya dı 400 heb 

neĢır biyo.
4
 Mewlidê Ehmedê Xasi edebiyatê klasik dı esero tor verin o u ınay ra Ģairi 

ınê eser ser xebıtiyayi. Mewlidê Ehmedê Xasi vercu hetê Mehemed Malmisanıj ra 

serra 1985 dı bı nameyê Mewlidê Nebî transkrip biyo u pêseroka Hêvi dı neĢır biyo. 

Serra 1994 dı hetê Mihani ra transkribê cı biyo u ınê eser neĢırxaneyê Fırat dı neĢır 

biyo. Mala Mehemed Kavari zi serra 2005 dı bı nameyê Mevludi Zazaki
5
 transkrib 

kerdo u Diyarbekir dı neĢır biyo. Inê eser hetê W.K.Merdımın ra transkrib biyo u 

serra 2008 dı neĢırxaneyê Hivda ĠletiĢim, Ġstanbul dı bı nameyê Mewlîd
6
 neĢır biyo. 

Dıma serra 2013 dı RoĢan Lezgin ınê eseri transkrib keno u ıno eser bı nameyê 

Mewlidê Kirdî
7
 neĢırxaneyê Nubihar dı neĢır beno. Serra 2016 dı Osman Özer bı 

nameyê Mevlid mewlidê Ehmedê Xasi transkrip kerdo u neĢırxaneyê Universiteya 

Bingoli dı neĢır kerdo. Dıma serra 2024 dı Ġbrahim Dağılma bı nameyê Mewlidê 

Ehmedê Xasi Metin u Tehlil
8
 neĢır kerdo. Mewlidê Ehmedê Xasi esero erciyaye yo. 

Inay ra ınê eser ser xebati biyi. Zazaki dı eserê dıyın zi tewırê mewlidi dı nusiyayo. 

Mewlidê BiyiĢê Peyxemberi
9
 serra 1903 dı hetê Osman Efendiyo Babıji ra pê 

                                                           
3
 Ehmedê Xasi, Mewlidê Nebi, Matbaaya Litografya, Diyarbekir 1899. 

4
 Murat Varol, “Zazalarda Mevlid ve Siyer Geleneği”, Uluslararası Zaza Tarihi ve Kültürü 

Sempozyumu, (Bingöl: NeĢırxaneyê Universiteya Bingöl, 2012), r.630. 
5
 Mala Mehemed Kavari, Mewludi Zazaki, Ġstanbul 2005.  

6
 Ehmedê Xasi, Mewlîd, Tadayoğ: W.K Merdımın, NeĢırxaneyê Hivda ĠletiĢim, Ġstanbul 2008. 

7
 Ehmedê Xasi, Mewlidê Kirdî, Hedrekar: RoĢan Lezgin, NeĢırxaneyê Nubihar, Ġstanbul 2013. 

8
 Ġbrahim Dağılma, Mewlidê Ehmedê Xasi Metin u Tehlil, NeĢırxaneyê Siyer Akademi, Ġstanbul 2024. 

9
 Osman Efendiyo Babıj, BiyiĢê Peyxemberi, NeĢırxaneyê Hawar, ġam 1933. 

alfabeya Erebki nusiyayo. NuĢtıĢê ey ra hirıs serr cuwapê, serra 1933 dı hetê Celadet 

Eli Bedirxani ra ġam dı pê herfanê Erebki neĢır biyo. Transkribê ınê eser dora verin 

hetê Malmısanıji ra 1985 dı biyo u eser humara çarın ê pêseroka Hêvi dı, Fransa dı 

neĢır biyo. Dıma zi serra 2007 dı hetê Enstituyê Kurdi ê Diyarbekir ra neĢır biyo.
10

 

Mewlidê Osman Efendiyo Babıj hetê RoĢan Hayig ra pêseroka Zazana dı qısım 

qısım neĢır beno. RoĢan Hayig ıno mewlid humara yoyın ra hetan humara heĢtın bê 

humara hotın her humar dı yo qısım neĢır kerdo. Ahmet Kırkan serra 2014 dı tezê xu 

yê lisansê berzi Mewlidê Osman Efendiyo Babıj BiyiĢa Peyxemberi ser dı kerdo 

temam. Ino tez pê nameyê BiyiĢa Pêxemberî ya Osman Efendî u destpêkerdıĢê 

Edebiyatê Klasik ê Kırmancki serra 2019 neĢırxaneyê Vate ra neĢır beno. Dıma Mala 

Mehemed Eli Huni serra 1971 dı bı nameyê Mevlid
11

 yo mewlid nuĢto u ıno eser 

hirıs u hiri serri cuwapê 2004 dı neĢır biyo. Goreyê tesbitan, Mala Mehemed Eli 

Huni ra pê mudeyêk çik nênusiyayo. Mala Mehamedê Muradani bı nameyê Mewlidi 

Zazaki
12

 mewlidê xu serra 1980 dı dora vêrin qeyd keno bandan. Dıma zi serra 2000 

dı ıni bandan ra mewlidê xu nuseno u keno temam. Serra 2003 dı zi pêseroka Vate dı 

neĢır beno.
13

 Mewlidê pancın ê Mala Kamilê Pueği yo u ıno mewlid serra 1999 dı 

nusiyayo, serra 2003 dı Ġstanbul dı neĢır biyo. Transkribo verin ê Latinki hetê 

W.K.Merdımın ra biyo. Mewlid pêseroka Vate dı serra 2003 humara 19.dı neĢır biyo. 

Mala Ebdulqadir MuĢeki mewlidê xu serra 1995 dı nuĢto. Ino eser vercu serra 2016 

dı mecmuaya Vir dı bı nameyê Mevlidê Nebi
14

 neĢır biyo, 2020 dı zi neĢırxaneyê Vir 

dı bı Ģekılê kıtabi neĢır biyo. Eserê Bilal Feqi Çoligi Mevlidê Peximbêr Qêy Tûtonê 

Zazon
15

 2012 dı neĢırxaneyê Diwan dı neĢır biyo. Ino mewlid ê mewlidanê binan ra 

ciya yo çunki hedefê nuĢtıĢê ınê mewlidi dı tuti est i. Mewlidê Mehmet Akif Demir 

serra 2017 dı neĢırxaneyê Bangaheq dı bı nameyê Mewluda Zazaki
16

 neĢır biyo. 

Serranê peyinan dı nuĢtıĢ hêdi hêdi aver Ģiyo, ıno zi muecneno ki nuĢtoği yobinan ra 

feyz geni. Mewlidê Abdullah Narini vercu pêseroka Vir dı humara hotın dı neĢır biyo 

                                                           
10

 Varol, “Zazalarda Mevlid ve Siyer Geleneği”, r.637 
11

 Mala Mehemed Eli Huni, Mewlid, NeĢırxaneyê Vate, Ġstanbul 2008. 
12

 Mala Mehemed Muradan, Mewlidi Zazaki, NeĢırxaneyê Vate, Ġstanbul 2003. 
13

 Varol, “Zazalarda Mevlid ve Siyer Geleneği”, r.288 
14

 Mala Ebdulqadırê MuĢeki, Mewlidê Nebi, NeĢırxaneyê Vir, Ġstanbul 2020.  
15

 Bilal-Feqi Çolig, Mevlidê Peximbêr Qêy Tûtonê Zazon, NeĢırxaneyê Diwan, Ġstanbul 2012. 
16

 Mehmet Akif Demir, Mewluda Zazaki, NeĢırxaneyê Bangaheq, Ġstanbul 2017. 

u dıma serra 2021 dı neĢırxaneyê Vir dı bı nameyê Mewlidê Nebi
17

 neĢır biyo. Zazaki 

dı bê mewlıdan tewıranê diwan, siyer, fıqıhname u eqidename dı zi eseri nusiyayi.  

Edebiyatê klasik sera çendêk zeman bıviyero zi tesirê cı mendeyo. Ini eseri 

baweriya fıkır u terzê cuyayiĢê insanan muecneni. Goreyê melumatê ma heta eka 

Zazaki dı 5 diwani neĢır biyi.  Diwano verin serra 2004 dı hetê Mala Mehemed 

Kavari ra bı nameyê Diwanê Muhemmedê Kavari
18

 neĢır biyo. Diwanê Mala Eziz 

Beki serra 2015 dı neĢırxaneyê Universiteya Bingoli dı bı nameyê Diwon 

Çebexçuri
19

 neĢır biyo. Mala Mehmed DemirtaĢ zi Diwan nuĢto labelê neĢır nêbiyo. 

Dıma eserê Mala Kamilê Pueği bı nameyê Diwan
20

 serra 2020 dı neĢırxaneyê Vir dı 

neĢır biyo. Diwanê Arçugi
21

 yo ki ser dı ına xebat bena ê Mala Faruq Baynali yo u 

ıno eser serra 2021 dı neĢırxaneyê Vir dı neĢır biyo. Diwanê Mala Orhon Sekaronıj 

serra 2023 dı neĢırxaneyê Vir dı bı nameyê Diwan
22

 neĢır biyo.  

Edebiyatê klasik ê Zazaki dı tewırê siyeri dı esero tor verin kıtabê Mala 

Cımayo Babıj, serra 2009 dı NeĢırxaneyê Nûbîhar dı bı nameyê Sîyerê Nebî neĢır 

biyo..
23

 Dıma kıtabê Mala Orhon Sekaronıj serra 2023 dı neĢırxaneyê Vir dı bı 

nameyê Siyerê Nebi neĢır biyo. 

Edebiyato klasik ê Zazaki pê mewlıd dest pê kerdo u tor zaf eseri klasiki zi ıno 

tewır dı nusiyayi la tewıranê binan dı zi eseri nusiyayi. Ġnan ra yo zi tewırê fıqıhname 

u eqidename yi. Hetê Muhemmedê ġêx Ensari ra dı kıtabi Zazaki nusiyayi. Ini 

kıtaban ra kitabê Raro RaĢt tewırê eqidename dı u Meʿlûmatê Dînîye zi tewırê 

fıqıhname dı nusiyayo. Ini dı eseri zi tewırê xu dı Zazaki dı eseri verin i. Vercu serra 

2016 dı Bilal Zilan semedê lisanso berz ıni eseran ser xebat kerdo. Bilal Zilan serra 

2017 dı vercu neĢırxaneyê Vate dı neĢır kerdo u dıma reyna serra 2017 dı hetê Bilal 

Zilani ra ameyi hedrekerdıĢ u neĢırxaneyê Nubihar dı neĢır biyi.  Kıtabê Mala 

Mehemedê Eli Huni serra 1971 dı bı nameyê Eqideya Ġman- Eqideya Ġslam dı nuĢto. 

Serra 1975 dı bı nameyê Qesideya ġeĢti Ferzi dı Mala Mehemedê Nêribi tewırê 

fıqıhname dı nuĢteyê xu neĢır keno. Dıma Mala Mehemedê Hezani serra 1981 dı 

                                                           
17

 Abdullah Narin, Mewlidê Nebi, NeĢırxaneyê Vir, Ġstanbul 2021. 
18

 Mala Mehemed Kavari, Diwanê Muhemmedê Kavari, Diyarbekir 2004.  
19

 Mala Eziz Beki, Diwon Çebexçuri, NeĢırxaneyê Universiteya Bingoli, Ġstanbul 2015. 
20

 Mala Kamilê Pueği, Diwan, NeĢırxaneyê Vir, Ġstanbul 2020. 
21

 Mala Faruq Baynal, Diwanê Arçugi, NeĢırxaneyê Vir, Ġstanbul 2021. 
22

 Mala Orhon Sekaronıj, Diwan, NeĢırxaneyê Vir, Ġstanbul 2023. 
23

 Milla Cimayo Babij, Sîyerê Nebî, NeĢırxaneyê Nûbîhar, Ġstanbul 2009. 

Diyarbekir dı bı nameyê Eqidetul Ġmani pê herfanê Erebki nuĢto. Kitabê Eli Sizer 

serra 2007 dı bı nameyê Seruweni MehĢeri neĢır biyo.  

I.1. Mewzuyê Xebat 

Edebiyatê Klasik dı tewırê diwani tewırêko muhim o. Ina xebat dı edebiyatê 

klasik ê Zazaki dı tewırê diwani dı Diwanê Arçugi hetê muhtewa ra etud biyo.  

Diwan dı ê Ģiiri ki nusiyayi hetê mena ra kamci dehkera ser nusiyayi, kelimeyi 

senin ameyi yoca, her yo kelime zerreyê xu dı senin yo mena gena, beynateyê 

kelimeyan dı senin yo eleqa esta inan ser kritik beni. 

Ino etudkerdıĢ dı kelimeyi verini, taswiri zıxmi mewlidan dı, diwanan dı rınd 

êseni. Ino het ra ına xebat etud bıbo, diwan dı zafi kelimeyi verini ki eka nêĢıxuliyeni 

yan zi zaf tay Ģıxuliyeni ca geni, ınay ra ıno diwan semedê zıwan xızmetêko pil o.  

I.2. Hedefê Xebat 

         Hedefê ına xebati zerreyê diwani dı ê Ģiiri ki ca gureti hetê mena, muhtewa ra 

kritik kerdıĢ o. Kıtab dı behsê zê mewzuyê merg, medeniyet, pêğemberan, Hz. 

Muhemmed, Homa, Ģıkır, cuyayiĢ zafi çiyan biyo. NuĢtoği ıni behsi senin gureti 

qelem ıni kritik beni. Ma wazeni ê çiyi ki kitab dı êseni ra wet ê çiyi ki pê his u hiĢ 

seni diyayo ma, ma wexto ki waneni çıta fam bıker u eyni mewzuyi diwananê binan 

dı zi viyerti zêpiyê nê itya dı behsê zobina çiyan biyo, inan ser dı tehlil bıkeri. 

I.3. Hududê Xebat 

Ina xebat bınê sernuĢteyanê “Din”, “ġar”, “Ġnsan” u “Tebieti” dı ya. Bınê ıni 

sernuĢteyan dı ê mefhumi ameyi yoca inan ser melumati u tefsiri ca geni. 

I.4. Ehemiyetê Xebati 

Diwanê Arçugi, miyanê edebiyatê Zazaki dı eserêko bı qıymet o. Vercu ınê 

eseri ser yo meqaleyê aqademik nusiyaya. Ehemiyetê ına xebat semedê edebiyatê 

Zazaki zêd o. Ina xebat, mewzuyê xu ser hewayê tezê lisanso berz dı xebatêka verin 

a.  

I.5. Metodê Xebati 

Ma vercu xebata xu belli kerd. Xebata ma kıtabo esıl Diwanê Arçugi yo labelê 

derheqê edebiyatê klasik ê Zazaki dı melumati dayi ari u ê diwani ki neĢır biyi u inan 

ser dı xebat vıraziya u kıtabi derheqê edebiyatê klasiki dı nusiyayi inan ra ciya ciya 

istifade bı. Tefsirê diwani senin beno ına mesela ser dı meqalê, tez u kitaban ra 

istifade di. Ino kitab kulturê Ġslam dı Ģekıl gureto aya ra ma ayeti ki ca dayo cı mealê 

Tefsirê Qur‟ano Kerim ê Feqi Çolig referans guret u ma mudaxeleyê nuĢtıĢê yın 

nêkerd. Xebat dı ilmihal, ansiklopediya Ġslami u hedisanê pêğemberi ra zi istifade 

biyo.  

Hedreyiya Tehlilê Diwanê Arçugi dı tehlilê diwanê edebiyatê Tırkan, Kurdan u 

ê Zazayan kıfĢ biyi u dıma mewzuyê xebata diwani tehlil biyo. Kıtabê Diwanê 

Arçugi ser vercu tehlil vıraziya, dıma derheqê mefhuman dı kitaban ra melumati 

diyayi ari u beyiti yan zi çarrêzi tefsir biyi. 

MALA FARUQ BAYNAL 

II.1. Heyatê Ey 

II.1.1. Serr u Cayê BiyayiĢê Ey 

Mala Faruq Baynal, 01 Kanuno Peyin 1972 dı, Dewa Çoligi Arçug dı ameyo 

dunya.  

II.1.2. Name u Mehlasê Ey 

Nameyê Ģairi Faruq u peynameyê ey zi Baynal o. ġairi, diwanê xu dı hiri cayan 

dı mehlasê nameyê xu yo raĢt Faruqi Ģıxulnayo.  

Kerêm tu ra umid gırıdê zaf Faruqi xetakar / Bê zad omê sıfrê tu zon tı 

ciwonmêrd „efukar (52/5) 

 

HiĢar ıb eya Faruq firqet ho yen / Qebra teng u tari qê tu yo mesken  

Mal u meqam her çi tu ita d‟ monen / Xu vira mekır qebra teng u tari (116/1) 

 

Eg bin dêst nêfs xu ra ruejêk bi farıq / O hivon tu bên Faruqêko sadıq (156/3) 

II.1.3.Tedrisatê Ey 

Mala Faruq Baynali, mektebo verin dewa xu Arçug dı wendo. Mabenê serranê 

1984-86 dı dewa KanireĢ Qırmaçek dı medreseya Seyda M.Sahip Korkutata dı 

mewlidê Kurmancki wendo, kıtabanê sarfi ra bina, emsile u zurufi wendi u fıqıhê 

ġafiiyan ra zi Ġbnul Qasım wendo.  

Serranê 1986-87 dı dewa Sewkar ê qezaya Adakli ê Çoligi dı medreseya Seyda 

Mala Arif dı tekrarê kıtabanê Sarfi u kıtabanê Nahivi dı Avamil ê Cufcani u ġerhul 

Muğni wendi. 

Serranê 1987-88 dı medreseya seyda Murteza ê dewa Neceran ê qezaya 

Xarpêti Palu dı kıtabanê Nahiv ra Hal u Eqaid wendi. Dıma kıtabê fıqıhê ġafii ê 

Sadullah Gewrani Muğni‟l Muxtac wendo.  

Serra 1989 dı Diyarbekır dı dewa Çınar Karalı dı medreseya Seyda Mala Xıdıri 

dı mendo u nızdiya qediyayiĢi dı hiri aĢmi hetê lacê seydayi Mala Evdulwahabi dı 

medreseya Camiya Hot Bırayan (Yedi KardeĢler Cami Medresesi) dı kıtabanê Nahiv 

ra Metaic u Suyutuyi wendi. Heto bin ra metini Erebki, tefsir u dersi eqaidi wendi.  

 Serra 1989 dı Mardin Midyat dı medreseya Seyda Mala Zubeyır dı kıtabê Mala 

Cami u mantıq, istiara, belağet u kıtabo peyin ê tedrisati Camiul Cevami, hedisi u 

usuli, kıtabi dini wendi. Mala Faruqi 1989 dı nızdiya tehsilê des serran ra pey icazet 

guret. Ino beynate dı serra 1989 dı mektebo miyanin teber ra qêdina.  

Serranê 1994-95 dı Suriye dı mektebo berz dı programê medrese bı usulo 

aqademik gureto.   

 Mala Faruqi, serra 2009 dı Lisanso Verin ê Fakulteya Ġlahiyat, 2017 dı zi 

Fakulteya Ġqtısadi teber ra qêdina. Serranê 2017-2018 dı Ġstanbul dı Universiteya 

Sabahattin Zaimi dı qısımê ilahiyat dı master wend. Serranê 2018-2019 dı Fakulteya 

Ġlahiyat ê Universiteya Çoligi dı sınıfa hiriyın ra dest bı wendıĢê lisansê dıyın kerdo. 

Serra 2021 dı Universiteya Çoligi dı qısımê rehberti u mıĢawırtiya manewi ra 

diplomayê mastera bêtez guret.  

II.1.4. ġexsiyeto Edebi ê Mala Faruq Baynali 

Ê ki edebiyat keni kamiyê senetın erzeni werte ınay ra vani Ģexsiyeto edebi. 

ġekıl guretıĢê Ģexsiyeto edebi dı unsurê tewırın est i.
24

 ġexsiyeto edebi ê Ģairi; 

dunyaya edebiyati dı senin ca gureto, pê kamci uslubi nuĢto u eseri ey senin tesir 

kerdi bı ıno Ģekıl yeno ifadekerdıĢ. ġexsiyeto edebi ê Mala Faruq Baynali zi pê din u 

kulturê Ġslami u cayêko Ģair tedı cuyeno tesire kulturê ê Ģari esto.  

                                                           
24

 Danyal APUHAN, Mala Mehmet DemirbaĢ Divanı, NeĢırxaneyê Vir, Ġstanbul 2022, r.23. 

  ġair qıymet dano zıwanê xu u zıwanê xu dı eseran nuseno. Diwan dı behsê 

ehemiyetê zıwani beno. Zıwan ayetê Homa Tealayi yo u zaf bımbarek o.   

In Ayêt Homê r‟ xızmet zaf mubarek / Lora her zon vıraĢtê yed-i qudret (10/8) 

ġair ê zanayiĢê xu, tedrisatê xu, ilımê xu yê dini Ģiiranê xu dı bı zıwanêko fesih 

u sade Ģıxulnayo. Mala Faruq Baynal, cayo ki Ģınasneno, tede ameyo dunya u biyo 

pil, ehtaciya Ģarê xu tespit kerdo u ıno heyat dı çiyo ki yeno verniyê insanan inan ser 

vınderto. ġair Ģiiranê xu dı Ģarê xu ra zaf nızd vındeno. Meseleyan, xetayan, hol u 

xırab her çiyê Ģarê xu rêz bı rêz ano yoca. Wexto ki behsê ıni çiyan kerdo teyna Ģarê 

xu nê xu zi daxıl kerdo u “ma” Ģıxulnayo.  

Ma rısêy u Ģermızar huzur Nebi d‟ / Ma gunehkar u mucrim huzur Rebbi d‟ 

(86/2) 

Ma Ģermayên ri xu tu muejn / Ni taritê Ģew ıd ni z‟ ruej  

Ma mon gunon ıd xu r‟ bi gej / Merheba ey aĢmê rueji (130/2) 

Merdım heyatê xu dı yo teni keno rehber u dıma Ģıno. ġeklê cı, hal u hereketê 

cı, ilım u zanayiĢê cı u zafi halê cı merdımı ri beno yo xezine u merdım reseno a 

xezine. Beno ki rehberê xu zi bıviyero bıreso cayêko berz. ġair Zazaki dı tesirê xalê 

xu Mala Eziz Beki dı mendo.  

Mala Eziz Beki behsê halê dunyaya Ġslami, hemd u Ģıkır, cayanê bımbarekan, 

eĢqê Mem u Zin kerdo. Mala Faruq Baynal zi diwanê xu dı ıni dehkerayan ser dı 

vınderto.  

II.1.5. Heyatê Xebatê Ey 

 Serra 1997 dı eskeriya xu temam kerd u dıma mudeyêk hem tucaret kerd hem 

zi dewamê tedrisati kerd.  

         Mala Faruqi serra 2004 dı Dewa Kızılağaç a KanireĢ dı, dest bı wezifeyê imam 

xetibti kerd. Serra 2009 dı dewa merkezê Çoligi Gêlonê Xêlil dı, 2016 dı zi Dewa 

merkezê Çoligi Mezreya Diyari dı wezifeyê Malati rê dewam kerd. Serra 2019 ra 

hetan 2023 zi Çolig dı Mescidê Ġyaz bin Ğanem dı Malati kerd. Serra 2023 ra nat zi 

Enqera dı Malati keno. 

II.1.6. Sebebê Zazaki NuĢtıĢê Ey 

 Zıwanê Zazaki serranê peyinan vera tehlikeyi menda u behsê mergê ay beno. 

Kelimeyi mergi u Zazaki bıxısusiyet 2010 ra pê zaf dori piya vaciyeni. Yo hikmetê 

Homayiyo ki dest bı nuĢtıĢê Zazaki kerdıĢê Mala Faruqi zi mergi ser dı beno. ġair, 

dora verin, mezelê yo cıwani ser yo telqino Zazaki waneno u ıno qeyde rayirê Zazaki 

nuĢtıĢê ey abeno.   

 “Yo xuert universite, talebê universite wefat kerd ıv…zaf ina bıhuzun, tu vatên  Kerbela 

wo…Yani ma niĢken yo sukunet vıraz. Ya Rabbi tı yardım bık ma sekên ın insonon? Dayi 

babi yı qerên bermên zerrê yin vêĢena, xu kên parçı… Mı va ez yo telqin wunen…Mı va ez 

Zazaki vaj belki fum bıki yo sukunet vıraz. Yin va yo seydayo ina seydayê verinun ra, (sêrr 

yi z‟ êst) memleket sılasnên. Seyda va wa telqin bıwun. Mı va nê, mı va ın cemaet mı ra 

êsen nê goĢtarê seydê kên nê goĢtariyê mı kên. Mı va ê musadı nikên ma xu r‟ cınaza defa 

bıkır. Mı va e vuna ez Zazaki vaj belki fum bıkir ma hê vun se. Neyse ma ard o qêdı cınaza 

ma defa kerd. Mı dest pê kerd, ewil Erebki wunena dıma Zazaki menê yi vuna, Zazaki 

wunena. (Ma Ģıma herr ra vıraĢt, ma Ģıma rêna Ģırawên mun herr. Ma Ģıma mun ına herr ra 

vejên Ģawên mehĢer.) Mı ın qedı wend ez uniya bi sakin, yo sukunet vırazya, zeg ina yo 

owkêk pakir. Bermı çi qediya, pêr ez uniyawa hê goĢtari kên.  

 Ma ına hew cınazê xu defın kerd ma umê cê tezayi. Çend tên yo gurup umi va Alla tu ra 

razi b‟. Va ma zuna tı va se. Va hetan êr tım malun xu r‟ wendên u yın zunên yı hê vun se. 

Va ma z‟ goĢtari kerdên ma vatên „amin‟. Va ma êr zuna tı va se. Mı va demek ki ın 

nuqsoni ma wa. Ma zun ma hê vun se ma vatên qê Ģıma z‟ zun. Demek ına nuqsoni ma 

wa.”
25

  

 Zıwan benateyê insanan dı semedê munasebeti muhim o. Her insan wayirê 

zıwani yo, zıwan pê qalkerdıĢ qıymet geno u beno vıla. ġair vano, “zıwan ayeti 

Homayi yo. Ayeti Homayi bı desti qudret merdım vecı meydan qê merdım Ģerêf 

dunya u ê axreti yo.”
26

 Tiya ra zi ma eĢkeni vaci gereka semedê zıwanê xu merdım 

bıxebıtiyo. ġair diwan dı Homayi ri hemd u Ģıkır keno ki Homayi o muwefeq kerdo 

ıno diwan ameyo meydan u Homayi ra zıwanê xu ra duri nêkotıĢ wazeno. Xura ita dı 

kelimeya farıq hem qey menaya durikotıĢi Ģıxuliyaya hem zi mahlasê Ģairi yo.  ġair 

yo qıseyê xu dı vano: “Ma nizunên zun ma hındêko Ģirin, hındêko zengin, hındêko 

weĢ o.”
27

  

 Hemd u Ģıkır tu r‟ tu ma kêrd muwafeq / In zon delal Ģirın ra meker farıq (10/7) 

                                                           
25

 Konferans Salonu, “Tamamı Zazaca Sohbet SöyleĢi”, https://youtu.be/wfjfcjiZMoY,  Tarıxê 

cıresayiĢ: 05.07.2024, 19.32-22.05. 
26

 Zaza TV, “Zaza TV Yo Meyman Yo Vatı Qısımo Newe 1”, https://www.youtube.com/watch?v=f 

ZxDbOlZrjM, Tarıxê cıresayiĢ: 05.07.2024, 24.32-24.48. 
27

 Konferans Salonu, “Mele Faruk Baynal Ġle Zazaca SöyleĢi”, https://www.youtube.com/watch?v= 

nfwkfMdOdsE&list=PLsnBMRYpolLBAOGID1lwgDmsE3rekpNzn, Tarıxê cıresayiĢ: 05.07.2024, 

38.10-38.16. 

https://youtu.be/wfjfcjiZMoY
https://www.youtube.com/watch?v=f%20ZxDbOlZrjM
https://www.youtube.com/watch?v=f%20ZxDbOlZrjM
https://www.youtube.com/watch?v=%20nfwkfMdOdsE&list=PLsnBMRYpolLBAOGID1lwgDmsE3rekpNzn
https://www.youtube.com/watch?v=%20nfwkfMdOdsE&list=PLsnBMRYpolLBAOGID1lwgDmsE3rekpNzn

 ġair, miyanê yo dunyaya zaf zıwanan dı biyo pil. O qıctiya xu dı keyeyê xu dı 

Zazaki musayo dıma zi zıwananê dormaleyê xu u zıwananê tehsili, ilım u edebiyati ê 

mıntıqayi musayo.  

“Ma Zazaki ra ver çik nêzanenê. Ma vatên qey dunya piyor Zaza wa, ma o qıdı zaneni. Ma 

bınêk çim xu kerd a ma ameyi Ģehır, ma omê bacar ma oniyê bê ma ra zobina milet êst. Bê 

Zazon zi ri erdi dı insan est u ho cuyên. Ma Kurmunc Ģınasnê, Tırk Ģınasnê, daha cuwapê 

ma Erêb Ģınasnê, Farıs Ģınasnê. Daha cuwapê ma Ecnebi Ģar Awrupa Ģınasnê. Zazaki z' ma 

kê xu d' musê. Dadi babi ma, ma ri Zazaki qısey kerdên, yin Tırki nêzonên ız ma ri qısey 

bıkeri. Ma Ģi mekteb, mekteb dı ma ra vati ya Ģıma Tırki qısey keni ya ma Ģıma kuweni 

kıĢeni. ġıma gereka bınêk zon xu ra duri bi Ģıma Tırki bımusi.”
28

  

 ġair, bê Zazaki zıwananê Erebki, Farıski, Tırki u Kurdki zaneno. NuĢtıĢê 

seydayi dı tesirê xalê ey Mala Eziz Cebexçuri esto, Mala Eziz pê xebatanê xu biyo 

roĢnayi u cesaret dayo cı.  

 Ze ku ma cor dı zi behsê cı kerd rayirê nuĢtiĢê Zazaki ê Ģairi yo ki pê yo telqin 

dest pê keno dıma pê eseranê Kıtabê Duayan, Çoras Hedis u Diwanê Arçugi dewam 

keno. Eserê Kıtabê Duayon verco serra 2019 Ģeklê neĢırê Ģexsi dı neĢır bı, dıma zi 

serra 2021 dı hetê Kıtabê Duayon, Çoras Hedis u Diwanê Arçugi yani hiri heme 

kıtabi Mala Faruq Baynali neĢırxaneyê Vir ra neĢır biyi.  

II.2. Eseri Ey  

II.2.1. Kıtabê Duayon 

 Kıtabê Duayon esero verin ê Mala Faruq Baynali yo. Kıtab vercu Matbaaya 

Berdan dı serra 2019 dı u dıma neĢırxaneyê Vir dı serra 2021 dı neĢır biyo. Ino kıtab, 

Murat Varoli qey neĢıri kerdo hedre. Kıtab piyor piya 96 ripeli yo. Vercu Erebkiya 

duayan nusiyaya u dıma pê herfanê Latinki Zazaki nusiyayo.  

 Zerreyê kıtabi dı bê vateyo verin u destpêkerdıĢ panc qısımi est i. Qısımo ki tor 

zaf duayi tedı est i bı nameyê Duayi Umumi yo u ıno qısım dı vist u hot duayi est i. 

Dıma qısımê Duayi Edeb u Erkan dı duyes duayi, qısımê Duayi Mergi dı duyes 

duayi, qısımê Duayi RueĢonon dı çar u qısımê duayi ġewonê Mubarekon dı zi hiri 

duayi ca gureti.  

                                                           
28

 Konferans Salonu, https://www.youtube.com/watch?v=nfwkfMdOdsE&list=PLsnBMRYpolLBA 

OGID1lwgDmsE3rekpNzn, Tarıxê cıresayiĢ: 05.07.2024, 04.27- 05.27.  

https://www.youtube.com/watch?v=nfwkfMdOdsE&list=PLsnBMRYpolLBA%20OGID1lwgDmsE3rekpNzn
https://www.youtube.com/watch?v=nfwkfMdOdsE&list=PLsnBMRYpolLBA%20OGID1lwgDmsE3rekpNzn

 Merdımo Bısılmanı miyanê yo roc dı ê çiyêkı vineno inan ser muhafazayê xu 

pê baweriya Homa Tealayi u duayan keno. Merdım wextaki veciyeno rayir, rayir ra 

ageyreno ıno rayir ĢiyayiĢ cı ri rehet bıbo u ageyrayiĢ dı zi bê qeza u bê bela resayiĢê 

keyeyê xu ri dua keno. Ġnsan hemd u Ģıkır, istiğfar, pawıtıĢ, rehmet u bereket, weĢi u 

her hali xu dı Homa Tealayi biyaro xu vir u ecıziyê xu pê duayan biyaro zıwan 

reseno reheti.   

II.2.1.1. Qısımi Kıtabi 

 Kıtabê Duayon panc qısımi ra yeno meydan.  

 Nameyê qısımê verini ê kıtabi Duayi Umumi yo. Ino qısım dı duayanê Duaya 

Raywoni, Duaya Wextê ġiyayiĢi, Duaya Wextê AgeyrayiĢi, Duaya Wextê RakotıĢi, 

Duaya HiĢyarbiyayiĢê Honi, Duaya Honê Xırabi, Duaya Wextê Tengasi, Duaya 

Wextê YersbiyayiĢi, Duaya Wextê Ġmtihoni, Duaya TersayiĢi, Duaya Xelasê 

Deyndari, Duaya Cayê ġığul, Duaya NêweĢi, Duaya WeĢi, Duaya Varoni, Duaya 

Tewsiyeyonê Pêğemberon, Duaya Tewbi, Duaya Azoni, Duaya Weri, Duaya 

WelıdiyayiĢê Ciniyon, Duaya Exlaqê Holi, Duaya Badê Ğeybeti, Duaya Bereketi, 

Duaya Xıtmê Qur‟oni, Duaya Mewlidi, Duaya Weladetê Nebi u Duaya Xısusi ca 

gureto.  

 Qısımê dıyın, Duayi Edeb u Erkan o. Ino qısım dı duayanê Duaya Tehareti, 

Duaya Badê Tehareti, Duaya Desmaji, Duaya Badê Desmaji, Duaya ġiyayiĢê Comi, 

Duaya Comi Ra VeciyayiĢ, Duaya DestpêkerdıĢê We‟Azi, Duaya Xutbeyi, Duaya 

Secdeyê Tilaweti, Duaya Mari, Duaya Keye Ra VeciyayiĢê Vêw, Duaya ġewa Zifafi 

ca gureto. 

 Qısımê hirıyin Duayi RueĢonon o. Ino qısım dı duayanê Xutbeyê RueĢoni, 

Xutbeyê RueĢonê Remezoni, Xutbeyê RueĢonê Qırbonon, Duaya SarebırnayiĢê 

Qırbon ca gureto.  

 Qısımê çarın Duayi Mergi yo. Ino qısım dı duayanê Duaya Nımajê Cınaza Ê 

Comiyerdon, Duaya Nımajê Cınaza Ê Ciniyon, Duaya Nımajê Cınaza Ê Lajonê 

Qıjon, Duaya Nımajê Cınaza Ê Keynayonê Qıjon, Duaya Wextê ġiyayiĢê Qebristoni, 

Duaya Wext Meyit Keni Qebır, Telqinê Comiyerdon, Telqinê Ciniyon, Duaya 

Tazayiya Comiyerdon, Duaya Tazayiya Ciniyon, Duaya Tazayiya Lajê Qıji, Duaya 

Tazayiya Keynaya Qıji ca gureto.  

 Qısımê pancın Duayi ġewonê Mubarekon o. Ino qısım dı duayanê Duaya ġewa 

Reğaibi, Duaya ġewa Berati u Duaya Leyletu‟l-Qedri ca gureto.  

II.2.1.2. Xısusiyeti Zıwani ê Kıtabi 

Duayi dunyayê insanan u manewiyatê insanan dı muhim i. Ġnsani bıwasıteya 

dua Homayi dır qali keni. Derdi, hali, Ģıkır, holi u xırabiya xu, Ģayi u decanê xu pê 

duayan resneni Homay Teala yi.  

Dinê Ġslami dı dua yo leteyê ibadeti ya. Merdımo Bısılmanı roc dı herga hel 

dua keno. Vêr wer u bade weri, rakotıĢ ra ver u wexto ki aya beno, destpêkerdıĢê yo 

kar u gureyi dı, semedê weĢi u hela nêweĢi dı u zafi wextan dı dua keno.  

Mala Faruq Baynal ehemiyetê duayan ser dı vınderto u ınay ser zıwanê xu 

Zazaki dı kıtabê duayan neĢır kerdo. Zıwanê Qur‟ano Kerimi Erebki yo u ê duayi ki 

ita dı ca geni heme Erebki yi. Rehbero verin Qur‟ano Kerim o u dıma pêxembero 

peyin Hz. Muhemmed o. Inay ra ê duayi Hz. Muhemmedi zi kerdi zıwanê Erebki dı 

kerdi. Aya ra Kıtabê Duayon dı vercu Erebki dıma bı herfanê Latinki Zazaki 

nusiyayi.  

ġair tedrisatê medrese diyo u heyatê ey dı tesirê medrese ca gureto. Vercu 

Kıtabê Duayon dıma Çoras Hedis u tor peyin zi Diwanê Arçugi eseri dini yê u 

kelimeyi Erebki zaf viyereni. Labelê Kıtabê Duayon dı zaf zaf kelimeyi u mefhumi 

Erebki est i. Zıwanê kıtabi hındeyê kıtabê Diwanê Arçugi zelal niyo.  

II.2.2. Çoras Hedis 

Çoras hedisi kulturê Ġslami dı muhim i u qalanê Hz. Muhemmedi arêdiyeni, 

yeni yoca. Ğayeyê çoras hedisi malumatê dini ê Bısılmanan bızêdiyo u merdımo 

Bısılmanı ıni hedisan heyatê xu dı bıeĢko biyaro ca.  

 Kıtabê Çoras Hedis esero dıyın ê Mala Faruq Baynali yo. Ino kıtab, Murat 

Varoli qey neĢıri kerdo hedre. Kıtab neĢırxaneyê Vir dı serra 2021 dı neĢır biyo u 96 

ripeli yo. Kıtabi dı pelo çep hedisi pê herfanê Erebki u dıma pê herfanê Latinki 

nusiyayi. Pelo raĢt dı zi izehetê Zazaki ca gureto.   

 Mala Faruq Baynali insanan ri ehemiyetê dini, Bısılmanti, tedrisatê 

medreseyan insanan ri vıla keno. Hem wezifeyê xuyo Malati dı hem zi ıni eseran xu 

dı zanayiĢê xu pê vateyan yan zi pê nuĢteyan resneno insanan. 

II.2.2.1. Hedisi ki Kıtab dı Ca Geni 

 Kıtab dı bê sernuĢteyê Teqdim, Vateyo Verin, DestpêkerdıĢ u Duaya Peyin 

Ġmon, Huriyetê Baweri, Yoca Dı CuyayiĢ, VıraĢtonê Homay Hol Bıvin, PêmawıtıĢê 

Homay, Merdım Tor Sinayê Xu yo, Kınca Teqwa, Exlaqo Hol Holi ya, Ġnsono Aqıl u 

Ciwonmerd, Halo Ki Herında Nesebi Nêgena, Dinê Rehati, Wekilo Tor Hol, Sılom 

Mefteyê WeriomeyiĢi yo, Pêğemberê WeriomeyiĢi, Qıymetê Ġnsoni, Ar ġerefê Ġnsoni 

yo, Merdım BıeĢk Yodê Bini Ra Zi Hes Bıker, Qıjon Ra Hes Bıker, Miyonê Cemaati 

Dı Bedelê CuyayiĢi, EndiĢekerdıĢê Helal u Heromi, Merdım Bı Heqê Xu Razi Bıbo, 

Mufliso RaĢtikin, Sırrê Qezencê Daimi, Malê Dınya Rê XebıtiyayiĢ, Ġnsono Ki 

Wıharê Merhameti yo, Wıharê Bêkeson VeciyayiĢ, ġuurê Mesuliyeti, Mesuliyetê 

Familya, Çiko Ki Merdımi Eleqedar Nêkeno, Ġradeyê Ġnsoni Rê HurmetkerdıĢ, 

Qulonê Homay Zêcê GuretıĢ, Quelo ġıkte Miyonê Çermeyi Dı Nêmoneno, ġehadetiya 

Ki Ġzın Nêdona Bêedaleti, Gureyo Ki Hol Biyero Ca, Dengeyê CuyayiĢi, Vengê 

Wıcdoni, TêgeyrayiĢo RaĢt, Ehemiyetê MıĢori, Wırdi Dınyayonê Xu Ava Bıker, ġıkır 

u TeĢekur çoras sernuĢteyan ca gureto.  

 Ino kıtab dı behsê ehemiyetê iman u muminan, baweri, pê meqam xu insanan 

ra cor yan zi cêr nêdiyayiĢ, teqwa, wayirê exlaqê holi biyayiĢ, cıwanmerdiya insanan, 

dinê Ġslami dinê reheti ya, sılom mabenê insanan dı mefteyê xeberdayiĢ o, qıcan ra 

heskerdıĢ, diqetê helal herami kerdıĢ, merhemeti, huzur u seadetê cini u camiyerdi, 

cuyayiĢi, mıĢorıkerdıĢi u sewbina mewzuyan biyo. 

II.2.3. Diwanê Arçugi  

 Diwanê Arçugi pê destê Mala Faruq Baynali nusiyayo. Ino kıtab, Murat Varoli 

qey neĢıri kerdo hedre. Diwan neĢırxaneyê Vir dı serra 2021 dı neĢır biyo u 208 

rıpeli yo. Kıtab dı kıĢta raĢt pê herfanê Erebki nusiyayo u kıĢta çep zi pê herfanê 

Latini nusiyayo.  

 Diwan hot qısımi ra yeno meydan u qısımo ki tor zaf Ģiiri tedı esti bı nameyê 

Ne‟ati Nebi yo u ıno qısım dı des Ģiiri est i. Dıma qısımê Nesihet u ġireti dı hot Ģiiri, 

qısımê CuyayiĢ u Heyat dı ĢeĢ Ģiiri, qısımê Mulemma dı ĢeĢ Ģiiri, qısımê Hemd u 

Sena dı çar Ģiiri, qısımê VergêrayiĢ dı çar Ģiiri, qısımê Heyatêko Bin dı panc Ģiiri ca 

geni. Zerreyê kıtabi dı piyor piya çoras u dı Ģiiri est i. Bê qısımê Mulemma ê cayanê 

binan dı teyna Ģiiri Zazaki nusiyayi. Qısımê mulemma dı rêza verin Zazaki, rêza 

dıyın Kurmancki, rêza hirıyin Tırki u rêza çarın zi Erebki ya.  

 Diwanê Arçugi dı Ģiiri hem pê beyitan hem zi pê çarrêzan nusiyayi. Ê Ģiiri ki 

Ģeklê beyiti dı nusiyayi pancês heb i. Vist u hot hebi Ģiiri zi Ģeklê çarrêz dı nusiyayi.  

 Diwan dı qısımo verin Hemd u ġıkır o. Ino qısım dı Ģiiranê Hemd u ġıkır, 

Qur‟an, Tu Fermon ġawıt u Du‟ay Pêğemberon ca gureto. Ino qısımi dı behsê hemd, 

ehemiyetê Qur‟ano Kerimi, wehiy guretıĢê pêxemberan u heyatê inan, duaya 

pêxemberan biyo.  

 Qısımê dıyın VergêrayiĢ o. Ino qısım dı Ģiiranê Tı Reb Mı Yê, Tı Ma ġaĢ Nikir, 

Ġlahê Mı Tı Ğeffari u Ez Gunon Xu Se Keri ca gureto. Ini Ģiiran dı behsê gunakerdıĢ u 

peyniya gunayan dı efwaĢtıĢ her hali dı vergêrayiĢê Homayi biyo. 

Qısımê hiriyın Ne‟ati Nebi yo. Ino qısım qısımo tor derg o u kıtab dı tor zaf 

Ģiiri ita dı ca geni. Ini; Con Ma Muhemmed Mustafa, Xatemu‟l-Enbiya, Ma Fedê Riyê 

Tu Wê, ġewa g‟ Muhemmêd ġeref Da, Wext Muhemmed Omı Dunya, „EĢq Nebi, Vêr 

Bêr Rewza, Tı Sinayê Ewelin u Axırin, Emon Emon, Ġmdad Eya Hebibellah yi. Ini 

Ģiiran dı behsê Hz. Muhemmedi, welıdiyayiĢê ey, heyatê ey, mucizeyanê ey u Ģefaetê 

Nebi biyo. 

Qısımê çarın Heyatêko Bin o. Ino qısım dı Ģiiranê Merg, Mêrg Xuerton, Qebır 

Bêr Xu Kerd A, Qebra Teng u Tari, Dunya Ha Ma Xapinena ca gureto. Ini Ģiiran dı 

behsê merg, axret, qebır, faniyiya dunya biyo.  

Qısımê pancın Nesihet u ġiret o. Ino qısım dı Ģiiranê ġıkır Bıkır, Merheba Ey 

AĢmê Rueji, O Text Ra Bê Wari, Dêrd Ğêribi, Qêlb Çoy MeĢıkn, Mehzun Mebı u Tı 

Hê Hon Dê ca gureto. Menaya ıni Ģiiran tewır tewır o labelê miyanê her Ģiiri dı Ģireti 

u nesihati Ģairi est i.  

Qısımê ĢeĢın CuyayiĢ u Heyat o. Ino qısım dı Ģiiranê Medeniyêt Comi, 

Muhebbet, Seydê u Malê Ma, Xu Keder Mekır, Duest RaĢtikin u „Eynê Qêlb ca 

gureto. Ini Ģiiran dı behsê ıno heyat, zemanê veri ra hetan esrê vist u yoyın 

medeniyet, ilımê seydayan u malayan u duesti biyo.  

Qısımo tor peyın Mulemma yo. Ino qısım dı Ģiiri Ina Dunya, EĢq Homê, 

Dunyawa Fani, Sitêm CuyayiĢ, ġıkır Qê Homê, Holi u Xırabi ca geni. Ini Ģiiran dı 

mewzuyi çar zıwanan dı rêz biyi. 

 ġairi edebiyatê klasiki eğleb Ģiiranê xu dı beyta peyin dı mehlas yan zi nameyê 

xu Ģıxulneni. Mala Faruq, Ģiiranê xu dı qê mehlas faruq Ģıxulneno. Diwan dı Ģair 

teyna Ģiiranê Hemd u ġıkır, Ez Gunon Xu Sekeri, Qebra Teng u Tari, Tı Hê Hon Dê 

dı nameyê xu Ģuxulneno. ġiiri ki Diwanê Arçugi dı ca geni hetê tewır ra eğleb 

didaktik i.  

II.2.3.1. Xısusiyeti Zıwani ê Diwani  

 Mala Faruq Baynal Çoligıj o u ınay ra eseri ey zi pê fekê Çoligi nusiyayi. 

Diwanê ey zi sere ra hetan peyni xususiyetanê fekê Çoligi muecneno ra. Ê kelimeyi 

ki Ģiiranê ey dı viyereni rehet fam beni u hema hema ıni kelimeyi heme zi miyanê 

Ģari dı Ģuxuliyeni. Hema hema heme Ģairi edebiyatê klasiki ê Zazaki, tedrisatê 

medrese ra viyerti u heyatê xu dı, nuĢteyanê xu dı bı zafi tesirê tedrisatê medrese dı 

maneni. ġairi, medreseyan dı Erebki, Farıski u Kurdki museni u ıni zıwanan dı ders 

waneni. Inay ra eseranê Ģairan dı bê Zazaki ha zaf ha tay kelimeyi Erebki, Farıski, 

Kurdki ca geni. Heto bin ra Tırkiya dı zıwano resmi u zıwanê tehsili Tırki ya. Ino 

semed ra Ģiiran dı raĢt bı kelimeyanê Tırki ameyiĢ zi mumkun o. Esasen muhtewaya 

ınê eseri zi dini ya, ınay ra ifade u kelimeyi Erebki eser dı zaf ca geni. Diwan dı zê 

lewhu mehfuz, settar, Furqon, afaq, tekrar, mehtac, Ģafi, mu‟af, ğeffar, rezzaq, 

belağet, mexluqat, le„netullah, leyl, berzax, fihrist, mulhid, e‟ma kelime u ifadeyi 

Erebki, zê kelimeyanê dilber, gulĢen, guliston, figan, awaz, fiĢek kelimeyi Farıski, zê 

derbaz, heval kelimeyi Kurdki, zê boğaz, çuxur, deprem, gemi kelimeyi Tırki diwan 

dı ca geni. Heto bin ra zê ni„metga, wendıĢgah kelimeyi ki miyanê Zazayan dı zaf 

nêĢıxuliyeni u newe ameyi vıraĢtıĢ zi ca geni. Mesela kelimeya nimetga qey Ceneti, 

kelimeya wendıĢgah zi qey mekteb Ģıxuliyiya. Heto bin ra zê kelimeyanê internet, 

telefon, sanal kelimeyi zıwananê ğerbi zi diwan dı ca geni. 

 Heto bin ra diwan dı hot hebi mulemmayi est i. Ini mulemmayi Ģeklê çarrêz dı 

nusiyayi. Hemeyê mulemmayan dı mısraya verin Zazaki, mısraya dıyın Kurdki, 

mısraya hiriyın Tırki u mısraya peyin zi Erebki ya. 

 Derheqê Diwanê Arçugi dı heta ıka bı usulo akademik yo maqale nusiyaya.
29

 

Ina maqale dı diwan hetê Ģekıl ra tehlil biyo. Maqale dı diwan ra çend hebi Ģiiran ca 

gureto, diwan çend qısımi ra ameyo meydan, Ģiiri ki diwan dı ca geni eğleb kam yo 

                                                           
29

 BüĢra Aslan Baynal, Ġbrahim Dağılma, “Diwanê Arçugi Ser Analizêk”, Bingöl Üniversitesi 

YaĢayan Diller Enstitüsü Dergisi, Cilt.9, Sayı.17, Bingöl 2023, r.52-68. 

tewır dı nusiyayi, her yo qısım yo bı yo tehlil biyo. Heto bin ra behsê Ģeklê nazımi 

murabba u mulemma zi biyo. Maqale dı derheqê wezın u qafiye dı pê misalan 

melumat dıyayo u huneri edebiyi ki Ģiiran dı Ģıxuliyayi behsê inan zi biyo. 

QISIMÊ YOYIN 

Miyanê Ģaranê Bısılmanan dı edebiyato klasik u din ciya fıkıriyayiĢ mumkun 

niyo. Edebiyatê klasiki ruhê xu Ġslamiyeti ra gureto. Ino qısım dı ê mefhumi ki 

alaqadarê dini yê behsê inan biyo.  

Ino qısım dı bınê sernuĢteyê “Din” dı behsê Homayi, melaiketan ra; Cebrail, 

Gongêr, Munker u Nekir, Rıdwan biyo. Nameyê Munker u Nekir raĢta raĢt 

nêviyereno labelê pê taswiro zıxm behsê inan biyo. Kıtabanê bımbarekan ra behsê 

Qur‟ano Kerimi u heyatê insanan dı ca guretıĢê ey biyo. Dıma pêxemberan ra behsê 

Hz. Adem, Hz. Ġdris, Hz. Nuh, Hz. Hud, Hz. Salih, Hz. Ġbrahim, Hz. Lut, Hz. Ġsmail, 

Hz. Ġsheq, Hz. Yequb, Hz. Wısıf, Hz. ġuayb, Hz. Musa, Hz. Harun, Hz. Dawud, Hz. 

Suleyman, Hz. Eyub, Hz. Zulkifl, Hz. Yunus, Hz. Ġlyas, Hz. Elyesa, Hz. Zekeriya, 

Hz. Yehya, Hz. Ġsa u Hz. Muhemmedi biyo. Heyatê pêxemberan u mucizeyanê inan 

mısrayi kerdi neqıĢın.  ġair diwanê xu dı tor zaf behsê pêxembero peyin, sinayeyê 

muminan Hz. Muhemmedi kerdo. Ê ki pêxembertiyê yın belli niya inan ra zi behsê 

Xızıri (e.s) biyo. Bınê sernuĢteyê mefhumi alaqadarê axreti dı ê mefhumi ca geni 

goreyê biyayiĢ rez biyi. Ini; axirzeman, qebır, ezab, axret, mehĢer, Cenet u qederi yi. 

Mefhumi alaqadarê dini goreyê rêzkerdıĢê alfabe rêz biyi. Ini; cahil, cın, dua, ecel, 

emel, guna, heyat, ilım, iman, kafır, merg, mumin, munafıq, musluman, ruh, Ģeytan, 

Ģıkır u tobe yi. Dinê Ġslami dı rituelê ibadeti pê desmaci dest pê keno u dıma ê ibadeti 

zê nımaci, heci yeni edakerdıĢ. Ina xebata xu dı ma zi goreyê ıno nizam mefhumi rêz 

kerdi. Mefhumi alaqadarê ibadeti Ģekılê desmac, nımac, roce, zıka u heci dı rêz biyi. 

Dıma behsê mefhumi alaqadarê Kebıyi ra; Kebı u zemzem, cayê ibadeti ra; cami u 

mescidi, mefhumi alaqadarê cayê ibadeti ra; ezan, xutbe, qıble u mınarı ra biyo. 

Ino qısım qısımo tor derg u mefhumi cı zaf i. Mefhuman ser melumati diyayi u 

Diwanê Arçugi ra alaqayê mefhuman dı Ģiiran ra misali diyayi. Bı ıno Ģekıl qısımê 

yoyın tehlil biyo. 

1.1. DĠN 

         Kelimeya din zıwanê Erebki ra ameya u kokê d-y-n ra yena. Ina kelime 

menayanê “urf u edet, ceza u têduĢti, xela, itaet, hesab, mıl çotkerdıĢ, hukumrani u 

serı berdıĢ, saltanat u mılkiyet, hukum u ferman, ibadetêko meqbul, Ģar, Ģeret”
 30

 dı 

Ģıxuliyena. 

         Qur‟ano Kerim dı kelimeya din neway u dı cayan dı viyerena; sewbina hiri 

ayetan dı (et-Tewbe 9/29, es-Saffat 37/53, el-Vakıa 56/86) ciya ciya tewıran dı ca 

gureto.
31

 Êyi ki tabiyê Ġslamiyeti semedê inan teyna yo din esto, o zi Ġslam o. 

Ġslamiyet, dino heq o u Bısılmani emrê Homayi ra nêveciyeni, rayirê heq ser dı 

vındeni. “BîĢek Homê het dîn teyna îslom u.”
32

 

         Goreyê baweriya Ġslamiyeti o ki din nayo ru Homa yo. Ġnsano verin pêxembero 

verin o u dino ki cı ri diyayo zanayiĢ, dinê tewhidi yo. “Din, iman u Ġslam yeni 

menaya itaet u mıl çotkerdıĢ. Goreyê baweriya Ġslamiyeti ıno itaet teyna Homayi ri u 

Hz. Muhemmedi ri yo.”
33

 “Û pîyori pîya bidusên resnê Homê wa û tefrîqa 

mekuerê.”
34

 Din wazeno insani gereka bıbi yo. Din wextê biyayiĢ dı zerreyê insani dı 

ca geno. Ġnsan qayılo her ca dı paĢtiya xu bıĢano cayêko hol. Ina baweri zi pê din 

yena meydan. Merdım goreyê din bıcuyo rocê hesabi dı eĢkeno rehet cewab bıdo 

sualan.  

         ġairi, zerreyê diwani dı hiri Ģiiran dı raĢta raĢt behsê dini kerdo. Ini Ģiiran ra 

Ģiira verin bı nameyê Medeniyêt Comi yo u yondes çarrêzan ra ameya meydan. Ina 

Ģiir dı raĢta raĢt kelimeya dini teyna hiri çarrêzan dı viyerta labelê muhtewaya Ģiiri 

din o. ġiira dıyın bı nameyê Ġmdad Eya Hebibellah o u Ģiyes çarrêzi ya. Ina Ģiir dı 

Ģair vinbiyayiĢê medeniyet u kritikê zemani ser vınderto. ġiira hiriyın zi bı nameyê 

Merg o u heĢt çarrêzi ya. Teyna yo çarrêz dı behsê rayirê dini ra durikotıĢê insanan u 

ıno durikotıĢi ra ĢabiyayiĢê Ģeytani biyo.  

VılabiyayiĢê dini ri erdi xemelneno, keno zê yo goĢeyê kueĢka Ceneti. ġair zi 

ınay sera vano, ri erdi bı baxçê Resul ZiĢan. Hz. Pêxember Mekke dı rehbertiya 

Ġslamiyeti keno u imamti keno. Dıma Ġslamiyet Medine dı beno berz u Hz. Pêxember 

ita dı xatibti keno. Ġslamiyet zê tic veciya, bı berz u ri erdi semedê ummetê 

Pêxemberi bı cayêko tedı ibadet beno.
  
 

 

                                                           
30

 Mehmet Erkal u.ê.b., Ġman ve Ġbadetler, Ġstanbul Nisan 2018,  r.1  
31

 Günay Tümer, “Din”, DĠA, TDV Yayınları, Ġstanbul 1994, Cilt: 9, r.312. 
32

 Sureya Al-i Ġmran, Ayet 19/5. 
33

 Bekir Topaloğlu, “Din”, DĠA, TDV Yayınları, Ġstanbul 1994, Cilt:9 r.322. 
34

 Sureya Al-i Ġmran, Ayet 103/62. 

Mekke mihrabê ri „erd a qê Nebi ZiĢan / Medine yo minber a qê Xetib ZiĢan  

Ri „erd mescid a qê ummetê Hebib ZiĢan / Din bı vıla ri „erd bı baxçê Resul 

ZiĢan (162/6)  

        Dinê Ġslam wexto ki veciyeno werte Hz. Pêxember u ê ki cı ra bawer kerd ınay 

sera teda di. Ğêribiya dinê Ġslami vercu ıni hediseyan sera biyo. Mudeyo peyinan dı 

zi Ģar Ġslamiyet ra kueno dur. Zaf tay kesi çarçewaya din dı cuyeni u diqet keni. Ê ki 

dinê Ġslami raĢta raĢt muhafaza keni u goreyê ıno din cuyeni, peyni dı xela geni. ġair 

yo Ģiira xu dı ca dano ına hedis.   

 Din ewılna ğêrib omo rênê ğêrib Ģın / Comi kê Homê wê têmiz, insan bı lêĢın 

(164/11) 

Dinê Ġslam tek o, zê ınê dini yona din çin o. Ġslamiyet seni dest pê kerdo reyna 

eyni tewır dı qediyeno. Humarê Bısılmanan zaf a labelê êyi ki goreyê Bısılmanti 

bıcuyi tay i. Ğêribi, kesi salih i. Miyanê sıxleti dı tay i. ġair Ģiira Medeniyêt Comi dı 

ca dayo ına çarrêz.   

Din, raĢti ser vılakerdıĢ, melumat insanan dayiĢ wazifeyê seydayan, malayan u 

aliman o. ġair Ģiira Seydê u Malê Ma dı inan ser vınderto. Ġnsan qê imtihan ameyo 

ına dunya u ıno imtihan dı zi ya qezenc keno ya zi keno vin. Êyi ki bı qaideyê 

Ġslamiyeti hereket nêkeri cezaya inan Cehenem o u ê ki goreyê dinê Ġslamiyeti bıcuyi 

mukafatê inan zi Cenet o. Merdım çıta bıkero ay vineno, holi bıkero holi ser Ģıno, 

xırabi bıkero cayê inan tor xırab o.  

Medresê kêrd ava Endulus ra heton Ġslamabad  / Cêk xali niverda ecdad bê 

exlaq u „ilm u adab (176/3) 

        Wayirê ilımo heqiqi teyna Homa yo. Ġnsani ıno ilım ra istifade keni. Homayi 

kıtab u hikmet dayo pêxemberan, ê çiyi ki nêzaneni dayo zanayiĢ/musnayo cı, 

pêxemberan zi ıni melumati Homayi ra gureti u resnayi insanan. Alimi u seydayi xu 

ilım ser aver beni. Ino ilımê xu semedê insanan u rayirê heq Ģıxulneni.  

 Ġnsan seni din ra kueno duri? HiĢ, his, heyat, meĢğuliyetê yı dı teyna dunya 

bıbo merdım din ra kueno dur. Ino yo zeman ra pê zê xususê din heyatê insanan dı ca 

geno. Sunet, din u Ġslamiyet ra çik nêmaneno. ġair, wexto verin u eka ardo têver. 

Goreyê Ģairi eka insanan din war verdayo, insani koti têmuyan. Wexto ki insani din 

ra koti dur Ģeytan beno Ģa.  

Gelê bıron wext vêwı ben / Cini u comêrd kuên pê dêst 

Vatê heq gueĢtari niben / Din Ģın „asiman Ģeytan ben mest (102/3) 

         ġiira Ġmdad Eya Hebibellah dı Ģair esır vist u yoyın dı nêmendıĢê medeniyetê 

dini kritik keno. Ino zeman dı din biyo vin, vateyê Ġslam biyo ğerib, ilım u irfan diyo 

wera, medresayi qefılyayi, mekteban dı têkı xu zanayê zaneni la Qur‟an u sunet ra 

duri. Têkı zi hiĢari labelê ıni zi bêwayir i. Êyi ki goĢ nani vateyê inan ser tay i. Ino 

zeman dı zafi insanan exlaq Nebi ra mehrumi. Bı nameyê medeni gêreni, ıno 

medeniyet dı lac u keynê têdest gêreni. ġermı, heya çik nêmendo.  

Nomê xu nopa medeni / Laj u kênê kêrd têdesti 

Kêrd bêheya u bêĢermi / Bon êr ummetê tu sêbi (94/5) 

1.1.1. Homa 

        Homa; Zazaki dı kelimeya ki muqabilê kelimeya Allahi dı Ģıxuliyena. Ey her çi 

çinbiyayiĢ ra vıraĢto u wayirê her çi yo. Mexluqat ey ri ibadet keno u o mebud o. 

“Çımi yi çiniki ma teswir bıkeri la vineno, lazım niyo goĢi yı bıbi labelê eĢnaweno, 

zıwan ra munezeho labelê qali keno.”
35

 Homa Teala hemeyê mexluqati u ınê kainati 

vırazeno. XeleqnayiĢ wesfê ey o. Baweriya dinê Ġslami dı teyna Homa est o u o zi 

wayirê her çi yo. O ki kainat xeleqnayo.
36

 Bı nameyê Esma-ul Husna neway u new 

hebi nameyê Homayi est i. Her çi vıraĢteyê Homayi yo, Homa her kêmasi ra dur o. 

         Ey qasidê mi, vaj: Allêh Yo‟wu û ehed u. Allêh, Samedu. Nî weledno û nî z‟ 

weledîyo.”
37

  

         Mala Faruq Baynali kıtabê xu dı çar Ģiiran dı, Ģiiranê Tı Reb Mı Yê, Ġlahê Mı Tı 

Ğeffari, EĢq Homê u ġıkır Qê Homê dı sernuĢte dı ca dayo nameyê Homayi. Ini 

Ģiiran dı qey Homayi sıfeti reb, rezzaq, Ģafi, kafi, dafi, ğeffar, settar, „efukar, Ġlah, 

padiĢê cihon Ģıxuliyayi. Sewbina Ģiiran dı zi behsê Homayi biyo. ġairi, diwanê xu dı 

semedê kelimeya Allahi; kelime u sıfeti Homa, Rebbe‟l-alemin, Rebbi Rehim, Ġlahi, 

Reb, padiĢê cihan Ģıxulnayi.  

                                                           
35

 Pala, e.n.v., r.31. 
36

 Topaloğlu, “Din”,  Cilt:2, r.471. 
37

 Sureya Ġhlas, Ayet 1-2-3/604. 

 ġairi, Ģiiranê xu dı zaf cayan dı behsê Homayi kerdo. Ino alem yı ra yeno 

persayiĢ. Çiyêko xêr, bı nameyê Homayi dest pê keno. Wexto ki ma bı nameyê yı 

dest pê nêkerd Ģeytan insani ri beno nizdi; ma zikrê Homayi bıkeri Ģeytan zi kueno 

dur.  

Va çi w‟ xêr bı nomê mı dest pê bıkên / ġeytan le‟netullah xu ra dur bıkên (8/6)  

ġairi, nameyê Homayi ki Qur‟ano Kerim dı viyereni Ģiiranê xu dı zaf zaf 

Ģıxulnayi. Zafi ra zê Ģafi, kafi, ğeffar, settar, efukar, rezzaq nameyanê Homayi Ģiiran 

dı ca gureto. ġair vano wexto ki Ģıma semedê çiyê xeyri niyet keni u dest erzeni cı bı 

nameyê Homayi dest pê bıkerên. 

Ġnsan hem hemd u Ģıkırê xu hem duayanê xu hem zi tobeyê xu Homayi ri keno. 

Beni adem her halê xu dı Homayi ri dua keno labelê tor zaf wexto ki derd u decê 

insani bıbo, sareyê yı zaf bıkuwero bela Homa Teala hina zaf kueno insani vir. Ġnsan 

a hel dı dahana zaf dua keno, Ģıkır keno, Homayi ano xu vir. Qul çendêk gunekar 

bıbo zi rehma Homayi zêd a, efukerdıĢê yı bêsınor o.   

Huzun yers u ters vırazen qelb ken bırindar / Eg tu xeta u guna kerd bıb‟ 

tobıkar  

Dergê Homê tım ho akerdo wı „efukar / Huzun mekır qê çi werdı xu mekır 

niweĢ (148/2) 

         ġair Ģiira ġıkır Bıkır dı behsê ehemiyetê ĢıkırkerdıĢi keno. Xura ĢıkırkerdıĢ zi 

Homayi ri beno. Gereka merdım her halê xu ri u her ca dı Ģıkırê xu bıkero, 

isyankerdıĢ ra duri vındero. Peyniya her çarrêza ın Ģiir dı cumleya Homa gurê tu raĢt 

biyar viyereno. Ina Ģiir dı behsê vıraĢtıĢê insani biyo. Homayi insan aw ra vıraĢto u 

dıma zi goĢt u aste ra weslayi insani nayi pêra; melaiket Ģırawıto, melaiketi pıf kerda 

u vıraziyayiĢê insani ın qeyde bı temam.  

Homê tı vıraĢt owkı ra / Capê z‟ tı gueĢt u estı ra  

„Azê weslê tu nêpêra / Homa gurê tu raĢt biyar (123/7) 

         Homayi insan qê qulti xeleqnayo. Ġnsan tım u tım muhtacê Homayê xu yo. Ina 

muhtaci; insan tım veyĢan o, xırabi tera yena, Ģiyaye yo, zeif o, tersonek o, pis u pınti 

yo, nêweĢ o, bêkes o, gunakar o... Homa; rezzaq o, ciwanmerd o, daim hol o, tım u 

tım mende yo, wayirê quweti yo, Ģafi yo, kafi yo, dafi yo, ğeffar o, efukar o, settar 

o,.. (r.44) 

         Qur‟ano Kerim kelamê Homayi yo. Ê çiyi ki semedê insanan u hemeyê 

mexluqatanê binan vato bı wasıtayê Qur‟ano Kerimi resayi insanan. Qur‟ano Kerim 

rehberêko bêveng o, rehberi bıvengi zi pêxember i. Qur‟ano Kerim ınê kainati 

tercume keno. Qur‟ano Kerim dı behsê pêxemberan, eshaban, ewliyayan, hediseyan 

u hikayeyanê ibreti, edaleti, ilım u irfani, hikmeti u zaf çiyan beno. Gereka zikrê 

Homayi qelb u zıwanê insanan dı bıbo.  

Tedı êst qutib ewliyon / Tedı êst esêr esfiyon (14/4) 

Qur„an ıd êst hikayê „ibrêt / Hem ticarêt hem me„iĢêt (14/6) 

         ġiira Tı Ma ġaĢ Nikir dı behsê nêmendıĢê raĢti, zemanêko çetin u teng u tari dı 

cuyayiĢ, qıymet mal u mılki dayiĢ, verniya ilım u irfan dı ca guretıĢê meqam u 

mewqi, wedariyayiĢê heya u Ģermeyi, vinbiyayiĢê holi labelê zê laçıka sıpi her ca ra 

êsayiĢê xırabi beno. Ina Ģiir dı Homayi ri dua bena. Peyniya her çarrêz dı mısraya 

Homawo tı ma ĢaĢ nikir bin çadıra kewi d‟ (r.46) ca gureto.  

 Ġnsan wexto ki kot nefsê xu dıma, goĢdariya Ģeytani kerd, zerreyê xu pê xırabi 

dekerd, insani dı holi nêmanena. Merdım heqbeyê xu pê holi dekero beno hol, pê 

xırabi dekero beno xırab. Seni beno pak? Hina pê rehma Homayi beno pak. Çunki 

Homa zeg Qur‟ano Kerim dı vano wayirê rehma zaf o. Ey qasidê Mi, vaj ko: “Ey 

âbdê Homê! Ko Ģima nefsê xu rî xirabî kerda, reĥmê Homê ra hîvîyê xu mebirnê. 

BîĢek Homa temomê gunon ef keno. BîĢek Wu Ghefur û Reĥîm u.”
38

     

 ġiira Ġlahê Mı Tı Ğeffari dı insan kotu nefs u Ģeytani dıma, gunayi qıj u gırdi 

kerdi bar. Ġnsan a ki kerda u a ki arda xu viri bı zafi çiyanê xıraban ser poĢman beno. 

Eg insani mılê xu kerd çot u Ģı verê berê Homayi, zaneno rehma Homayi zaf a. Ġnsan 

semedê hemeyê kerdeyê xu Homayi ra ef u mağfiret wazeno. ġiira Ez Gunon Xu Se 

Keri dı insan ebdêko gunekar o, guneyanê xu ferq keno u ef wazeno.  

 Bar gunon xu gurêt omê / Hividari rehmê tu wê 

 Mil xu kêrd çot vêr bêr tu dê / Ġlahê mı tı ğeffari (48/2) 

         ġair Ģiiranê xu dı bı zafi Ģiret keno ma u vano xırabi ser meĢêrên, holi hol a, 

Homayi zıkır bıkerên u cı ri Ģıkır bıkerên, qêlb çoy meĢıknên.  

 Tı çoyi ra qet çik mewaz / Lueqmo herom meerz boğaz 

 Zıkir Homê berz xu awaz / Qêlb çoy meĢıkn eya hebib (144/3) 

1.1.2. Melaiketi 

         Kelimeya melaiketi Erebki ra yena u menaya “o ki xeber Ģıraweno, qasıd, hêz u 

quwet dı Ģıxuliyena. Zafhumarê ına kelime Melaike wa.”
39

 Melaiketi, nur ra 

xeleqiyayi;  cismi nurani u ruhani zê karan u xususiyetanê werdıĢ, ĢımıtıĢ, camêrdi, 

ciniti, rakotıĢ, qefeliyayiĢ, xorti, extiyari ra munezeh i. Melaiketi pê çıman nêêseni. 

Sebebê nêêsayiĢê inan, çinbiyayiĢê inan ra nê kêmasiya insani ra yo çunki çımê 

insani qapasite u qabiliyetê Melaiketan diyayiĢ dı nêvıraziyayo.
40

 

 Melaiketi bınê emırê Homayi dı yi u Homa çıta emır bıkero ê emıri ani ca. Têkı 

melaiketi esti ki wezifeyê inan belli yo. Goreyê ınay merdım eĢkeno wazifeyanê 

melaiketan hına rêz kero. 

1. Hemeyê qal u hereketanê insanan geni qeyd, xeyr u guneyê inan nuseni.  

2. Ġnsanan afatan ra u felaketan ra paweni. 

3. Emrê Homayi ani ca, semedê ıni yeni ri erdi. 

4. Melaiketi, pê hemeyê gureyê axreti beni meĢğul.  

5. Mumini wexto ki koti tengani, melaiketi vazdani ardımi inan.
41

 

6. Ġslam dı wahiy bı wasıteya melaiket reseni pêxemberi. 

7. Melaiketi her kesi paweni, çımê inan tutan ser dı yo. 

8. Semedê Ģa biyayiĢê insanan ardım keni.
42

 

 ġair Ģiira Medeniyêt Comi dı, dı cayan dı behsê melaiketan kerdo. Kebı, ri erdi 

dı mabedo verin o u qıbleyê Bısılmanan o. Semedê kelimeya Kebı Beytullah, Beytul 

Harem u Kebıtullah zi Ģıxuliyeno. ġair diwanê xu dı ca dayo kelimeya Kebı u 

Beytullah. “Kebı Hz. Ġbrahim ra ver zi bıbı u wexto ki rıjyayo Hz. Ġbrahim reyna 

vıraĢto labelê ey ra ver goreyê riwayetan bı destê melaiketan vıraziyayo.”
43

 ġair ına 

Ģiira xu dı çarrêza verin dı vano medeniyetê cami kulturêko vêrin o u Homayi ıno 

kultur pê destê melaiketan ma ri kerdo qedim. Pêxemberi ma wexto ki ameyi dunya 

Kebı vıraziyayiyo. 

Medeniyêt comi kulturêko zaf vêrin / Pê dêst melaiketon Homê ma r‟ kerd 

qedim  

Wext ıg Ģeref da ri „erd babi ma yê vêrin / Yêm Ke„bi vıraziya b‟ Herem uja d‟ 

bıb‟ te„yin (160/1)  

 Melaiketi ri erdi dı u asimani dı cuyeni. Her zeman u her ca dı emrê Homayi ri 

hedreyi u yı ri itaet keni, qet isyan nêkeni.
44

 

1.1.2.1. Cebrail 

         Hz. Cebrail, çar melaiketanê pilan ra yo. Wezifeyê cı, hetê Homayi ra semedê 

pêxemberan wehiy ardıĢ o. “Vaj ko: Ruhul Qudusî wu terefê Homê tu ra pê heq 

nazilkerdi ko pê lingonê mumînon biĢedinu û semedê bisilmonon yo rehber, yo 

mîjdoni bu.”
45

    

Kur‟ano Kerim dı semedê Cebraili; Cibril, Ruhul-Qudus, Ruhul-emin, Ruh u 

Resul zi Ģıxuliyeno. Diwanê Arçugi dı miyanê ıni nameyan ra nameyê Cebrail 

Ģıxuliyayo. 

Diwan dı teyna yo Ģiir dı behsê Cebraili (e.s) beno. In zi mijdana Hz. Ġsayi 

guretıĢê Hz Meryem a. 

Homê du‟ê yi eĢnawıt / Mijdanê Yahyê ci r‟ Ģawıt 

Meryem Cebrail ra eĢnawıt / Homê xeberê „Ġsê Ģawıt (30/4) 

1.1.2.2. Gonger (Ezrail) 

         Hz. Ezrail zi çar melaiketanê pilan ra yo. Wezifeyê yı, wextê mergi dı ruhê 

ganiyan guretıĢ o. Zazaki dı semedê Ezraili (e.s) nameyê gongeri zi Ģıxuliyeno. “Ey 

qasidê Mi! Vaj ko: Melaketê mêrgî ko wekîlê mergê Ģima wa ruhê Ģima gena û 

bacîyo Ģima bi ĥuzurê Homê xu açarnîyênî.”
46

 Diwanê Arçugi dı kelimeya Ezraili qet nêviyerta labelê dı Ģiiran dı sıfetê cı 

gonger viyerto. ġiira Tı Hê Hon Dê dı beyita cêrin dı kelimeya gongeri ca gena.  

Fermon tu nusiyo honik mil tu ra / Tı Ģêr ça gonger honk yen tu dıma (154/8) 

Ino heyat dı cuyayiĢ çendêk heq o, merg zi indêk heq o. Merg teyna semedê 

insanan nê semedê hemeyê mexluqatan o. Gereka insan tım u tım merg biyar xu vir. 

Goreyê vatıĢê Ģairi zi; Ezrail her wext insan dıma yo.  

Diwan dı kelimeya gongeri dora dıyın u peyin Ģiira Xu Keder Mekır dı 

viyerena.  

Eg yo hew derd keder bêr tu ser / ġêw tu r‟ dêrg ib heyon seher 

Gonger ız wırz bêr con tu ser/ Qê tu kês xu keder mekır (182/2) 

ġair, Ģiira Xu Keder Mekır dı eğleb Ģiretê xu derd u keder ra duri guretıĢi dano 

wendoği. Goreyê Ģairi, gereka merdım ına dunya dı xu derd nido çunki ına dunya 

fani ya lazımo merdım semedê dunyaya baqi xu hazır kero.  

1.1.2.3. Munker u Nekir 

         Munker u Nekir melaiketi hesab persayiĢi yi. Ini melaiketi merg ra pê qebır dı 

insani ra persan perseni. Eger insan bıeĢko cewab bıdo persanê inan heyatê qebıro ki 

heta mehĢer dewam keno ê insani ri beno zê baxçeyê ceneti labelê eger nêeĢko 

cewab bıdo o wext zi heyatê qebır miyanê ezabi dı viyereno.  

 Qur‟ano Kerim dı behsê Munker u Nekiri nêbeno labelê hedisanê Hz. 

Pêxember dı behsê inan biyo. Goreyê hedisan; dı melaiketi, merdeyan anceni hesab u 

inan ra persan perseni.
47

 

         ġair Ģiira Qebır Bêr Xu Kerd A dı vano wexto ki merdi erzeni qebır u qebır dı 

sualan tera perseni. Goreyê cewabê xu cı ri ca tayin keni. Ġnsan zaneno ameyo dunya 

u dıma zi mıreno. Gereka goreyê ıno zanayiĢ hedreyiya xu bıkero. O ki hedreyi 

kerda/nêkerda qebır ra dest pê keni sualan perseni, herkes goreyê hedreyiya xu 

cewab dano. ġair rêzan dı nameyê Munker u Nekir nêĢıxulneno, herında inan dı vano 

“dı melek”. 

 Dı melek yên tu ra suwalon persên / Bızon cewab bıd tı yin ra holi vinên 

 O guerı ra yi yoca tu r‟ te‟yin kên / Qebır bêr xu kerd a ver bı ma yena (110/4) 

1.1.2.4. Rıdwan 

         Kelimeya rıdwani Qur‟ano Kerim dı menaya „rıza‟ dı Ģıxuliyeya. Ino melaiket, 

pawıtoğê berê Ceneti yo.
 48

  

 Kelimeya rıza ferheng dı yena menaya “Ģa biyayiĢ/memnun biyayiĢ” u 

kelimeya rıdwan zi mastarê ına kelime ra ameya. Kelimeya rıdwan ferheng dı yena 

menaya “halê Ģa biyayiĢi”. Qur‟ano Kerim dı kelimeya rıza hirıs u hiri cayan dı 

viyerena u inan ra hiryes hebi zi Ģeklê rıdwan dı yi u ıno zi bı eleqayê zatê Homayi 

yo.  

 Cenet cayê ê merdımano ki Homa inan ra biyo razi u ına raziti ser ra qey xela u 

mukafati ê Ģırawıti cenet. Merdım eĢkeno vaco o melaiketo ki wezifedarê berê Ceneti 

yo zeg ına raziti temsil bıkero nameyê Rıdwani niyayo pa.   

         ġair vano Ģewa ki Hz. Muhemmed ameyo dunya berê Ceneti biyo a. Cenet dı 

tewır tewır nimeti est i. Êyi ki Ģıni Cenet ıni nimetan ra bêhed u hudud weni u bêhed 

u hudud reheti vineni. Hz. Muhemmed wexto ki ameyo dunya ıni nimeti cı ri eysa yi.  

 Rıdwon bêr cennêt kerd ıb a / Ni‟met Homê yi ra eysa 

Keyf u Ģenayi kot her ca / ġewa g‟ Muhemmêd Ģeref da (68/4) 

1.1.3. Kıtabi Bımbareki 

 Goreyê baweriya Ġslamiyeti çar hebi kıtabi bımbareki est i. Ini; Tewrat, Zebur, 

Ġncil u Qur‟ano Kerim i. Tewrat Hz. Musa pêxemberi ri, Zebur Hz. Dawud 

pêxemberi ri, Ġncil Hz. Ġsa pêxemberi ri u kıtabo peyın Qur‟ano Kerim zi pêxembero 

peyın Hz. Muhemmedi ri ameyo. 

         Mala Faruq Baynali, diwanê xu dı, kıtabanê bımbarekan ra teyna behsê kıtabê 

peyini yani Qur‟ano Kerimi kerdo.  

1.1.3.1. Qur’ano Kerim 

         Qur‟ano Kerim, kıtabo bımbarek ê Bısılmanan o u hetê Homayi ra pêxembero 

peyın Hz. Muhemmedi ri Ģırawiyayo. Qur‟ano Kerim sureyan ra, sureyi zi ayetan ra 

yeni meydan. Qur‟ano Kerim dı 114 sureyi est i, sureyi Asr, Kewser u Nasr her yo 

                                                           
48

 Halil Ġbrahim Bulut, “Rıdvan ”, DĠA,  TDV Yayınları, Ġstanbul 2008, Cilt:35, r.55. 



27 
 

hiri ayetan ra ameyi meydan u sureyi tor kılm i; sureya tor derg zi sureya Beqera ya u 

286 ayetan ra ameya meydan. “Qur‟ano Kerim dı zê itiqad, ibadet, adab u exlaq, 

ceza, Ģiret u tawsiye, raĢti u kozmiki mewzuyi ca geni. Qur‟ano Kerim dı 6236 ayeti 

est i.
49

  

 Qur‟ano Kerim yo hew dı nêameyo war, nızdiya vist u hiri serran dı qısım bı 

qısım ameyo war. Ino zi semedê ezberkerdıĢ, wexto kılm dı doruver dı vılabiyayiĢ u 

fambiyayiĢê Qur‟ani yo. “Û ay kafiron va: La çira temomê în Qur‟onî yo dori d‟ ci rî 

nazil nîbi? Ey qasidê Mi! Ma ina qeydi nazilkerdi ko Ma pê yî qelbê tu biĢedîni. Ma 

wu, hêdî-hêdî û tîdima tu rî wend.”
50

 

 Qur‟ano Kerim yeno menaya Kelamê Homayi. Semedê fambiyayiĢê dinê 

Ġslami u heyatê xu dı ıno din yo bı yo caardıĢ gereka Qur‟ano Kerim fam bıbo. 

Goreyê baweriya Ġslami, ê kıtabi ki hetê Homayi ra Ģırawiyayi Qur‟ano Kerim 

miyanê inan dı kıtabo peyın o u ey ra pey hıni berê wehiyi qefıliyayo, yona kıtab hıni 

nêĢırawıyeno. “Pêxembero peyin Hz. Muhemmedi ri bı wasıtayê Hz. Cebrail u pê 

wehiy ameyo war. Kelimeya Qur‟an ferheng dı yena menaya „pêser ardıĢ, wendıĢ, 

yoca ardıĢ‟.” Hz. Muhemmed wexto ki Ģıno Ģıkeftê Hira Hz. Cebrail yeno hetê yı u 

vano: “Bıwan”. Hz. Muhemmed vano: “Ez nêzaneno bıwani”. Inay sera Hz. Cebrail 

hiri hewi eyni çi tera vano u Hz. Muhemmed zi her dor eyni cewab dano. Hz. Cebrail 

ayetanê sureya Eleq cı ri waneno. “Serra 610 dı wexto ki Hz. Muhemmed çoras serrê 

bı, vist u hot ê aĢma Remezani dı dest pê war ameyiĢê Qur‟ano Kerimi biyo.”
51

 

 Wextê pêxemberi dı Qur‟an yoca dı nêanciya bı piser, wefatê pêxemberi ra pey 

hem riyê vilabiyayiĢê mıntıqayêkê hirayi ê Bısılmanan hem zi riyê mergê sehabeyan 

ra tersê vinbiyayiĢê ayetan ser ra Hz. Ebubekiri Qur‟ano Kerim ard yoca u kerd yo 

mushaf, wextê Hz. Osmani dı zi nusxayi Qur‟ano Kerimi yeni zêdkerdıĢ. “Hz. 

Ebubekir (r.a) wazife dano Zeyd b.Sabiti u vano, ayetanê Qur‟ani biyar yoca u 

Mushaf bıker. Hz. Osman zi reyna Zeyd b.Sabit ra vano bı lehçeya QureyĢi Qur‟ano 

Kerim zêd bıker. Hot hebi nusxayan keno zêd. Ini nusxayi hot welatanê Ġslami ri 

Ģırawiyayi.
52

 Qur‟ano Kerim,  kıtabêko muqeddes o. Çunki kıtabo peyın o, ey ra pê zobina 

kıtabi nêyeni. Hetan ıni rocan qet nêxerepiyo, nêbedıliyo u hetan qıyamet zi ina 

maneno. Çunki, Qur‟ano Kerim muhafazayê Homayi dı yo. 

Dinê Ġslami dı cayê Qur‟ano Kerimi zaf pil o, çunki çımeyo esas ê Ġslami 

Qur‟ano Kerim o, Qur‟ani ra pey zi suneta pêxemberi yeno. Ġnsan sarê ra hetan 

nenguyê xu pê her wesla xu Qur‟ani ra bawer keno. Qur‟ano Kerim, kelamê Homayi 

yo u ınay ra her herfa yı semedê Bısılmanan zaf bıqıymet a.  

Homê ın Qur‟an ma r‟ Ģawıt / Ġns u cin peron eĢnawıt (12/1) 

         Wexto ki zaf vor varena her ca qefıliyeno. Merdım qayıl bıbo Ģiyero cêk gereka 

ewil rayir akero. Verniye rayir merdım bıxu keno a labelê peyniyê rayir nêzaneno. 

Ino ĢiyayiĢ cı ri beno ders. Êyi ki yı ra pê yeni beni tabiyê yı. Vercu Ģoq çini yo, 

labelê êyi ki peyni ra yeni Ģoqê inan rêça lınganê ê verinan o. Qur‟ano Kerim, 

semedê ma Ģoq u roĢnayiyêka pil a, Hz. Muhemmed zi rêça verin o. Ma sewbina 

rêçan dıma Ģiyeri, ma Ģoq ra zi kueni dur. 

 Qur‟an rehber cahdê ma ker / Ma dımê yi ra ava ker (16/4) 

         ġair Ģiira Qur‟an dı vano, Qur‟an rehberê zanayeyan o, rueĢnayiya ehlê iman o, 

tercumeya ınê kainati yo, xutbeyo ezeli yo, alemi terbiye keno u fihrist kıtaban o. 

Tı ruh cesêd mı ra nivêj bê imon / Mı bıçarn tabi Muhemmêd u Qur‟an (r.88-89) 

 Ġnsan Qur‟an u sunet ra dur bıbo; holi, heq, edalet, famkerdıĢ, ilm u irfan, 

medeniyet ra zi duri maneno. 

1.1.4. Pêxemberi 

 Kelimeya pêxemberi yo kelimeya Farıski ya u menaya o ki xeber kırıĢeno u 

qasıd dı Ģıxuliyena. Ina kelime, herında kelimeyanê resul u nebi dı Ģıxuliyena.
53

 

Beynateyê pêxemberan u insananê binan dı têkı ferqi est i. “Pêxemberi wayirê tıki 

xusısiyetan ê. Ini xusuiyeti; mucizeyan muecneni, wahiy geni u ını wahiy tebliğ keni, 

pêxemberi zi insani u zê insanan cuyeni, hetê Homayi ra ameyi vicnayiĢ, wayirê qala 

raĢt i u emin i.”
54

  

 Ġnsano verin u pêxembero verin Hz. Adem ra hetan Hz. Muhemmedi zaf 

pêxemberi ameyi ri erdi. Pêxemberi semedê insanan rayirmuetoğ i. Ġnsani wexto ki 

rayirê heq ra veciyayi heq u batıl çıta yo musneni inan u çiyêko batıl ra dur vındertıĢ 

ser malumat dani. Pêxemberi emri Ġlahi xeber dani insanan u ıni emri teyna bı fek 

nêvani, heyatê xu dı ıni kelamê Homayi ani ca u bı ıno qeyde insanan ri beni rehber.  

 Humara temamê pêxemberan nêzaniyena. Qur‟ano Kerim dı nameyê vist u 

panc pêxemberan viyereno. Ini; Adem, Ġdris, Nuh, Hud, Salih, Lut, Ġbrahim, Ġsmail, 

Ġsheq, Yaqub, Wısıf, ġuayb, Harun, Musa, Dawud, Suleyman, Eyub, Zulkifl, Yunus, 

Ġlyas, Elyesa, Zekeriya, Yehya, Ġsa u Muhemmed i. Diwanê Arçugi dı zi behsê ıni 

vist u panc pêxemberan hemın biyo. Diwan dı zafi ra behsê heyat u mucizeyanê inan 

biyo. 

 Ġnsani bı wasıteyê pêxemberan vera Homayi dı wazifeyê qultiya xu museni. 

Pêxemberan dı sıfeti ismet, emanet, fetanet, sıdq, tebliğ est i.
55

  

1.1.4.1. Hz. Adem 

 Hz. Adem, insan u pêxembero verin o.  Homayi insano verin herr ra vıraĢt. 

“Homê wu herri ra xelqkerd û dima tera va: Bibi! Wu zî bi”
56

 “Serê erdi dı çıqas herr 

est a piyoreyê herr ra nımuneyi ameyi guretıĢ u biyi timiyan, ıno timiyanbiyayiĢ ra 

Hz. Adem vıraziya.”
57

 Hz. Adem hem insano verin o u hem zi babiyê insanan o. 

“Adem babiyê insaneti yo, ay ra menaya insani dı zi Ģıxuliyeno.”
58

 Xuera 

munaqaĢayanê kokê kelimeya Ademi dı idia beno ki ına kelime zıwananê Sumer, 

Asur-Babil dı Ģeklê adamu dı ca gena u Sumerki dı menaya babiyê mı, zıwanê Asur-

Babil dı zi menayanê o ki vıraziyayo, ameyo meydan, qıc, cıwan dı Ģıxuliyaya.
59

 

 Homayi wext Hz. Adem vıraĢt, dıma dadiya insanan Hz. Hewa vıraĢt u Cenet 

dı ca da inan. Labelê badê wextan ġeytani belayê xu sawıt inan, ê xapıti u inan bê 

emıriya Homayi kerd u ınay ser ra zi Homayi ceza da inan u ê Ģırawıti dunya. Çunki 

Ģeytani vat bı ez Ademi pilêri ya Ademi ri secde nêberd bı u vat bı ez gereka Adem u 

ewladanê ey heta qıyamet bıxapini u rayirê heq ra veci. 

 Wexto Ma Meleketon ra va: “Adêmî rî secde berên! Pîyorin secdi berd, bîla 

îblîs. Yî, ri çarna a, û pîltî kerd, û pê bi kafir.
60

 

 ġair vano Hz. Adem wexto ki Cenet dı teyna maneno Cenet qê yı cayêko beqa 

bı. Homa dadiya ma Hewa Ģıraweno u ıno beqa beno fena.  

Adem Cennet ıd wext têna b‟ / Cennet qê yi mesken beqa b‟ 

Hesrêt yi qê zewac Hewa b‟ / Beqa bi teng fena ava b‟ (166/4) 

         Nesla insani pê cini u camêrdi dewam kena. “Homawu ko Ģima yo nefso wahîd 

ra xelqkerdî û hemserê yî zî aw nefis ra xelqkerd ko pê sukunet bivînu.”
61

 Ino 

zêdbiyayiĢ Hz. Adem u Hz. Hewa ra dest pê kerdo. Homayi, xeleqnayiĢê insanê 

verini ser ina vato: “...Ez rîardî d‟ yo xelîfî nona ru.”
62

 u Adem kerdo xelife. ġair 

Ģiira Tu Fermon ġawıt dı rêzanê verinan dı behsê Hz. Ademi u Hz. Hewa kerdo.  

Tu ri „erdi r‟ Adem Ģawıt / Têna mend ci r‟ Hewa Ģawıt 

Kerd xelife ma eĢnawıt / „Ezmon ra ci r‟ fermon Ģawıt (18/1) 

         Hz. Adem u Hz. Hewa beni wayirê qıcan. Ini qıci yın beni wayirê kar u gure. 

ġair Ģiira xu dı kar u gureyê inan ra ina behs keno: Yi pêr bi cıtyer u sêdwon (18/2) 

Goreyê tarixĢınasan, Habil wayirê dıwari u Kabil zi cıtyer bı.
63

  

         ġairi diwanê xu dı Ģiiranê Tu Fermon ġawıt, Du‟ay Pêxemberon u Muhebbet dı 

behsê Hz. Ademi kerdo. Dı cayan dı zi ifadeyi Beni Adem u qij Adem viyereni, ıni zi 

yeni menaya “insan”.  

        Wextê Hz. Ademi ra nat, yani hadiseyê Habil u Kabili ra nat bıra, bırayi ri 

dıĢmen o. Ġnsan yobinan nêwazeno u peyniya ınê nêwaĢtıĢi dı hesudi esta. ġair vano 

insan nankor o, bêĢıkret o, heqê yobinan weno.  

 Lora qıjon Adêm Ģıt kal werd / Dıma z‟ wıriĢt heq yobin werd (188/1) 

 ġeytan, wexto verin ra nat fesadi, pisi, xırabi erzeno benateyê insanan. Hz. 

Adem u Hz. Hewa Cenet dı piya bi, Ģeytani ita ra dest pê kerd u heta qıyamet insanan 

kaĢ keno xırabi. Ma va: “Ey Adem! Ti û hemserê xu cenneti d‟ bihewîyê; uca d‟ Ģima 

çita wazenî biwerê; lêk nizdîyê ina dar meĢîyê, eg Ģima nizdîyê ina dar Ģîyerê Ģima 

 Sureya Bakara, Ayet 34/5.  

 Sureya Eraf, Ayet 189/174.   

 Sureya Bakara, Ayet 30/5.  

31 
 

benî zalim î.” “Lêk ġeytonî derheqê aya dari d‟ lingê yîn rêsna ra, û yin uca ra ardî 

tever. Ma zî va: “De uca ra bîyên war! ġima nêyarê yobînon î. Rîardî d‟ qey Ģima 

mudêk hewatî u dewirtî esta.”
 64

  ġeytan inan xapineno u ıni zi ına dar ra fêki weni, 

Homa inan Cenet ra erzeno. Dıma Hz. Adem (e.s) u ciniya ey tobe keni, Homa zi 

tobeyê inan qebul keno.  

 Adêm tobı kerd qê Homayi / Homayi va tı êr xêr omê (34/1) 

1.1.4.2. Hz. Ġdris 

 Ġdris pêxember, ġit pêxemberi ra pê ameyo. Cı ri hirıs suhufi Ģırawiyayi. 

Qur‟ano Kerim dı teyna dı cayan dı, ayetanê 56-57 ê sureya Meryem u ayetanê 85-86 

ê sureya Enbiya dı raĢta raĢt behsê ey biyo. “Û in kîtabi d‟ hîkayetê Îdrîsî z‟ biwun. 

BîĢek wu însonêko sadiqi b‟ û yo pexemberi bi. Û Ma meqamêko berz da yî.”
65

  

Ġdris pêxemberi zi zê hemeyê pêxemberan ummeta xu dewetê Ġslami kerd u 

emrê xu qey Homayi xerc kerd. 

 ġairi, teyna yo ca dı behsê Ġdris pêxemberi kerdo. Homayi, Ġdris (e.s) 

meqamêko berz dı pawıto. Ġdris, rayirê heq ra nêveciyayo. Hetan peyni rayirê xu dı 

vınderto.  

PaĢtê yi ra Ġdris Ģawıt / Meqomêko berz ıd pawıt 

Yi sırf rıyê heq eĢnawıt / „Ezmon ra ci r‟ fermon Ģawıt (18/3) 

1.1.4.3. Hz. Nuh 

 Hz. Nuh pêxemberanê pilan ra yo. Miyanê panc pêxemberanê pilanê ki pê 

nameyê ulu-l‟azm yeni ĢınasnayiĢ dı ca geno.  

 Nuh, semedê iqazkerdıĢê qomê xu Ģırawiyayo. Qomê xu baweriya tewhidi ri 

dewet keno, labelê qomê yı inkar keno. Nuh ehwalê qomê xu Homayi ri vano u dıma 

zi Homa tofan dano, qomê yı miyanê aw dı xenıqiyeno. Êyi ki raĢt ra tobe keni 

tobeyê inan qebul beno, ê ki tobe nêkeni helaq beni.  

BîĢek Ma Nuh qewmê yî r‟ Ģirawit û yîn ra va: “Ey qewmê mi, Homê r‟ îbadet 

bikerê û bîla Yî tu-îlahêko bînê Ģima çîn o. Û ez terseno ko âzabê ruejê pîl biginu 

Ģima.”
66

   

Nuh (e.s) qomêkê zalım ri ame u nêeĢka zalıman dır sare bıanco. Eger verniya 

inan nêro guretıĢ ıni zalımi dunya xerıpneni u fesadi keni. Hz. Nuh, ıno weziyeti ser 

ra gerreyê inan keno Homayi. Homa semedê gemi vıraĢtıĢ emır dano cı u wexto ki 

muhletê inan temam beno Homa ezab varneno kafıran ser u tofan bena ra. 

Bawermendi xelısiyeni u kafıri hemeyê helaq beni.    

“Yîn Nuh tekzîb kerdi û Ma zî wu û ayêko torê yîwa pê gêmî xelesnê û ayêko 

ayetonê Ma zûr hesebnenî Ma ayî z‟ gherq kêrdî. BîĢek yin qewmêka kuarrî bî.”
67

 

Wextê tofani dı êyi ki xenıqiyayi miyanê inani dı lacê Hz. Nuhi zi esto. Kam 

beno wa bıbo eg rayirê heq ser dı nêbo nêĢkeno ezabê Homayi ra bıxelısiyo. Xelas, 

pê mal u mılk ya zi nesıl mumkun niya, xelas ancax pê Homayi ri iman ardıĢ u 

goreyê emıranê Homayi cuyayiĢ mumkun a.  

Nuh berma va laj mı ben vin / Homê va tı niĢken yi vin 

Va kafıron „erd ıd meverd / Zalımon facıron deverd (34/2) 

1.1.4.4. Hz. Hud     

         Hz. Hud, qomê Adi ri Ģırawiyayo la qomê Adi vateyê yı nêkerdo u peyni dı 

Homayi qomê Adi helaq kerdo.  

         “Û Ma semedê qewmê Âdî birê yîn Hud Ģirawit. Hudî yîn ra va: Ey qewmê mi, 

Homê r‟ îbadet bikerê, bîla Yî tu-îlahê Ģimawo bîn çîn o. ġima teyna hê Homê r‟ 

buetonon kênî.”
68

 Qewmê yî va: Ey Hud! Tu ma rî delîlêko eĢkera nîyard û ma pê 

vatê tu îlahonê xu terk nîkenî. Û ma bixu zî tu rî imon nîyanî.”
69

 

 Diwanê Arçugi dı Ģair, dı Ģiiran dı, Ģiiranê Tu Fermon ġawıt u Du‟ay 

Pêxemberon dı behsê Hudi (e.s) keno. Hz. Hud semedê qomê Adi ameyo labelê 

qomê ey, ey inkar keno, ınay ser ra Hz. Hud Homayi ri dua keno u Homa inan ri 

Ģeklê puki dı yo ezabo pil Ģıraweno.  

Tu Hud Nebi „Ad ir Ģawıt / Yın kerd rık çik nieĢnawıt 

Baği Ġrem ternı b‟ bı wıĢk / Tu „asiman ra adır Ģawıt (20/2) 

         “Û hem ina dunya d‟ hem zî axîret d‟ kotî mînê lanetî. Hayadar-bên ko Adî, 

Homê xu înkar kerdi. Û hayadar-bên ko lanet ha Âdî sera ko qewmê Hudî bî.”
70

  

 Inê puki heĢt roci u hot Ģewi dewam kerd. Peyniya puki dı her ca bı wıĢk, 

zergunayiya erdi piyer bi vin. Homayi cezayêka pil da inan.  

Hot Ģew heĢt ruêj puk vırazya / Baxçê bi wıĢk yenê bi zuwa 

Homê ci r‟ yo adır varna / Qom Ehqaf hin nibı ava (20/3) 

1.1.4.5. Hz. Salih 

         Salih pêxember zi pêxemberanê pilan ra yo. Nameyê Salih pêxemberi Diwanê 

Arçugi dı raĢta raĢt nêviyereno labelê nameyê qomê ey u ê meseleyi ki wextê yı dı 

ameyi ra behsê inan beno.  

 Qomê Semudo ki qomê Adi ra pê bı zıxm u eraver Ģı vercu dinê tewhid ser bi 

labelê badê wextan zê qomê Adi pêxemberi red kerdi u putan ri ibadeti kerd. Qomê 

Semudi vateyanê Salih pêxemberi ra bawer nêkerdên. Qomê Semudi koyan dı bani 

vıraĢti u merdım zanenê ita dı heyat esto. ġair, cayêk dı behsê cayê cuyayiĢê qomê 

Semudi keno. 

 Semud Hicr kerd ıb mesken / DeĢt u beri d‟ her ca bıb‟ Ģen 

 Ğerib nihewnên ruej u Ģew / ġikêft kerdi b‟ zê yo gulĢen (20/4) 

 Diwanê Arçugi dı yona ca dı zi behsê mucizeya dewa ê Salih pêxemberi beno. 

Wext qomê ey cı ra mucize waĢt Homayi qey mucize yo dewa Ģırawıt. 

         “BîĢek ma ina deva semedê îmtîhon û teselê yîn Ģirawenî û ti zî yîn bipaw û 

sabir biker.”
71

 Ġnan ri ameyiĢê dewa mucize bi u yo çiyê deva estbı, zaf aw Ģımıtên. 

Rocêk dewa awa inan Ģımena u cı ri Ģıt dana, rocêk zi ıni awa xu Ģıxulneni. Miyanê 

ınê qomi ra eĢqiyayi veciyeni u dewa yani mucizeya Homayi kıĢeni. Ino kıĢtıĢê dewa 

ser ra Homa inan helaq keno.  

Yi bib‟ har kuêĢk yin omê war / „Ezmon yin ırz af bıb‟ ğedar 

Devê Homê kerdı b‟ hewar / Fermon Homê yi kêrd tarmar (22/1) 

1.1.4.6. Hz. Ġbrahim 

 Hz. Ġbrahim yo Ģıkeft dı ameyo dunya u uca dı biyo pil. Ġbrahim (e.s) Ģıkeft dı, 

yo roc dı zê yo hefte, yo heftı dı zê yo aĢm, yo aĢm dı zê yo serr ina lez beno pil.
72

 

Wexta ki Ģıkeft ra veciyeno tic Ģiya awan. Yo astare vineno vano “Rebê mı ıno”. ġew 

Ģına u beno roc, ıni beni vin. Dıma aĢm vineno vano “Rebê mı ıno.” Dıma zi roc 

vineno vano “Rebê mı ıno.” ġand diyeno u ıno zi beno vin. Vano: “Êyi ki beni vin 

Ģıni, ıni nêbeni Rebê mı.”
73

  

 Inay ser ra Hz. Ġbrahim Rebê xu Ģınasneno, cı ri iman ano u reseno hidayet. 

         “Û mi verê xu çarna hetê kesîwa ko ârd û azmênî xelq kerdî. Ez Homê xu yo 

zono û ez muĢrîkan ra nîyo.”
74

 

Homayi ri imanardıĢ ra pê, mucadeleyê Hz. Ġbrahim u muĢrikan dest pê keno. 

Ġbrahim putan keno werde werde. Inay sera Nemrut, semedê Hz. Ġbrahimi adır keno 

hedre u ey erzeno miyanê adıri. Homa Teala Hz. Ġbrahimi ınê adıri ra paweno, wı 

wexto ki miyanê adıri dı yo Homa ê adıri keno serdın. ġair, diwan dı behsê ınê hali 

keno. 

Ġbrahim pêğmêr tay niont / Mu‟min Lut ıb mulhid Nemrut 

Tu „ezmon ra fermon Ģawıt / Adır bı serdın yi pawıt (22/2) 

Homa, Hz. Ġbrahimi adır ra paweno. Ino adır ra xelasiyayiĢê ey mucizeyanê ey 

ra yo mucize ya.   

1.1.4.7. Hz. Lut 

         Goreyê çımeyanê tarixiyan bırarzayê Hz. Ġbrahim (e.s) yo u keso ki tor ewıli 

Hz. Ġbrahim ri iman kerdo Hz. Lut o. Lut, lacê Harani yo; Haran zi bırayê Ġbrahim 

(e.s) yo. Hz. Lut, Ģıno welatê Sedum u Amure dı cuyeno.
75

 

 Qomê Luti, gunayo ki inan ra ver qet yo qomi nêkerd bı kerdên. Ġnan cini 

warverdên u camêrdan dı gureyo xırab kerdên. Hz. Lut, qomê xu dewetê hidayeti 

keno labelê qomê yı inkarê xu ser Ģıno. 

 Köksal, e.n.v., r.167. 



35 
 

         Û ma Lut zî qewmê yî r‟ Ģirawit ko qewmê xu ra va: “Gelo xirabîyako Ģima ra 

ver dunya d‟ tu-kesî nîkerda Ģima hê ay kênî? Gelo Ģima hê cinîyon warverdenî û qey 

Ģehwêtî hetê comîyerdona Ģinî? BîĢek Ģima qewmêka musrîf î.”
76

 

         Qur‟ano Kerim dı vist u hot cayan dı nameyê Hz. Luti zikir beno. Hz. Luti, 

tebliğê Ġbrahim pêxemberi qebul kerdo (Ankebut 29/26), ê piya resayi welato bı 

bereket (Enbiya 21/71), pêxemberan ra yo yo (Saffat 37/133), cı ri hukum u ilım 

diyayo, salihan ra yo (Enbiya 21/74-75) diyo zanayiĢ.
77

 

         Ciniyanê dı pêxemberan inan ra bawer nêkerdo. Ġnan ra yo Hz. Nuh yo zi Hz. 

Lut o. Hz. Lut qomê xu iqaz keno u vano gureyanê gunayan u xıraban ca verdên u 

goreyê emrê Homayi bıcuyên; labelê qomê yı ra tay teni yı dıma Ģıni inan ra zaf teni 

rayirê batıl teqib keni, ciniya Hz. Luti zi miyanê ê ğafilan dı ca gena. “Homa qey 

kafiron, mîsalê cinîyê Nuhî û cinîyê Lutî ano, koy in wurdî z‟ binê marê di âbdonê 

salehonê ma d‟ bî. Û yîn ay âbdonê ma rî xîyanet kerd û ay âbdê ma nîeĢkê yîn âzabê 

Homê ra bixelesnê. Û tera omî vatiĢ: ġima zî torê ayê bînon Ģîyerê mînê adirî.
78

 

ġair zi çarrêza cêrin dı iĢaretê ınê weziyeti keno u behsê isyan u vera ınê isyani 

dı zi cezaya ki ınê qomi ri ameya ser vındeno. 

Tu qom Semud ir Lut Ģawıt / Mel„enêt pêrun eĢnawıt 

Zê cinê Nuhi b‟ cinê Lut / Bawer nibi heton mênd rut (22/5) 

Mala Faruq Ģiira Ġmdad Eya Hebibellah dı zi weziyetê eyro ra gerre keno u 

behsê wextê Hz. Hudi keno. ġair, gunayo ki bı sebebê helaqê qomê Hz. Hudi 

dunyaya eyroyin dı pê qanunan muhafazayê biyayiĢê ey ri isyan keno u qey hewari 

vendeno Hz Muhemmedi. 

ÊĢt mon ummet „adêt qom Lut / Qanun vêt zê qanun qom Hud 

Nefs u Ģehwet gurêt kêrd put / Ġmdad eya Muhemmed Mehmud (96/1) 

1.1.4.8. Hz. Ġsmail 

 Hz. Ġsmail, lacê Hz. Ġbrahimi yo. Hz. Ġbrahim ewıli Hz. Sare dır zewıciyaye bı. 

Vercu qıcê inan nêbiyên, Hz. Ġbrahim pê vateyê ciniya xu Hz. Sare, Hz. Hacer dır 

zewıciya. Ino zewac ra inan ri Hz. Ġsmail bı. Inay ser ra Hz. Sare yers bi u Hz. 

Ġbrahimi ra va “ tı gereka Hz. Hacer u lacê ey tiya ra beri yona welat”. Hz. Ġbrahim zi 

Hz. Hacer u Hz. Ġsmaili beno Mekke. Hz. Ġsmail, dadiya xu dır Mekke dı cuyayo. 

Homayi pêxemberti daya cı. Êyi ki Hz. Ġsmaili dewetê Ġslamiyeti kerdi, inan ra tıkin 

iman ard, tıkin zi inkar kerd.
79

 

Zeg ma cor dı zi va vercu qıcê Hz. Ġbrahimi nêbiyên. O zi dua keno u vano wa 

yo lacê mı bıbo ez ınê lacê xu Homayi ri qırban kena. Homa yo laci dano cı. ġewêk 

honê xu dı vineno lacê xu sare bırneno. Ġbrahim (e.s), Hz. Ġsmaili beno u wexto ki 

tam ey sare bırneno, cı ri yo boraq Ģırawiyena u Hz. Ġsmail zi ina xelısiyeno. Û Ma 

mîjdonê tutêko ĥalîm da ci. wexto tut hînî eĢkênê yî d‟ tîbîgêru, Îbrahîmî va: “Lajê 

mi, bîĢek mi honi d‟ dîy ko ez ho tu saribirneno. Dê bionî, ti vonî se?” Lajî va: “Babî 

mi, çîko tu rî emir bîyo, bîyar ca. ÎnĢAllêh tigo bivînî ez sabir keno.” Wexto wurdî z‟ 

teslîm bîy û Îbrahîmî laj fêk-sera ârdi d‟ na ru. Û Ma venda ci, va: “Ey Îbrahîm!” 

BîĢek tu hon tesdîq kerdi û ard ca. BîĢek Ma, sewabê muĥsînon û holon, ina qeydi 

donî ci.”
80

      

Kebı, semedê Bısılmanan qıble yo. HedrekerdıĢê ıno qıble dı renca Hz. Ġbrahim 

u lacê ey Hz. Ġsmaili esta. Wexto ki vıraĢtıĢê dêsê Kebıyi dewam keno oniyeni dês 

biyo berz u hıni nêreseni uca. Semedê ınay Hz. Ġsmail yo kerraya pil ano u Hz. 

Ġbrahim Ģıno sêr ına kerrra u runayiĢê dêsi dewam keno.  

Dewet kerd ma bi bextıyar / Dewır Ġsma‟il kerd destkar 

Dewê Mekki ci r‟ bi diyar / Xeyru‟l-Enam ır kerd bajar (22/4) 

         Hz. Ġbrahim u Hz. Ġsmail piya yemê Kebı kend u kerd temam, dıma zi hec xu 

kerdi.
81

 ġair wexto ki behsê Ġsmaili (e.s) keno behsê vıraĢtıĢê Kebı zi keno. Hz. 

Ġbrahim u Hz. Ġsmail piya Kebı vırazeni. 

Hz. Ġbrahim, lacê xu u ciniya xu beno bênateyê Sefa u Merwe dı verdeno. 

Wexto ki Ģıni, zode u awê xu xu dır beni u ıni zi yo mudeyê ra pê qediyeni. Inay sera 

Hz. Hacer, Hz. Ġsmaili uca dı verdena u hot hew bênateyê Sefa u Merwe dı Ģına yena.  

Agêrena yena ki, cayo ki Hz. Ġsmail ronayo uca ra aw veciyena. Dor u verê ına aw 

gena. Ina awe, awa zemzem a. 

 Kalik Ġbrahim zonên uja kê Homê yo / BextwaĢtıĢ qê Hacer u Zebih Ġsma„il o 

Birr adayiĢ qê kalik pêxemberi ma yo / Pa zemzem u Sefa Merwa ra qıblê ma 

yo (160/2) 

1.1.4.9. Hz. Ġsheq 

         Ġsheq (e.s) lacê dıyın ê Hz. Ġbrahimi yo. Ciniya verin ê Hz. Ġbrahimi Sariye ra 

biyo. Vercu qıcê inan nêbiyên Hz. Ġbrahim pê vateyê ciniya xu Hz. Sariye, Hz. Hacer 

dır zewıciya. Ino zewac ra inan ri Hz. Ġsmail bı. Inay ser ra Hz. Sariye yers bi u Hz. 

Ġbrahimi ra va “ tı gereka Hz. Hacer u lacê ey tiya ra beri yona welat”. Hz. Ġbrahim zi 

Hz. Hacer u Hz. Ġsmaili beno Mekke u tepiya yeno. Badê wextan wexto ki Hz. 

Ġbrahim u Hz. Sariye bibi extiyar inan ri Hz. Ġsheq bı. Semedê Ġbrahim mıjdanê 

Homayi yo.
82

 “Ma yî r‟ Îshaq û tuernê yî Yaqub bexĢ kerdî. Û Ma pîyoru kerdî 

salêĥî.”
83

 “Û Ma Îshaq u Yaqub nasîbê yî kerdî. Û Ma pîyoru hîdayet kerdî.”
84

  

ġairi, diwanê xu dı teyna yo ca dı behsê Ġsheq pêxemberi kerdo. Ġsheq 

pêxember semedê Hz. Ġbrahim u ciniya ey Hz. Sariye yo mijdan o.  

Ġshaq mijdanê Homê yo / Laj Ġbrahim u Sariye yo 

Kalik Beni Ġsrailon o / Berekêt „erd Filistin o (24/1) 

1.1.4.10. Hz. Yaqub 

         Hz. Yaqubi, tornê Ġbrahim pêxemberi u lacê Ġsheq pêxemberi yo. Duyes laci 

Yaqub pêxemberi bibi labelê ey tor zaf Wısıfi ra hes kerdên ınay ra lacanê binan 

hesudi kerd u Wısıf berd eĢt bir u babiyê xu ra va vergan Wısıf werdo. Çıqas ey inan 

ra bawer nêkerd u baweyê resayiĢê Wısıfi vındert zi pıra derd ant u berma peyni dı 

vinayiya xu kerd vin.  

 “Ma yî r‟ Îshaq û tuernê yî Yaqub bexĢ kerdî. Û Ma pîyoru kerdî salêĥî. Û Ma 

yin kerdî îmomê ko pê emrê Ma însonon hîdayet kenî. Û Ma yîn rî wehîy kerd ko 

guro xeyr bikerê. Nimaj bikerê û zikat bidên, yin zî Ma rî îbadet kerdênê.”
 85

   

         ġair vano Hz. Yaqubi Hz. Wısıf kerd vin u dıma hesretê yı ra bı kor. Ġmtihanê 

ey zi yo het ra pawıtıĢê rayirê lacê xu heto bin ra zi diyayiĢê xayintiya lacanê xu yo. 

Yaqub pêxember, hiviya xu nêbırneno u pawıtıĢê rayirê Hz. Wısıfi sabır musneno ey.  

Ya‟qub Ken‟an xu r‟ kerd ava / Yusuf kerd vin wı bı e‟ma 

Homê ra xu r‟ sabır musa / Tu wı tewil honon musna (24/2) 

         ġair Ģiira Du‟ay Pêxemberon dı ca dano ayeti. Ini ayeti zi benateyê Hz. Yaqub 

u laci ey dı viyereni. ġair kelima bı kelima ayet nêgureto labelê pê zıwano Ģiir ca 

dayo cı. Laci bini Wısıfi sera qehrê babiyê xu Hz. Yaqubi vineni u tesel dani cı.  

 “Yaqubî va: Ez ho derd û kulê xu ver teyna Homê heti d‟ gerri keno û ez terefê 

Homê ra çîko Ģima nîzonî zono.”
86

  

 Ya‟qub eleyhi selam va / Ez dêrd xu Homê ra vona / Çi g‟ Ģıma nizon ez zona 

(36/1) 

1.1.4.11. Hz. Wısıf 

          Wısıf pêxember lacê Hz. Yaqubi yo. Hz. Yaqubi, Hz. Wısıfi ra zaf heskerdenê 

u Hz. Wısıf, qê Hz. Yaqubi lacanê binan ser ra bı. Hz. Yaqub tewilê honan zaneno u 

Hz. Wısıf zi tewilê honan musna. “Bionî Homê tu, tu vîjneno û tabîrê honon bi tu 

donu musnayîĢ û nîmetê xu tu û Key-Yaqubî sera keno tamom.”
87

 

         Bırayê ey ıno heskerdıĢê babiyê xu vineni u hesudi keni. Hz. Wısıf honê xu dı 

vineno yondes astareyi tic u aĢm cı ri secdı keni. Ino honê xu babiyê xu ra vano u 

babiyê ey vano bırayanê xu ra mevac. Bırayi Ģınaweni u hesudi dahana bena zêd, 

semedê Hz. Wısıf dom keni hedre. Hz. Wısıfi erzeni zerreyê yo bir, yo heywani sare 

bırneni, guniya heywani saweni iĢligê ey a u yeni keye. Bırayi wext vêciyeni huzurê 

babiyê Yaqub pêxemberi vani yo vergi Wısıf werdo u babiyê inan zaf qehıryeno. Êyi 

ki yeni bir ra aw beni vineni ki Hz. Wısıf ho bir dı. Êyi Hz. Wısıfi uca ra veceni u yi 

beni Mısır dı roĢeni. O kiyeyo ki wı Ģıno de uca dı ciniyê kiyi, Zuleyxa, wazena 

bıkuwero nefsê yı. Wısıf yo merdımo zaf rınd o u ına rındiya ey hiĢa cini bena. Hz. 

Wısıf wexto ki ay ra remeno cini hêt pê ra iĢligê yı dırnena. Zuleyxa vana Wısıf 

ameyo hêt mına u ınay ser ra Hz. Wısıfi erzeni zindan.
88

 

         Kıtab dı hiri cayan dı behsê Hz. Wısıfi biyo. ġair, yo beyit dı heyatê Hz. Wısıfi 

kılmi ra dayo. Beyito bin dı zi behsê eĢqê Zuleyxayi kerdo. Zuleyxa eĢqê Hz. Wısıfi 

ra bena kor u ıno eĢq Hz. Wısıfi erzeno zindan. „EĢq Zuleyxa r‟ kuaroni on (168/2) 

Quwetê eĢqi zêd o, ıno quwet Hz. Yaqubi diyar Kenan ra beno Mısır u lac u babi ano 

yoca. Cayê hiriyin dı zi duaya Hz. Wısıfi esta. Heyatê Hz. Wısıfi zi zaf çetin viyerto, 

hina zi pê sebır dewam kerdo. Peyniyê zehmet rehmet o.  

Tu Yusuf zi tewil musna / Xelısna birr u zındon ra 

Xelısna hilê cinon a / Ci r‟ fermon Ģawıt „ezmon ra (24/3) 

         Edebiyat dı Wısıf u Zuleyxa piya yeni zanayiĢ. Behsê eĢqi bıbo êyi ki vercu 

yeni aqılê insani inan ra dı teni zi Wısıf u Zuleyxa yi. Wexto ki behsê rındi bıbo 

Wısıf yeno virê insanan.  

1.1.4.12. Hz. Eyub 

         Eyub pêxember timsale sebıri yo, Beni Ġsrailan ra yo u tornê Ġsheq pêxemberi 

yo. Zaf zengin bı, wayirê zaf tutan bı. Homayi ıno mal u mılk da cı u dıma zi wı 

imtihan kerd. Mal u mılkê yı destê yı ra veciya labelê ey hina zi Ģıkır kerd. Yo bı yo 

tuti yı merdi, bı nêweĢ, bedenê ey dı bırin vırazya labelê ey reyna sebır kerd.
89

  

“...BîĢek wu zaf waharê sabrî bi. Û wu çi âbdêko holi bi. BîĢek yî Homê xu zaf zikir 

kerdênê.”
90

 

Hz. Eyup pê nêweĢi u sebır yeno virê insanan. Yo nêweĢiya zaf xırab 

viyarneno. Homayi ri dua keno u Homa zi duaya ey qebul keno. Hem nêweĢi ra 

xelısiyeno hem zi hina beno wayirê mal u mılk. 

 ġairi, diwan dı behsê holi, zengini, mal u ewladan u hela nêweĢi dı sebırkerdıĢê 

ey kerdo. 

 Eyub „ebdêk çıqas hol ıb / Wıhar mal zaf u ewlad ıb 

NêweĢê xu d‟ sebr sebat ıb / ġıkır kerdên bırindar ıb (28/4) 

         Hz. Eyup wexto ki beno nêweĢ nêweĢiya xu ra nêkeno têmuna, durikotıĢê 

ibadetanê xu ra terseno. Inay ser Homayi ri dua keno. Duaya xu dı vano “Homawo! 

Derdêk niyo mi ser û ti waharê reĥmêka pîl ê.”
91

   

 Homa Teala insani pê musibetan imtihan keno. Ino imtihan semedê qulan o u 

peyniyê ınê imtihani dı insan Homayi ri daha beno nızdi. Merdımo Bısılmanı gereka 

tewekul bıkero u baweriya xu pê Homayi biyaro.   

1.1.4.13. Hz. ġuayb 

Hz. ġuayb, hetê Homayi ra Ģarê Medyeni ri pê wezifeyê pêxemberti 

Ģırawiyayo. 

 Û Ma qewmê Medyen rî birê yîn ġuayb Ģirawit. Yîn ra va: “Ey qewmê mi! 

Homê r‟ îbadet bikerên ko bîla Yî tu îlahêko bînê Ģima çîn o. BîĢek terefê Homê Ģima 

ra Ģima rî yo ayeta eĢkera omîya. Hînî temom pêymawtiĢ û tamom setiĢê malê Ģarî d‟ 

kêmasî mekerên; badê îsleĥ bîyayîĢ rîardî d‟ fesadî mevejên. Eger Ģima mumîn î, ina 

semedê Ģima hol û xeyrin a.”
92

  

ġuayb pêxember zi zê pêxemberanê binan wezifeyê xu ano ca u qomê xu 

dewetê dinê Homayi keno labelê reyna zê qomanê pêxemberanê binan qomê Hz. 

ġuayb ra zi tay teni iman ani u ê bini inkar keni.  

ġarê Medyeni heyatê xu rê pê tucaret dewam keni u miyanê ınê tucareti dı 

qezenco neheq ca geno. ġuayb pêxember zi ıno qezencê inanê neheqi qebul nêkeno u 

ınay ser inan kritik keno. Hz. ġuayb qomê xu dewetê raĢti, tucaret dı hile u xurde ra 

dur vındertıĢ keno.  

         Diwan dı teyna yo ca dı behsê ġuayb pêxemberi beno. ġair vano Homayi Hz. 

ġuayb semedê qomê Medyen u Eyke Ģırawıt. Qomê yı cı ri isyan kerd u dıma zi adıri 

ê helaq kerdi.  

ġu‟eyb Ģawıt Medyen Eyke / ġin biyar ca ita d‟ bıkêr ke 

Peğmêr se kerd yin „isyon kerd / Adir Homê yin ır ğar ke (24/4) 

1.1.4.14. Hz. Musa 

Hz. Musa hetê Homayi ra semedê qomê beni Ġsrailan pê wezifeyê pêxemberti 

Ģırawiyayo. Hz. Musa Firawuni dewetê imani keno labelê Firawun ıni red keno, xu 

Ġlah ramuecneno u qomê xu zi baweriya ıno hali keno.  

         Yo kahin xeber dano Firawuni vano; beni Ġsrailan ra yo tut yeno dunya, ıno tut 

beno sebebê rijyayiĢê dewleta tu. Firawun ınay sera terseno u emır keno u vano, ê 

tuti lacini ki yeni dunya yo serr bıkıĢên, serra bin verdên. Musa zi serra kıĢtıĢi dı 

yeno dunya. Dadiya ey tersena u lacê xu erzena yo sendıq u erzena behra Nil.
93

 

Homa vano: “Ko Musê bierz zerê ay tabut bierz zerê beĥir ko wa beĥir yî bierzu 

saĥîl. Û awo ko hem diĢmenê yî wu wa yî bigeru. Û Mi terefê Xu ra yo ĥaskerdiĢ û 

muĥabetêk tu d‟ viraĢt ko ti binê pawtiĢê Mi d‟ bîyerî wêkerdiĢi.”
94

 

 Firawuni waĢt bı pê kıĢtıĢê hemeyê lacan iqtidarê xu bıpawo labelê Homa 

Tealayi Hz. Musa pê destê Firawuni kerd pil u iqtidarê ey pê destê Hz. Musayi 

raĢiya. ġair beyitanê cêrinan dı behsê ınê hali keno.    

Musa cuyna kê Fir‟on ıd / Fir‟on kıĢt owkê behron ıd 

Fermon Ģawıt Turi Sina d‟ / Tu Harun Ģawıt zon Musa d‟ (24/5) 

 Hz. Musa beno pil u rocêk Mısır dı gêreno. Yo qoğı vineno u kueno beynateyê 

inan. Yo Mısırıc destê yı ra kıĢiyeno u Hz. Musa zaf qehıriyeno. Musa pêxember 

ınay ser ra remeno, Mısır terk keno u Ģıno Medyen. 

 Va: Homawo! BîĢek mi nefsê xu rî zulim kerd. Mi affbiker û Homê zî wu 

affkerd. BîĢek Homa Ghefur û Rehîm u. / Û wexto hetê Medyena kot cehdi va: Hîvî 

esta ko Homê mi cehdo raĢt nîĢonê mi bidu.”
 95

  

 Hz. Musa Medyen dı keynaya Hz. ġuaybi dır zewıciyeno u dıma wexto ki 

agêreno Mısır kuyê Turi dı Homa yı dır qali keno. Homa pêxemberti dano cı. “Û têki 

pexembêrî Ma cuwaver tu rî hîkayet kerdî û teki zî Ma hîkayetê yîn tu ra nîvatî. Û 

Homê pê kelom Musê d‟ xebêr da.”
96

 

         Hz. Musa, Firawuni dewetê dinê heqi keno labelê Firawun qebul nêkeno. Hz. 

Musa yo Ģew beni Ġsrailan hemın geno u Mısır ra veceno. Firawun zi piya eskeranê 

xu semedê zulumkerdıĢ u galeĢtıĢ inan teqib keno. Labelê nêeĢkeno serfıraz bo u 

miyanê behri dı maneno. Axırêk wexto ki xenıqiyeno, “Mi îmon ardi ko bîla ay 

Homê ko Key-Îsraîlî ci rî îmon ardu, tu-îlahêko bîn çîno û ez bisilmonon ra wo.”
97

  

         Hz. Musa u Hz. Harun bırayê yobinan i. Wexto ki Musa pêxember Ģıno kuyê 

Turi Hz. Harun herında xu dı verdeno. Ino kuyê dı çoras roc teyna vındeno u 

bêwasıta kelamê Homayi Ģınaweno. Hz. Harun herında yı dı pêxemberti keno u 

wazifeyê xu ano ca.  

 “Semedê qewmê xu Misiri d‟ bonon virazên u bononê xu qible-kerên. Û nimaj 

bikerê. Ey qasidê Mi! De mîjdonî bidi mumînon.”
98

 “Aw wext Ma tuafon, melê, 

mûĢî, qirincelê û gûnî yîn sera varnê ko her yo mucîzêka eĢkera bî; û honcîyo yîn 

pîltî kerdi û yin yo qewmêka mucrîmî bî.”
99

 

         ġair Ģiira Tu Fermon ġawıt dı panc çarrêz dı behsê cuyayiĢê Musayi, kıĢtıĢê 

Firawuni, ameyiĢê fermani, Harun, Qıbti, duyes qabileyan kerdo. ġiira Du‟ay 

Pêxemberon dı zi duaya ey ca gureto.  

Beni Ġsrail xelısnê / Tu Qıbti behr ıd xenıqnê  

Tu Musa Ģawıt fermon ke / Qudsu ġerif pê yi Ģen ke (26/1) 

Dinê Ġslami dı asaya Musayi muhim a. Çunki asaya Musayi mucizeyi ardi ra. 

Ina asa aw qeleĢna u behr kerd dıjê, Mısıri pê feleketan da purı u beni Ġsraili Mısıri ra 

vet. ġairi teyna yo Ģiir dı behsê asaya Musayi kerdo.  

Yedê Beyda pa „esa da / Tu yi r‟ çoras Ģew we„edna  

Tu va sol xu vej bê ita / Emr yin bık‟ wa bêr tu dıma (26/2) 

1.1.4.15. Hz. Harun 

Hz. Harun bırayê Hz. Musayi yo. Harun pêxember hetê Homayi ra semedê 

qomê beni Ġsrailan pê wezifeyê pêxemberti Ģırawiyayo.  

Hz. Harun bı umumi Hz. Musayi dır zikir beno. Hz. Musa wexto ki Ģıno kuyê 

Turi Homayi ra wazeno bırayê xu semedê ardımkariya xu bıĢırawo u ınay sera zi 

Homa Teala wezifeyê pêxemberti dano Hz. Haruni. 

ġair Ģiira Tu Fermon ġawıt dı behsê pêxemberan keno. Diwanê xu dı teyna ına 

Ģiir dı ca dano Hz. Haruni.  

Musa cuyna kê Fir„on ıd / Fir„on kıĢt owkê behron ıd  

Fermon Ģawıt Turi Sina d‟ / Tu Harun Ģawıt zon Musa d‟ (24/5) 

1.1.4.16. Hz. Dawud 

Dawud pêxember hetê Homayi ra qabileya Yehuda u beni Ġsrailan ri pê 

wezifeyê pêxemberti Ģırawiyayo. Çar kıtabanê muqedesan ra yo Zebur o, ıno kıtab zi 

Hz. Dawudi ri ameyo. Qur‟ano Kerim dı çaryes cayan dı nameyê ey viyereno. Yo 

xısusiyetê Dawud pêxemberi zi vengê ey zaf weĢ bı.  

Hz. Dawud kalıkê asıngeran o u mucizeya ey zi asın nermkerdıĢ o. “Û Ma 

hunerê viraĢtiĢê zirxî ci rî da-musnayîĢ ko wa wextê cengî d‟ Ģima bipawu. Gelo Ģima 

hînî Ģikir kenî? "
100

  Hz. Dawudi zırxı vıraĢtên u pê inan idareyê xu kerdên. .
101

 

Tu „ezmon ra fermon Ģawıt / Yi asın zê mir alawıt 

Homê xu r‟ zaf Ģıkır ni‟mêt / Beni Ġsrail ır wênd le‟nêt (28/1) 

         “BîĢek Ma kuhon rî emir kerdibi. Yîn zî torê yî Ģew û ruej tesbîh kerdênê.” “Û 

Ma têyrî yî heti d‟ ardîbî pîser. Temomê yîn Homê r‟ tesbîh kerdênê.
102

 

 Talut zemanê Hz. Dawudi dı cuyayo u hukumdar bı. Bı nameyê Caluti yo 

dıĢmenê ey bıbı. Talut vano kam Caluti bıkıĢo ez keynaya xu u hukumdariya xu dana 

cı. Dawud pêxember, yi kıĢeno u keynaya Taluti dır zewıciyeno, beno hukumdar.
103

  

 Mala Faruq, diwan dı teyna yo ca dı behsê Talut u Caluti u herbê inan keno.  

Dawud tesbih kerd Ģond sıwa / Vengo weĢ bı vıla sêr kon a 

Talut herb kerd nomê yi ra/ Fermon vet semêd calut ra (26/5) 

1.1.4.17. Hz. Suleyman 

         Lacê Dawudi yo u wext hema duyes serre bı babiyê ey mıreno. Herında babiyê 

xu dı veciyeno text. Hz. Suleyman, hem padiĢa hem zi pêxember o.
104

 “Û Ma 

Dawudî rî Suleyman bexĢkerd. Wu çi âbdêko holi bi. BîĢek yî Homê xu zaf tesbîh 

kerdêne.”
105

 “Û bîĢek ma îlm û pexembertî da Dawudî û Suleymanî.”
106

 

Suleyman pêxember hem hakımê insanan hem zi cınan bı. Heto bin ra zi 

zıwanê heywanan fam kerdêne. 

Mergê babiyê xu ra pê wesiyetê babiyê xu ano ca. Mescidê Eqsa nimcet 

mendbı, Hz. Suleyman u cıni piya hot serran dı keni temam. Dıma yo saray vırazeno 

u vıraĢtıĢê ına saray dı cınan xebıtneno.
107

 ġair wexto ki behsê ına kerdo vato, 

vıraĢtıĢê Mescidê Eqsa dı cıni zi xebıtnayi. 

Comiyê dıyin vırazya ha Qudsu ġerif ıd / Pê „ifrit cınon bin emr Nebi Suleynon 

ıd 

Bi gongolê ummeton wexton vêrinon ıd / Bi qıblê muslımonon fêk bêr „ezmonon 

ıd (160/3) 

Suleyman pêxember zıwanê mirçıkon ra fam keno. Hudhud pê yı zaniyena u 

wı zi pê Hudhud zaniyeno. Mırçıka Hudhud, Suleyman pêxember ri xızmet kerdên. 

Rocêk gêrena aw u fırdana Ģına cayêko duri dı welatê Seba vinena, xeber dana 

Suleyman pêxemberi u wı zi semedê qasıdi Belqıs ri Hudhudi Ģıraweno.
108

 

„EĢq pê hudhud xeber Ģawen / Welat Seba ra xeber gen 

„Erzı hal Belqıs vêr yê yen / „EĢq buyê muhebbêt Yemen ra gen (168/5) 

Hikayeya Hz. Suleyman u Belqısi dı Belqıs qudretê Homa Teala u hikmetê Hz. 

Suleymani Ģınasnena.  

1.1.4.18. Hz. Zulkifl 

         Qur‟ano Kerim dı teyna dı ayetan dı behsê Hz. Zulkifli beno. Ini ayetan dı 

behsê sebır u holiya ey beno.  

“Û Îsmaîl û Îdrîs û Zelkîfl, pîyorinê înon waharê sabirî bî”
109

 “Û Îsmaîl, Yese‟a û 

Zelkîfl bîyar xu vîr. Ko temamê yîn âbdê holî bî.”
110

  

ġair, diwanê xu dı derga derg behsê Hz. Zulkifli nêkeno teyna yo ca dı behsê 

ey keno: 

Zulkif iz fermon eĢnawıt / Tu yi ra dım Yunus Ģawıt 

Hirıs hirı sêr yi ser Ģi / „Alim abid êk tabi yi (28/5) 

1.1.4.19. Hz. Yunus 

Hz. Yunus, zafi ra pê hadiseyê qomê xu terkkerdıĢ, gemi nıĢtıĢ, gemi ra 

erziyayiĢ u pizeyê maseyi dı cuyayiĢ u peyni dı zi tobekerdıĢi yeno zanayiĢ.    

 Goreyê melumatan, Hz. Yunus, dormaleyê Musuli dı semedê Ģarê welatê 

Ninova Ģırawiyayo. Qomê yı putan ri ibadet kerdên. Yunusi, Ģarê xu semedê 

bawerkerdıĢê Homayi dewet kerd u ê pê hesnayi ki eger rayirê heq ser nêyeri ezabê 

Homayi yeno inan ser labelê qomê ey goĢ nêna ey ser. Inay ser ra zi Hz. Yunus hêrs 

beno u bêiznê Homayi uca ra Ģıno, nıĢeno gemi. Gemi hereket nêkena u ey erzeni 

miyanê aw. Miyanê aw dı ması fekê xu keno a u ey erzeno pizeyê xu. Yunus 

pêxember pizeyê maseyi dı tobe keno u Homa zi tobeyê ey qebul keno. “Ey qasidê 

mi, ti hukim Homê vera sabir biker. Û zey hevalê masî mebi! Wexto yî merezdarî 

vera venda Homê xu.”
111

 

Homa Qur‟ano Kerim dı qey Hz. Yunusi nameyê Zunnuni Ģıxulneno. Yunus 

pêxember pizeyê ması dı çoras roc mendo u ay ra nameyê yı biyo “Zunnun”
112

. 

Zunnun yeno menaya wayirê masi. 

 Hz. Yunus, pizeyê maseyi dı dua keno, Homa zi ey xelesneno. ġarê Ninova 

peyni dı iman ano. ġair zi diwan dı behsê ıni hadiseyan keno. 

 Ninova warverda rema / Masi cad ci r‟ fêk xu kerd a 

Zennun tesbih kerd u berma / Pa qom xu ra pêr gêrê a (30/1) 

1.1.4.20. Hz. Ġlyas 

         Semedê beni Ġsrailan ri Ģırawiyayo. Qomê yı nameyê Bal dı yo puti ri bawer 

keno. Ġlyas pêxemberi ıni rayirê heq ser dewet kerdi labelê inan riyê xu tada.  

Inay ser ra Homayi, welatê inan ra bereket da wera, varan nêvara, vêĢani ra leĢi 

werdi, peyni dı hina biyi har. Ino harbiyayiĢê inan dıma Hz. Ġlyas o welat terk keno u 

herında ey dı Hz. Elyesa yeno. 
113

  

 BîĢek Îlyasi zî pê pexembertî omi ĢirawtiĢ. Wexto yî qewmê xu ra va: Gelo 

Ģima xu bîemrîyê Homê ra nîpawenî û perhîzkar nîbenî? Gelo Ģima hê holinê xaliqon 

warverdenî û „Be‟lî‟ rî perestîĢ kenî? Aw Allêh ko Rabbê Ģima û babîyonê Ģimawê 

verînon u.”
114

 

 Ġlyas pêxember diwan dı teyna yo çarrêz dı viyereno. Ġta dı zi behsê ameyiĢê 

Ġlyasi, putperesti u rıkê inan biyo.  

                                                           
111

 Sureya Kalem, Ayet 48/565.  
112

 Harman, e.n.v., r.597-599. 
113

 Pala, e.n.v., r.230-231. 
114

 Sureya Saffat, Ayet 123-126/449.  

Tu fermon kerd Ġlyas Ģawıt / Putperest Balbek eĢnawıt 

Yin kerd rık heq nıeĢnawıt / Tu dıma Elyesa Ģawıt (30/2) 

1.1.4.21. Hz. Elyesa 

Nameyê Elyese pêxemberi Qur‟ano Kerim dı teyna dı cayan dı viyereno. 

Derheqê ey dı çımeyanê Ġslamiyan dı zaf melumat çin o.         

  “Û Îsmaîl, Yese‟a û Zelkîfl bîyar xu vîr. Ko temomê yîn âbdê holî bî.”
115

 “Û 

Îsmaîl, Yese, Yunus û Lut Ma pîyorinê âlemon ra kerdî berter.”
116

 

ġair, diwanê xu dı teyna yo mısra dı ca dano nameyê Elyesa pêxemberi.  

Tu fermon kerd Ġlyas Ģawıt / Putperest Balbek eĢnawıt 

Yin kerd rık heq nıeĢnawıt / Tu dıma Elyesa Ģawıt (30/2) 

1.1.4.22. Hz. Zekeriya 

Hz. Zekeriya pêxemberê bêni Ġsrailan ra yo, neslê Suleyman pêxemberi ra yo u 

xalê Hz. Meryem o. Hz. Zekeriya, Hz. Meryem kerdo pil.
117

 Meslegê ey marangozti 

yani dartaĢti bı.
118

 

Homayi ri dua keno u wazeno wa Homa yo tuto lacin bıdo cı. Hz. Zekeriya 

extiyar o, ciniya yı zi nêeĢkena qıcan biyaro labelê Homa duaya ey qebul keno u cı ri 

yo lac beno. “Ey Zekerîya, bîĢek ma mîjdoné yo tûtî donî tu, nomé yî Yehya wo, ko 

ma cuyaveri in nomé çoya nînabi. Zekerîya va: Homawo! Senî mi rî tutêk benu; ko 

cinîyê mi kuardina wa û ez zî bîyo kalêko extîyar.
”119

 

 Hetê Homayi dı nêbiyayiĢ, çinbiyayiĢ çin o. Wı bıwazo eĢkeno herçi bıkero. 

ġairi, diwan dı behsê senetkari u bêewladiya Hz. Zekeriyayi kerdo. 

 Zekeriya sen„etkar ıb / Pir extar ıb bêewlad ıb 

 Kefil Meryemê „Ġmran ıb / Mihrab Mescidê Eqsa dı b‟ (30/3) 

 Sureya Sad, Ayet 48/455.  
116

 Sureya Enam, Ayet 86/137. 
117

 Pala, e.n.v., r.490. 
118

 Köksal, e.n.v., r.291. 

 Sureya Meryem, Ayet 7-8/304.  

1.1.4.23. Hz. Yehya 

 Hz. Yehya lacê Hz. Zekeriyayi yo u warzayê Hz. Meryem o u qomê Ġsrail ri pê 

wezifeyê pêxemberti Ģırawiyayo. Hz. Yehya, Ġsa pêxemberi ra ĢeĢ aĢmi yan zi hiri 

serri veri ameyo dunya. Hema xort bı cı ri pêxemberti ameya.
120

 

  “Ey Yehya! În kîtabî pê quwet depiĢ. Û Ma tutîyê yî d‟ ĥukim da ci. Û ma wu 

kerd yowo hol û pak û wu perhizkari b‟. Û wu dadî-babî xu r‟ holi b‟ û yowo 

zêrrwuĢk û asî nî b‟.”
121

  

 Hz. Yehya, qey Hz. Zekeriyayi yo mijdana Homayi yo. Çunki Hz. Zekeriya 

bıbı extiyar labelê hema zi ewladê cı çin bı, ey Homayi ri dua kerd u Homayi zi 

duaya ey qebul kerd. ġair zi Ģiira Tu Fermon ġawıt dı behsê ıni weziyeti keno.  

Zekeriya sen„etkar ıb / Pir extar ıb bêewlad ıb 

Kefil Meryemê „Ġmran ıb / Mihrab Mescidê Eqsa dı b‟ (30/3) 

 

Homê du„ê yi eĢnawıt / Mijdanê Yahyê ci r‟ Ģawıt 

Meryem Cebrail ra eĢnawıt / Homê xeberê „Ġsê Ģawıt (30/4) 

Eyni Ģiir dı behsê Hz. Yehyayi ri ameyiĢê fermanê Ġlahi u goreyê emrê 

Homayi têgêrayiĢê ey beno. 

„Ezmon ra Yahyê r‟ fermon kerd / Din Musê „Ġsê vıla kerd 

Ġsa bê babi peyda kerd / Mijdanê Ehmêd vıla kerd (30/5) 

1.1.4.24. Hz. Ġsa 

 Hz. Ġsa, pêxembero peyın ê beni Ġsrailan o. Cı ri çar kıtabanê bımbarekan ra 

Ġncil Ģırawiyayo. Ġsa pêxember yo mucize bı u bêbabi ameyo dunya. Dadiyê ey Hz. 

Meryem a. Homa Teala Quran dı derheqê biyayiĢê ey dı hına vano “Melaket va: 

BîĢek ez qasidê Homê tu wo. Ez teyna qey ay omîyo ko yo tutê pakî tu rî xela bikerî. 

Meryem va: Senî tutê mi benu ko çirey destê însonêk mina nînîyo û ez çirey çirey asî 

z‟ nîbîya. Melaket va: Ina wa. Homê tu va ko: Ġna Mi rî zaf ason a. Semedê ayko Ma 

 Pala, e.n.v., r.477. 

 Sureya Meryem, Ayet 12-14/305.  

yî terefê xu ra qey însonon biker yo mucîza û yo reĥmet. Û in yo gurêki bi. Cuwaver 

ĥukmê yî diyabi.”
122

 

         Ġsa pêxember wayirê hikmeti yo. Hz. Ġsa wext hema gerguĢ bı insanan dır qali 

kerdenê. “Wexto Homê va: Ey Lajê Meryem Îsa! Nîmetiko Mi do tu û dadîyê tu 

bîyar xuvîr. Wexto Mi ti pê Ruhu‟l-Qudus teyîd kerdê ko tu hem gerguĢî d‟ û hem 

pîrî d‟ însonon dirî qisey kerdên. Wexto Mi kîtab û hîkmet, dê tu musnayîĢê û Mi 

Tewrat û Încîl ti bunderkerdî, wexto tu pê îznê Mi çumur ra zey Ģeklê teyr viraĢtên û 

tu pif-kerdên ci û pê îznê Mi bîyên teyra gonî û tu kuarrî û nîweĢî pê îznê Mi kerdên 

weĢ, wexto tu pê îznê Mi merdêy gueron ra wariznênê, wexto ti Key-Îsraîl rî pê 

ayetonê zelalon omê û yîn va, in eĢkera yo sîher u, Mi ti yîn ra hîfz kerdî.
123

 

         Ġsa wexto ki Ģari dewetê rayirê Homayi keno duyes teni cı ri bawer keni. Ini 

duyes tenan ra zi hawari vaciyeno. Hz. Ġsa wayirê zaf mucizeyan bı. Pê nefesê xu Ģifa 

nêweĢan dayiĢ, çımanê koran weĢkerdıĢ, pê destê xu gandayiĢ u merdeyan ganikerdıĢ 

u asiman anciyayiĢê ey ıni mucizeyan ra çend hebi.
124

  

         ġair, diwan dı, dı Ģiiran dı behsê Hz. Ġsayi keno. ġiira Du‟ay Pêğemberon dı 

ĢahidibiyayiĢ u ıno weziyetê ey tesdiqkerdıĢê hewariyanê Hz. Ġsayi beno.  

Ġsa aleyhisselam va / Ez Ģahıd a yin ser dunya d‟ / Tı mênd reqib yin ser her ca 

d‟ (38/7) 

Hewariyon va / Homawo ma bawêr tu bi / Ma dımê qasid tu ra bi (39/1) 

 ġiira Tu Fermon ġawıt dı zi behsê bêbabi biyayiĢê Hz. Ġsayi u mijdana ameyiĢê 

pêxemberê peyini Hz. Muhemmedi dayiĢê ey beno.   

„Ezmon ra Yahyê r‟ fermon kerd / Din Musê „Ġsê vıla kerd 

Ġsa bê babi peyda kerd / Mijdanê Ehmêd vıla kerd (30/5) 

1.1.4.25. Hz. Muhemmed 

         Hz. Muhemmed, serra 571 dı miyanê aĢma Nisani dı, aĢmê Rebiyulewel u Ģewa 

dıĢeme ê duyesın dı hêt sersıbay ameyo dunya. Wexto ki Hz. Pêxember yeno dunya 

roc hema nêveciyabı, alem pê nuri yı biyo de. Hz. Pêxember hema nêamebı dunya 

babiyê ey Abdullah wefat keno. Hz. Muhemmed ĢeĢ serre bı dadiya ey zi mırena. 

 Sureya Meryem, Ayet 19-21/305. 

 Sureya Maide, Ayet 110/125.  

 Pala, e.n.v., r.235-236. 

Babi ra yetim dadi ra sêwır mendo u pirıkê ey Abdulmuttalib oniyayo cı ra. Mergê 

pirıkê ey ra pê apê yı Ebu Talib wı gureto vêr xu. Wexto ki vêr ap xu dı xebetiyenê 

vist u panc serre bı Hz. Xetice dır zewıciyayo.
125

 Nameyê Muhemmedi yeno menaya 

“zaf hemd u sena biyo, ameyo wesıfnayiĢ”.
126

   

         Diwanê Arçugi dı qısımê hiriyın dı des Ģiiri bı nameyê Muhemmed nusiyayi. 

Kıtab dı zobina Ģiiran dı (Tu Fermon ġawıt, Du‟ay Pêxemberon) zi behsê ey biyo. 

Hz. Pêxember pê mucizeyan ame dunya. Ġnan ra qısmêk derheqê wucudê ey dı 

bi. Mesela ameyiĢê yı roĢn da hemeyê cihan, wı ca ra sunet kerdı bı, yo muhur 

miyanê dueĢanê yı dı bıbı, insan wexto ki yeno dunya hema qıc o u miyanê guni dı 

beno, gereka bıĢuyo hema merdım eĢkeno bıgero xu verar labelê Hz. Muhemmed 

pak bı. ġair zi Ģiira Con Ma Muhemmed Mustafa dı ıni weziyetan ser vınderto. Ġta ra 

zi ma vineni Hz. Pêxember bı mucizeyan ameyo.   

Tu wext rueĢn da kuê Hira / Astarê „ezmon Ģi hona (58/3) 

         ġair Ģiira Xatem‟ul-Enbiya dı vano o pêxembero peyin o, qedır qıymeti yı zaf o, 

ummetê yı wı nêdi labelê zaf sina, wı pê Ģefqet u heskerdıĢ oniyenê yetiman, 

bêweharan, mezluman. Hz. Muhemmed kom ca bıĢiyên uca biyên zê wesar. Cayo ki 

tera bıĢiyên can u ruh kotên o ca, rehmetê lutfê ilahi yo u sinayê qê ummet o, rehberi 

insanan o u fexrê kainat o u behsê ıni weziyetanê Hz. Pêxemberi keno.  

         Hz. Muhemmedi vist u hiri serri pêxemberti kerd. Ino heyatê xu dı nêvındert 

tım xebetiya. Ġnsani dewetê heq u edalet, rayirê heq kerdi. Ino dewetê xu dı, tım dayo 

heskerdıĢ, kerdo rehet, nêkerdo zehmet. O melımêko pil bı. O zengin-feqir, zıxm-zeif 

ciya nêkeno, herkes ri adil o.
127

  

         ġair, ıno zemani ri yo atıf kerdo. Kritikê zeman u insanan kerdo. Hz. 

Muhemmedi ra ardım wazeno. Eg yo xelas bıbo reyna pê tu (Hz. Muhemmed) beno. 

In çı zemonêko „ecib / Din pêxember ir bi kêm talib 

Vatê Ġslam zaf bi ğerib / Ġmdad ya Ģahê mucteba (92/4) 

         Ey heyatê xu dı qet zur nêkerda. Ay ra dıĢmenanê ey zi tıra vatên Emin.  

 Pala, e.n.v., r.330-331. 

 Pala, e.n.v., r.331. 

 Pala, e.n.v., r.331. 

O bı zikrê xu, bı fıkrê xu tım duĢtê Homayi dı miyanê yo teslimiyetê kamil dı 

cuyayo. Huzurê ruhê xu nurê çımanê xu nımac dı diyo. Her gureyê yı pê hemd 

qediyeno. Ey, heyatê xu dı zerra çıkesi nêvarda u tım qali weĢi vati. “Merhemet 

bıkerên Homa zi Ģıma ri merhemet bıkero.”
128

 Hz. Muhemmedi selam dayên tutan, 

inan dır yari kerdên, rê rê zi tutan dır kay kerdên.  

         ġair, Ģiira Ma Fedê Riyê Tu Wê dı behsê ıni xısusiyetanê pêxemberi keno: O, 

rehberê Bısılmanan o, Hz. Pêxember miyanê vıraĢteyan dı sinaye yo, rehbero pil ê 

axırzemani ê insanan u cınan o. AmeyiĢê ey ra pê her ca bı roĢn. Ino roĢn teyna Ģoqê 

çıla niyo, xırabi u xırabi ra tariti diya wera behsê inan biyo. 

Din mubin rueĢn da her ca tariti kerd vıla / Homê tu xu r‟ mon vıraĢtonı ra 

vijına 

Emır kerd sılat u sılom tu ser varına / Cihon Ģahid ıb ma con fedê riyê tu wê 

(64/2) 

         ġair Ģiiranê ġewa G‟ Muhemmêd ġeref Da u Wext Muhemmed Omı Dunya dı 

behsê Ģewa biyayiĢê Hz. Pêxemberi keno. Wexto ki Hz. Muhemmed ameyo dunya 

aya Ģew cihan dı yo nur veciya, mumin fasıq cera bi a, dadiya yı zaf biya keyfweĢ, 

welidiyayiĢ ra pê biya rehet, mumini yobinan dı ri biyi hol, munafıq zi ıno ameyiĢ ra 

biyi nêweĢ, bêr asiman qê yi biyo a, rehmet alem dı biyo vıla, ıno nur wexto ki ame 

dunya hem asiman hem sêr erd bı rueĢn, ameyiĢê yı cihan dı zê rueĢan zerreyê 

insanan dı heyecan vıraĢt. Dunya vercu teng u tari bı, adır mecusiyan Ģı hona, Guelê 

Seba bi zuwa, Kisra Ģiya we.  

         Hz. Pêxember serra 632 dı rocê dıĢeme serra yondesın ê hicreti dı wefat keno.  

 Hz. Muhemmed, bı xu wasıtayê yo rehmet u merhemet o u hemeyê insanan ri 

Ģırawiyayo u pêxembero peyin o. 

         Tıki mucizeyi Hz. Muhemmedi ıni yê; Qur‟ano Kerim, parçebiyayiĢê aĢm, 

hediseya Mirac, ey dır qali kerdıĢê heywanan, miyanê gıĢtanê ey ra eĢtıĢê aw, selam 

ey dayiĢê kerrayan u daran.
129

 Ebû Dâvûd, Edeb, 58. 

 Keskin, e.n.v., r.24. 

1.1.5. Ê ki Pêxembertiya Yın Belli Niya 

1.1.5.1. Xızır (e.s) 

Derheqê Xızır elehi selami dı behsê yo melumatê ilımi u qeti mumkun niyo. 

Derheqê ey dı zaf zaf idiayi est i. Miyanê tarixĢınas, mufesir u alımanê Ġslami dı 

derheqê Hz. Xızıri dı zaf idiayi yobinan ra duri est i. Xızır (e.s) miyanê Bısılmanan 

dı zê yo karakterê efsanewi zi yeno ĢınasiyayiĢ.
130

 Goreyê mufesir u alımanê Ġslami 

Qur‟ano Kerim dı sureya Kehf dı beynateyê ayetanê 59-81 dı behsê maceraya Hz. 

Xızır u Musa pêxemberi beno. 

ġair wexto ki behsê Musa pêxemberi keno ca dano Xızıri zi. Musa kueno rayir 

u xu erzeno behır, xura ver ması u Xızır vineno. Rayir dı piya Ģini; Hz. Musa, Xızır ri 

beno talebe.  

Fermon kerd Musa kot cahdı / Xu eĢt Behreyn vêr yi d‟ ması 

Xızır di rênê kot cahdı / Va êr tu r‟ bena talebı (26/4) 

1.1.6. Mefhumi Alaqadarê Axreti 

1.1.6.1. Axırzeman 

         Kelimeya axırzeman yena menaya roci peyin ê dunya, peyniya dunya. Goreyê 

baweriya Ġslamiyeti seni ki verniya alemi esta peyniya ey zi esta. Ancax ıno zanayiĢ 

quwetê beĢeri ra teber o. Semedê pêxemberê peyini Hz. Muhemmedi, literaturê 

Ġslamiyeti dı sıfetê “pêxemberê axırzemani” Ģıxuliyayo. Ey ra pê sewbina pêxemberi 

nêyeni. Ġfadeyê axırzemani Qur‟ano Kerim dı nêviyereno labelê hedisan dı zaf dori 

Ģıxuliyayo.
131

  

         Axırzeman, zemanêko bellikerde niyo. Wextê Hz. Pêxember ra hetan wextê 

qıyamet ıno zeman o. Din beno zeyif, insani beni fesad u xayin, fitne beno zêd, 

medeniyet nêmaneno, heya u Ģerme diyeno wera, reqi, qumar, faiz u fuhuĢ her ca 

geni, qetıl beno zêd, kufır beno vıla, vateyo heq goĢdari nêbeno, cini u camêrd kueni 

têdêst, heram u helal beno têmuna. ġair kelimeya axirzeman teyna yo ca dı Ģıxulneno 

labelê Ģiiranê xu dı behsê ınê zemani keno.  

Tı rehbêr axirzemon ê pil ins u cin i / Her ca d‟ pê çılê tu ma xu r‟ rıyi vineni 

 Ġlyas Çelebi, “Hızır ”, DĠA, TDV Yayınları, Ġstanbul 1998, Cilt:17, r. 406-409. 

 Tümer, “Ahirzaman”, Cilt:1, r.542. 

Tı pêrê derdon u kuloni ma r‟ dermoni / Cihon Ģahid ıb ma con fedê riyê tu wêi 

(64/3) 

1.1.6.2. Qebır 

Kelimeya qebır menaya cayo ki merg ra pê merdım tede defın beno dı 

Ģıxuliyena. Ġnsan wexto ki mıreno uca dı niyeno ru. Goreyê baweriya Ġslami, merde 

rocê qıyamet qebır ra veciyeno u Ģıno mehĢer.  

Qebr ra heton heĢır berzax / MuĢrik zalımon ır eywax (14/3) 

 ġairi, diwan dı semedê qebır kelimeyi qebr u mezel Ģıxulnayi. Bı nameyê qebr 

dı hebi Ģiiri cı est i. Ini Qebr Bêr Xu Kerd A u Qebra Teng u Tari yê.  

         Qebır tari ya. Tic nêgena, çıla çin a, eg emeli merdımi zi xırabıni tor bena tari. 

Her cayê ya dı herr u kerrayi dekerde yê, mar u eqreb dor u verê merdımi ra gêreni. 

Merdım zê ına dunya fıkıriyeno labelê qebır zê kiye niya. Merdım bıwazo çıla akero, 

bıwazo pencıra akero, bıwazo embazan/dost u nasanê xu dır qali bıkero, bıgêro 

balıĢnaya nerm, lehêf tenık çin o. Merdım dunya dı heqbeyê xu pê emelanê xu 

denêkero uca dı reheti nêvineno.   

Qebır bêr xu kerd a venda ma dona  / Dunya pê xu kerd ma ra ha remena 

Mal u mulk ma dêst ma ra ha vejena / Qebır bêr xu kerd a ver bı ma yena 

(110/1) 

         ġiira Qebra Teng u Tari ra yeno famkerdıĢ, qebır teng a. Aya tengi teyna ca ser 

niya, ê çiyêki xırabın ma ına dunya dı kerdi cayê xu zi kerdi teng, hisabê xu zi kerdo 

zor u zehmet.  

Tı g‟ Ģi mezelon tı vinen „emelon / Tı hem holon vinên hem ız xırabon 

Hem vêrinon vinên hem ız pêyinon / Xu vira mekır qebra teng u tari (114/1) 

Ġnsan, herr ra vıraziyayo u merg ra pê reyna Ģıno herr. Goreyê dinê Ġslami insan 

wexto ki mıreno bedenê ey Ģuyeno u kefen beno. Erd keniyeno u mezelê ey beno 

hedre.  

Kıncon tu sêr tu ra vejên / Pê kefen sıpi tu pêĢên  

Nomê tu dosya ra vejên / Qê tu kês xu keder mekır (184/2) 

1.1.6.3. Ezab 

         Kelimeya ezab bı menaya iĢkence, teda u elem dı Ģıxuliyena. Êyi ki Homayi 

nêĢınasneni u vera emiranê yı dı vındeni dunya u axret dı cezayêka ilahi diyena cı.
132

   

         ġairi behsê ıni meseleyan kerdo; kam holi ser Ģiyo, goreyê dinê Ġslamiyeti 

cuyayo, xırabi ra dur vınderto, heq ser Ģiyo, cı ri ezab çin o u heyatêko zaf hol 

baweyê inan o. Labelê kami dunya dı Homa Tealayi nêĢınasnayo, xırabi xu ri kerda 

rehber u tım u tım xırabi keno semedê inan zi yo heyato xırab esto. 

 Têkı bağ baxçê guliston ıd qêldê / Têkı z‟ pêriĢon honik vêr „ezab dê 

 Lora yin dunya d‟ Reb xu niĢınasnê / Qebır bêr xu kerd a ver bı ma yena 

(110/3) 

         Herkes ezabê gunayanê xu dı vêĢeno. Dunya dı çendêk embazi tu beni wa bıbi, 

dor u verê tı çendêk dekerde beno wa bıbo, kes barê gunayanê kesi nêgeno. Nê 

dadiya merdımi nê babiyê merdımi nê way u bırayi merdımi nê zi embazi merdımi ki 

ına dunya dı merdımi tor zaf qıymet dayên cı eĢkeni semedê merdımi qet çik zi 

bıkeri.  

Kes gunê tu xu bar niken / Kes vera tu „ezab niwen 

Kes vera tu qulti niken  / Qê tu kês xu keder mekır (180/3) 

1.1.6.4. Axret 

         Goreyê baweriya dinê Ġslami kelimeya axireti yena menaya cayo ki insan merg 

ra pê beno gani u hetan peyni tedı maneno, hesab dano Homayi. Herında kelimeya 

axireti dı dunyaya bin zi Ģıxuliyena.  

 Herında axreti dı kelimeyi dunyaya bin u uqba zi Ģıxuliyena.
133

 Ġsrafil, bı emrê 

Homayi semedê rabiyayiĢê qıyamet tor ewıli sur pıf keno u pê ınay qıyamet bena ra.  

         “Ey kesîko Ģima îmon ardu! Homê û pexemberê Yî r‟ û kîtabiko cuwaver 

nazilkerdu, îmon bîyarê. Kom Homê, Melaketonê Yî, kîtabonê Yî, pexemberonê Yî 

û ruejê axîretî înkar bikeru, bîĢek wu kotu mîne delaletîko pîl.”
134

 “Û ayêko înkar 

kerdu Ez hem dunya d‟ û hem axîreti d‟ yîn pê âzabêko çetin âzab keno. Û tu kesêk 

nîeĢkeno yîn rî paĢtgerî bikeru.”
135

 

 Wexto ki qıyamet bena ra her mexluq heyatê dunya terk keno u heyatê axret 

dest pê keno.  

         Diwan dı kelimeya axret ca nêgêna, semedê axret kelimeya uqba, yonê dunya 

Ģıxuliyayi. ġair, Ģiira Qur‟an dı zi wext behsê ehemiyetê Qur‟ano Kerimi keno vano 

Qur‟an xeritê wırd dunyan o. Ġta dı wırd dunya ra meqset, dunya u axret i.  

         ġair diwanê xu dı Ģiira Du‟ay Pêğemberon dı ca dayo duaya Wısıf pêxemberi. 

Wısıf pêxember zi duaya xu dı wırd dunyayan dı zi welitiya Homayi wazeno. 

Tu mulk u iqtidar da mı / Wırd dunyon dı z‟ bıb‟ weli mı (36/3) 

 Ġnsan ına dunya dı goreyê Ġslamiyeti bıcuyo yani rayirê Qur‟an u Hz. 

Muhemmedi dı Ģiyero xelısiyeno. Pêxember, semedê insanan roĢnayi u rehberê her dı 

dunyayan o. 

 Bê tu heyat tariti ya / Tı yê „eyar dunya „uqba (60/6) 

         Tıki insan esti teyna dunya ri xebıtiyeni. Sêrsıbay ra hetan Ģand pê kar u gure, 

guretıĢ u dayiĢ, medkerdıĢ usb. çiyan rocanê xu qedineni. Tıki zi esti aqıl u fıkır inan 

uqba dı yo. Merdım çıta naru ey çineno. Ġnsan ına dunya dı senin bıcuyo, se bıkero 

axret dı zi ay vineno.  

Têkı „aqil hê dunya dê / „Aqil fikir xu uqba dê 

Sinayê Homê her ca dê / Dunya ha ma xapinena (120/3) 

         Roc do biyero dunyaya ki ma ser dı cuyeni, zê yo qubbe asiman sêr ma gureto, 

aĢm ma kena roĢn u tic u astereyan ra u cismi asmeni binan ra çik nêmaneno, ganiyi 

hemı tar u mar beni. 

 Heyato ki mergê insani ra pê bınê erdi dı yani qebır dı heta qıyamet dewam 

keno cı ra vani alemê berzax. Ino alem destpêkerdıĢê axreti muecneno ra.
 136

 ġair, yo 

Ģiir dı behsê alemê berzax keno. 

 Qebr ra heton heĢir berzax / MuĢrik zalımon ır eywax 

 Tedı êst qutib ewliyon / Tedı êst esêr esfiyon (14/3-4) 

1.1.6.5. MehĢer 

         Kelimeya mehĢeri yena menaya cayo ki insani yeni yoca u cayê kombiyayiĢ i. 

RabiyayiĢê qıyamet ra pey hemeyê mexluqati mehĢer dı yeni piser u tiya dı herkes 

anciyeno hesab. 

 Tı ma don ari mehĢer ıd  / Ço niĢken vatê tu „er ıd (40/5) 

         MehĢer dı wexto ki herkes yeno yoca, yo mehkema niyena ru u ına mehkeme dı 

xeyr u gunayi yeni setıĢ. Goreyê serê derzin zi kam se kerdo xelaya xu yan zi cezaya 

xu geno. Eg holiya yı zaf bo xela geno labelê xırabiya yı zaf bo zi ceza geno. 

Tu kês qet meĢıkn pê zon xu / Vinên mehĢer ıd deftêr xu 

Tım Ģıkır bık qê in hal xu / Homa gurê tu raĢt biyar (124/3) 

 Rocê mehĢeri semedê insanan yo roco zaf zor o. O roc herkes hesab ver 

tengnefes beno, herkes kueno derdê xu dıma, çıkes nêeĢkeno wayirê çıkesi bıveciyo. 

ġair zi ıno wext dı Hz. Muhemmedi ri selat u selam ano u cı ra Ģefaet wazeno.  

 Selat u selam Hebib tu Mustefa r‟ / Rueji mehĢêr ma r‟ dekır Ģefa„etkar (40/5) 

1.1.6.6. Cenet 

         Ferheng dı kelimeya Cenêti menaya “baxçe” dı Ģıxuliyena.
137

 O ki wayirê 

imani yo u merdımo hol o, merg ra pê hetê Homa Teala ra semedê xela Ģırawiyeno 

Cenet. Merdım ita dı hetan ebed maneno.  Ġnsan ına dunya dı goreyê vateyê Homayi 

heyatê xu dewam bıkero, axret dı xelaya ey Cenet o.  

 “Û cuyayîĢê dunya bîla yo kay û xap çîko bînî nîyu. Û semedé perhîzkaron kîy 

axirétî holîyeru. Gelo Ģima hemozî âqil nîkénî.”
138

 

 Heyatê dunya, axretê merdımi ramuecneno. Ġnsan ıni hemın zi zaneno labelê 

dunya ina Ģirin a, merdım kaĢ kena xu.  

 Goreyê baweriya Ġslami, Cenet kıĢta raĢt ê erĢi dı yo u heĢt hebi beri yı est i. 

Ini; Cenet, Huld, Mewa, Naim, Aliye, Adn, Firdews, Darus-Selam u Hayewani yê. 

Cenetê Adn dı Homa muminan ra êseno. Inay ra Ceneto tor berz, Cenetê Adni yo.
139

 “BîĢek qey perhîzkaron Rabbê yîn heti d‟ cennêtê nîmeton est î.”
140

 Bısılmanı 

bı emrê Homayi bıcuyo, heqiqetan ra dur nêkuwero, teyna qê ına dunya nê qê axret 

zi bıxebıtiyo dunyaya bin dı cayê xu belli keno. Holi Ģıni Cenet, xırabi Ģıni Cehenem. 

Ê ki Ģini Cenet çıta bıwazi ca dı vêr xu dı vineni, ita dı qetiyen nêbeni extiyar.
141

  

         ġair, Ģiira Muhebbet dı behsê Hz. Ademi u Ceneti keno. Homayi, Hz. Adem 

vıraĢt u Cenet dı ca da cı. Hz. Adem o ca dı miyanê reheti dı bı, çıta bıwaĢtên resayên 

cı, cı ri derd u keder çin bı. Labelê muhebetê Hz. Hewa ıno heyatê baqi ey dest ra vet 

u Hz. Adem ame dunyaya fani. Yani Hz. Ademi qey muhebetê Hewa heyato ebedi 

war verda u ame dunyaya fani .  

Adem Cennet ıd wext têna b‟ / Cennet qê yi meskên beqa b‟ 

Hesrêt yi qê zewac Hewa b‟ / Beqa bi teng fena ava b‟ (166/4) 

ġair, yona Ģiir dı zi wextê biyayiĢê Hz. Muhemmedi dı behsê Ceneti keno. 

Goreyê Ģairi, melaiketê wezifedarê berê Ceneti Rıdwani a Ģew berê Ceneti kerdo a u 

pêxemberi Cenet diyo. 

Rıdwon bêr cennêt kerd ıb a / Ni„mêt Homê yi ra eysa 

Keyf u Ģenayi kot her ca / ġewa g‟ Muhemmêd Ģeref da (68/4) 

1.1.6.7. Qeder 

         Ferheng dı kelimeya qederi yena menaya „peyme, miqtar, yo çik goreyê peyme 

vıraĢtıĢ u bellikerdıĢ, kıfĢkerdıĢ‟. Homa Teala hemeyê çiyan u hediseyan pê ilımo 

ezeli zaneno u kıfĢ keno.
142

 Hukmo ezeli ê Homayi yo u Homa Teala seni hukum 

bıdo insani goreyê ıno hukum rayirê xu ra Ģıno. Yani teqdirê ey o. 

 Qey Bısılmanan ĢeĢ Ģerti imani est i, inan ra yo zi qeder ri iman ardıĢ o. “Qeder 

u qeza ri bawerkerdıĢ sıfetanê Homayi ilım, irade, qudret u tekwini ri bawerkerdıĢ 

o.”
143

  

         ġairi diwanê xu dı, dı cayan dı behsê qederi kerdo.   

 Huzun dueston qehernen dıĢmenon ken keyfweĢ / Vinbayon qet têpa nion 

merdon niken weĢ  

 Qeder nibedilyen cuyayiĢ pê derd u eyĢ    / Huzun mekır qê çi werdı xu mekır 

niweĢ (148/1) 

 Hz. Muhemmedi ra ver keynayi kıĢiyayên. Ereban, keynayi xu eĢtên bınê erdi 

u kıĢtenê. Zê sebebanê nêweĢ yan zi seqetbiyayiĢê tutan u çınbiyayiĢê werê inan yani 

feqiri ra tuti xu kıĢtên.
144

 “BîĢek ayêko pê bî-aqlî û nezontî ewladonê xu kiĢenî û pê 

buetonon bi Homê, rizqiko do ci, kenî herom yin hê zîyon dê. BîĢek yin Ģîy delalet û 

yîn cehdo raĢt nîdîyo.”
145

 Wextê cehaleti dı keynayi gani erziyayên bınê erdi. Ino hal 

pê kelimeya mewude ifade beno.
146

 

Keynê xelisyê kıĢtıĢ ra / Xemılyê hêt qedêr xu ra 

Nefês „alêm teng bı hira  / Wext Muhemmed omı dunya (72/4) 

         ġair, Ģiira Wext Muhemmed Omı Dunya dı vano ameyiĢê Hz. Muhemmedi 

semedê keynayan xelasêka pil bi, keynayi kıĢtıĢ ra xelısiyayi, heyatê xu newe ra nayi 

ru, qederê xu ser Ģiyi. 

1.1.7. Mefhumi Alaqadarê Dini 

1.1.7.1. Cahil 

 Kelimeya cahıli Erebki dı kokê cehl ra yena. Cehl zi yena menaya “nêzanayiĢ, 

zanayiĢ u diyayiĢ ra mehrum biyayiĢ”. Goreyê ınay cahil zi yeno menaya merdımo ki 

nezan o u zanayiĢ ra mehrum o.  

 Diwan dı teyna yo ca dı kelimeya cahil viyerena. Tiya dı ına kelima menaya o 

merdımo ki qey heyatê axreti nêxebıtiyeno u teyna goĢê xu nayo heyatê dunya ser dı 

Ģıxuliyaya. Homa Teala Qur‟ano Kerim dı ayeta 64. ê sureya Ankebut dı vano heyatê 

dunya cayê kay u keyfi yo. ġair zi vano heyatê ına dunya lez yeno u Ģıno gereka 

merdım pê ınay hayidar bo u pê kay u keyf xu nêxapino u semedê axretê xu 

bıxebıtiyo. 

Ruêj omartê lez yên qêdên ey ğafil / Heton çı wext lehwo la„ib ey cahil 

Karwon vêrt ra Ģı tı honik hon vinên / Eg tı xu yin nêrêsn cahdı ra monên 

(154/1-2) 

1.1.7.2. Cın 

         Kelimeya cın ferheng dı yena menaya “nımıte, çiyo ki nêêseno”
147

 Homayi cıni 

adır ra vıraĢti. “Û cinnî z‟ yo adiro bîdun ra xelqkerdî.”
148

  

 Cin zi zê insanan cuyeni. Zê insanan weni, Ģımeni, zewıciyeni, beni zêd, 

welidiyeni, beni pil u mıreni. Teyna emrê cınan goreyê insanan hina zaf dergo. 

Homayi cıni semedê qulti xeleqnayi. “Û mi înson û cinnî teyna semedê ayko mi rî 

îbadet bikerê, xelq kerdî.”
149

  

 Cıni pê çıman nêêseni. Cıni mexluqatanê ruhaniyan ra yi u adır ra xeleqiyayi. 

Cini Bısılmaneyi u kafıri, hol u xırabi est i. ġeytan zi cınan ra yo. Vercu semedê gejti 

vaciyeni ki cıni koti bedenê insani u ıno qeyde ameyên zanayiĢ.
150

   

         ġair wexto ki behsê cınan kerdo “ins u cin” piya Ģıxulnayi. Kelimeyi ins u cın 

zafi ra piya Ģıxuliyeni. Homa Qur‟ano Kerim dı vano mı insan u cıni teyna qey 

ibadeti vıraĢti. Beno ki ınay ra yo eğleb ıni her dı kelimeyi piya Ģıxuliyeni.  

Tı rehbêr axirzemon ê pil ins u cin i / Her ca d‟ pê çılê tu ma xu r‟ rıyi vineni  

Tı pêrê derdon u kuloni ma r‟ dermoni / Cihon Ģahid ıb ma con fedê riyê tu wê 

(64/3) 

1.1.7.3. Dua 

         Kelimeya dua yena menaya laveyê Homayi kerdıĢ, niyaz. Miyanê ibadetan dı 

ibadeto tor hol a. Dua ehtaci u mefteyê Bısılmani ya.
151

  

 Homa Telala zi Qur‟an dı vano Homayi ri dua bıkerên. “Pê zarî û lavê vendên 

Homê xu. BîĢek ayêko hedd ra vejîyên Homa tera hesnîkeno.”
152

 

         Wexto ki merdımo Bısılmane çiyêko hol bıwazo yan zi çiyo ki qayıl niyo bıbo 

semedê inan dua keno. WaĢtıĢê xu bı dua resneno Homayi. Qul, Homayi ra çiyêk 

bıwazo zaneno Homa bêmınet o. Ġnsan nêeĢkeno insani ra bêmınet çik bıwazo. 

Gereka herında ey pê çik bıkero de. Ay ra qul verê xu bıtado Homayi, huzur vineno.  

         Diwanê Arçugi dı bı nameyê dua yo Ģiir esta u aya zi Du‟ay Pêxemberon a. Ina 

Ģiir dı pêxemberan tengani u hirayi dı Homayê xu ra çıta waĢto behsê inan biyo. Bê  

ına Ģiir, Ģairi Ģiiranê binan dı zi hem kelimeya dua Ģıxulnaya hem zi ca dayo duayan. 

ġiira Emon Emon dı beyitê tekrar dı dua ca gena. ġair Ģiira Ġlahê Mı Tı Ğeffari dı 

gunayan vera poĢman biyo u efu wazeno. ġiira ġıkır Bıkır dı zi peyniya her çarrêz dı 

pê mısraya Homa gurê tu raĢt biyar (r.124-126-128) dua kerda.  

Qey merdımê Bısılmaneyi çiyo tor muhim pê iman huzurê Homayi ĢiyayiĢ o. 

ġair zi qey ınay dua keno. 

Tı ruh cesêd mı ra nivêj bê imon / Mı bıçarn tabi Muhemmêd u Qur‟an (r.88-

90) 

         Wexto ki ewlad mıreni dadi u babi zaf qehıriyeni. Tıki vero yo deco inayin 

isyan keni tıki zi Homayi ri dua keni.  

Homa sebr bıd dadiyon u babiyon / Kes nicerıbn dunya d‟ pê mêrg ewladon 

(108/4) 

Ġnsan her halê xu dı mehtacê Homayi yo. Ina mehtaciya xu zi pê dua ano 

zıwan. 

1.1.7.4. Ecel 

         Kelimeya eceli yena menaya peyniya emır i. Goreyê dinê Ġslami o emıro ki hetê 

Homayi ra teqdir biyo ne aver Ģıno ne zi tepya gêriyeno.
153

  

Wext u mudet vercu ra kıfĢ biyo. Ecel ne wext xu ra ver yeno ne zi eĢkeno 

wextê xu tepya bero. “Bîla aw çîko Homa biwazu ez nîeĢkeno zirarêk bidî xu û nî z‟ 

faydêk. Semedê her ummet yo mudêk esto. Wexto mudê yîn bîyeru hînî nî yo ĥell ci 

rî têpîya gêrîyeno û nî z‟ ver.”
154

 Ecelê her Ģari esto. Ecelê inan biyero ne eĢkeni yo 

wext tepya beri ne zi eĢkeni bıkuweri verni. Inay ra gereka merdım her halê xu 

bıhesebno u her hel xu mergi ri hedrê bıkero.  

         ġair, teyna yo ca dı behsê eceli keno. ġiira Ina Dunya dı yani Ģiira mulemma dı 

rêza Tırki dı viyereno.  

Ecel gelmeden gel uyan (194/1) 

         Gereka insan ecel ra ver aya bo. Ino aya biyayiĢ, rakotıĢ ra pê aya biyayiĢ niyo. 

Eg merdım rayirê heq ser dı niyo wa lezabez Ģiyero rayirê heq ser.  

1.1.7.5. Emel  

         Kelimeya emel Erebki dı yena menaya “gure, renc, kar, xebat.” Istılah dı zi 

yeno menaya “çiyo ki biyo mewzuyê emır, tawsiye yan zi qedeğeyan u peyniya ê 

hali dı ceza yan zi xela diyena.”
155

  

Ġman u emel zaf cayan dı piya viyereni. Ġnsan iman u Homayi ra nizdibiyayiĢê 

xu pê emelan muecneno ra. “BîĢek ayêko îmon ardu û âmelê saliĥ kêrdî û hetê Homê 

xuwa Ģîy, bionê ay Ģarê cennet ê; yin uca d‟ mendigar î.”
 156

 

Goreyê baweriya Ġslami merdım merg ra pê heta ebed goreyê emelanê xu yê 

ına dunya muamele vineno. Eger holi kerda xelaya ey Cenet o labelê eger xırabi 

kerda cezaya ey Cehenem o.  

Tı g‟ Ģi mezelon tı vinen „emelon / Tı hem holon vinên hem ız xırabon 

Hem vêrinon vinên hem ız pêyinon / Xu vira mekır qebra teng u tari (114/1) 

1.1.7.6. Guna 

         Kelimeya guna kelimeyêka Farıski ya u yena menaya „suc‟. Literaturê dini dı 

emrê dini ca nêardıĢ u qedeğeyan viyertıĢ o. “Suco dini. Ê gureyi ki vera emrê 

Homayi dı yi. Êyi ki guna keni inan ra “gunakar” vaciyeno.”
157

 

         Ġslamiyet dı gunayi dı tewıri; guneyi pili u guneyi qıc i. Guneyi pil ıni yê; 

Homayi ri Ģirıkan peydakerdıĢ, neheqi ra merdım kıĢtıĢ, ciniya bı namus ri 

buetankerdıĢ, sêhrkerdıĢ, malê yetimi ra werdıĢ, dadi u babiyê Bısılmani ri bêitaeti 

kerdıĢ, heram dı eqskerdıĢ, faiz werdıĢ, reqi ĢımıtıĢ u dızdikerdıĢ. O ki gunayo pil 

keno, eg ınay helal bıhesıbneno nêkueno kufır; axret dı cezaya xu anceno u peyni dı 

Ģıno Cenet.
158

   

         Diwanê Arçugi dı bı sernuĢteyê guna Ģiira Ez Gunon Xu Se Keri ca geno. Ina 

Ģiir hot beyiti ra ameya meydan. ġiira Ġlahê Mı Tı Ğeffari dı zi zafi ser behsê gunayan 

biyo. Ina Ģiir zi panc çarrêzan ra ameya meydan.  

         ġiira Ez Gunon Xu Se Keri dı behsê ecızi u gunêkariya quli biyo. ġair vano 

insan ebdêko gunakar, tewbekar, rısiya u Ģermezar o. Heqbeyê xu kerdo de vêr beri 

Homayi dı kerd ru, zaneno Homa efukar o. Ġnsan wexto ki newe ameyo dunya hema 

çik nêzaneno. Beno xort u o wext zi heyat, her çik cı ri zaf Ģirin o. Hetan xu 

Ģınasneno u rayirê heq vineno, sermiyanê emıri qediyeno.  

         ġairi Ģiira Ġlahê Mı Tı Ğeffari dı behsê gunayan kerdo. Qulo bêguna çin o. Ġnsan 

gunayanê xu geno, wa pili wa qıci, wazeno barê yı Ģenık bo wazeno wa gıran bo, 

peyniya ınê bari dı eg tobe keno u Homayi ra ef wazeno ehemmiyetê ıni zêd o. Eg 

insan gunayanê xu ra poĢman beno, gunayanê xu ser rık nêkeno, xelasa ey esta. Qul 

ecız o. Herga hel beno ki guna bıkero. Homa ğeffar o, efukar o. Eg qul Homayi ri 

Ģirık peyda bıkero o wext Homa ê qulê xu nêgeno huzurê xu.  

         ġiira Tı Sinayê Ewelin u Axırin dı beyiti 15-17-19 dı behsê gunayan u 

efukerdıĢê Homayi biyo.  

         Ġnsan gereka pê emrê Homayi hereket bıkero. Xu guna ra dur bıgero. Ġnsan 

guna keno u Homa zi ê gunayan efu keno. ġairi Ģiiranê xu dı behsê gunakariya 

insanan u efukerdıĢê Homayi kerdo.  

 Gunehkar a tı ğeffar i / „Efukar i hem settar i (44/8) 

         Ġnsan xetaya bırayê xu gereka bınımno, her ca dı eĢkera nêkero. Vercu heya u 

Ģermı estıbı, eka ıni diyayi wera. Gunayi holi ra nêveciyeni, xırabi ra veciyeni. 

Benateyê insanan dı xırabi herga roc bena zêd. Miyanê ına xırabi dı yo holi zi bıbo 

nêêsena, bena vin. ġair vano hol pêr miyanê hilê xurdê xıraban dı biyo vin. 

Heya u Ģermı dariyo wera mon insan ıd  / Gunê pêr hê eĢkıra bên benatê 

xuerton ıd 

Hol êr pêr bi vin mon hilê xurdê xırabon ıd  / Homawo tı ma ĢaĢ nikir bin 

çadıra kewi d‟ (46/4) 

         Qul çı wext guna keno? Wexto ki kot nefsê xu dıma, goĢdariya Ģeytani kerd, 

rayirê Homayi ra veciya, o wext gunakerdıĢ cı ri beno rehet. ġair vano eg tu xeta u 

guna kerd bıbı tobekar. Dergehê Homayi tım ho akerde yo, Wı efukar o. ġairi, 

diwanê xu dı behsê xetayanê xu ra agêrayiĢ u efuwaĢtıĢi kerdo.  

         HermuĢ, heyatê xu bınê erdi dı viyarneno. Bınê erdi dı pê nenguyanê xu rayirê 

xu keno a. Ca u heyatê hermuĢi nımıte yo. Wexto ki hermuĢ bınê erdi keneno u herr 

erzeno a herr bena kop. Bı ıno Ģekıl insan zaneno kam ca dı hermuĢ est o. ġair zi 

insanan ra vano, gunayanê xu zê hermuĢi bınımnên. 

Meclis „ilm u „irfon id ruĢ / Qêlb xu pê edeb heya buĢ 

Gunon xu bınımn zê hermuĢ / Pê hesron çımon tım xu buĢ (138/5)  

1.1.7.7. Heyat 

         Ganiyi xeleqiyayiĢ ra hetan merg yo mude ra viyereni.  Kelimeya heyat yena 

menaya “weĢ u gani biyayiĢ”. Dinê Ġslami dı heyat pê rızaya Homayi cuyayiĢ u 

Homayi ri ibadet kerdıĢ o. Merdımo Bısılmanı heyatê xu dı goreyê Bısılmanti bıcuyo 

reseno Ģayiya dunya u ê axreti. Homa Teala weĢ u gani yo, wı gan dano her çi. 

“...Wu Heyy û Qeyyum u.”
159

 

 Homa bêmerg o. “Û paĢtê xu bidi ay Homê ko tim ho gonî û ci rî merg çîn 

o.”
160

 

 Goreyê baweriya Ġslami, biyayiĢ ra hetan merg o wexto ki viyereno,  heyatê ına 

dunya yo, merg ra pê heyatê axreti dest pê keno. ġair, heyatê dunya ra gerre keno.  

Ma hê zemonêko zaf çetın u teng u tari d‟ / Doğrıti hin nimenda mon cuyayiĢ 

heyat id (46/2)  

Heyna Ģair behsê Hz. Pêxember keno u heyatêko bê pêxemberi tari u zulmat 

qebul keno. Çunki pêxember rehber o u pê rehberiya ey rayirê merdımê Bısılmaneyi 

bena roĢn. 

Bê tu heyat tariti ya / Tı yê „eyar dunya „uqba (60/6)  

ġiira Muhebbet dı behsê eĢqi beno. Goreyê Ģairi Homa pê sıfetê xu yê Hayy 

heyat dano aĢıqi u aĢıq pê ınê eĢkeno bıgêro meĢuq.  

Nomê hay heyat don „aĢiq / DeĢt u bêri d‟ gêren me„Ģuq (170/5)  

1.1.7.8. Ġlım 

         Kelimeya ilımi yena menaya “zanayiĢ”. Homa her çi zaneno. A ki biya, bena, 

do bıbo, wexto viyerte, nımıtki, eĢkera her çi zaneno. “Homa, ê ki vizêr, sıba u êr 

biyi, beni u ê ki semedê biyayiĢ beni hedrı, pil-qıc, nımıte-eĢkera, kulli-cuzi her çi 

zaneno.”
161

 Vercu qala ilımi tor zaf semedê zanayiĢê din Ģıxuliyayên. Çımeyê ilımi 

Qur‟ano Kerim o.  

 Diwan dı Ģiira Qur‟an dı behsê edalet, ilım u irfan, hikmet u zafi çiyan biyo. 

ġair vano ıni melumati Qur‟ano Kerim dı viyereni. (40/23-24)   

         Ġlm u irfan piya Ģıxuliyayi. Ġrfan zi yeno menaya zanayiĢ. Esasê irfan, xu 

zanayiĢ o. O ki wayirê irfani yo cı ra vani “arif”.
162

  

         Ġlm u irfan her çi sera yi. Eg ıno hal bıbedıliyo qıymetê zanayiĢi u ilımi 

nêmaneno. ġair yo çarrêz dı vano meqam u mewqi verniya ilım u irfan dı vınderti. 

Ino zi yeno ıno mena ki heyatê eyro dı merdım çendêk zaneno wa bızano eg nêresayo 

cêk ehemiyetê zanayiĢê ey çin o. Yan zi wazeno wa çik zi nêzano eg meqamê ey 

berzo zobina çik luzum nêkeno.    

Mal u mulk zaf qedr u qıymet guret mon insan id / Qıymêt insan biyo berz mon 

cuyayiĢ diwon id 

Meqom u mewqi vındet vernê „ilm u „irfon id / Homawo tı ma ĢaĢ nikir bin 

çadıra kewi d‟ (46/3) 

         ġiira Ġmdad Eya Hebibellah dı Ģair kritikê ınê zemani, cuyayiĢê ınê zemani u 

insanan keno. Miyanê ınê kritikanê yi dı weradiyayiĢ u nêmendıĢê ilım zi ca geno. 

Wexto ki ilım diya wera her çi qediyeno. Medeniyet, din, Ġslam, ilım u irfan, 

medrese, zanayiĢ, Ģermı, heya, edet, helal, Qur‟an, holi nêmaneni. (94/5)  

         ġair Ģiira Seydê u Malê Ma dı vano seydayan u malayan ilım u irfan her ca dı 

vıla kerdo. Cayo ki ilım tedı bıbo uca beno Ģa, beno rınd u roĢn.  

Homa „ilm „irfon yin daim ık yin payidarı ker / Neslê ma cahdê yin ra 

berdewom u serfirazı ker (178/3) 

Ino beyit dı zi Ģair dua keno vano wa ilım u irfanê seydayan u malayan daim bo 

u nesla ma zi rayirê seyda u malayan ra Ģiyero.  

1.1.7.9. Ġman 

         Kelimeya iman ferheng dı yena menaya “merdımi vateyê yı dı tesdiqkerdıĢ, 

raĢtkerdıĢ, vatıĢê yı qebulkerdıĢ, bı huzurê zerr qebulkerdıĢ, o ki vera yı dı yı ri 

paĢtdayiĢ, asayiĢ dı biyayiĢ, tewırêki Ģek ri ca nêdiyo zer u zerri ra bawerkerdıĢ.
163

 

BawerkerdıĢ u baweri, dini Ġslam qebul u tesdiqkerdıĢ.
164

   

         Heqiqetê imani, tesdiqê qelbi yo. Mumin gereka Ģertê imani ra yo heb zi inkar 

nêkero, rehmetê Homayi ra ne bêumid ne zi emin bıbo. Dinê Ġslami dı esasi imani est 

i. Ini zi; Homayi ri, melaiketan ri, kıtabani ri, pêxemberan ri, rocê mehĢeri ri, qeza u 

qederi ri iman kerdıĢ o.  

         ġair vano; Nuh semedê qomê xu yeno, qomê ey zi zaf zalımi, putperesti. Ini 

zalımtiyê yın ri erdi dı iman kerdıbı wıĢk. Ġman çinibo reheti çin a.  

Tu qom zalım ir Nuh Ģawıt / Yi putperesti eĢkawıt 

Ri „erd id imon bıb‟ wıĢk / Ci r‟ „asiman ra fermon Ģawıt (18/4) 

         Merdımo ki wazeno hem dunya hem axret dı wayirê çiyê hol bo gereka imanê 

yı tam bo. ġiyayiĢê Ceneti ina rehet niyo. Êyi ki bêimani ey wa nêvaci ma Bısılmani 

yi. Merdımo Bısılmanı gereka bêiman merdıĢ ra bıterso. ġair Ģiira Emon Emon dı, 

benateyê beyitan dı beyita tekrar dı Homayi ri dua keno.  

 Tı ruh cesêd mı ra nivêj bê imon / Mı bıçarn tabi Muhemmêd u Qur‟an(r.88-

90) 

1.1.7.10. Kafır 

Kelimeya kafıri Erebki dı menaya o keso ki Homayi ra, pêxemberi ra u ê 

hukumi diniyi ki qata Homayi ra ameyi inan ra bawer nêkeno dı Ģıxuliyena.
165

   

         Yo insan eg kafır merdo hetan peyni Cehenem dı maneno. ġairi teyna yo Ģiira 

xu dı ca dayo ına kelima. Ina beyit ra zi fam beno ki kafıri her ca dı beni sebebê 

bêhuzuri.  

Va kafıron „erd ıd meverd / Zalımon facıron deverd (34/3) 

Kelimeya kufri menaya o keso ki baweriya din nêkeno u Homayi ri Ģirıkan 

peydakerdıĢ dı Ģıxuliyena.
166

 Ina kelime yena menaya serê cı guretıĢ, heqiqetê imani 

temernayiĢ yan zi serê heqiqetê imani guretıĢ u inkarkerdıĢi. Kufr, merdımi daireyê 

Ġslami ra veceno u axret dı beno sebebê ezabê ebedi. Merdımo Bısılmanı eg qayilo 

kufır ra xu dur bıgero gereka diqetê tıki xususiyetan bıkero. Ġman u ibadeti, ilım u 

zanayiĢê xu zêd bıkero, tefekur u Ģıkıri tım u tım bıkero. Kufır ra dur vındertıĢ hem 

seadetê dunya hem zi ê axreti ri çiyêko muhim o. ġair diwanê xu dı çend cayan dı 

kelimeya kufri Ģıxulnaya. 

Ya Reb tı in kufir werad / Vêr ma hêt dergê xu ra tad  

Libas exlaq Qur„an ma ra d‟ / Ġmdad ya ezka nesebi (98/2) 

1.1.7.11. Merg 

 Kelimeya mergi ferheng dı yena menaya qediyayiĢê cuyayiĢê ına dunya. Merg, 

pê beden ra veciyayiĢê ruhi yeno meydan. Goreyê baweriya Ġslami merg peyniya 

heyati niyo miyanê heyati dı yo merhale ya. Yani merg hududê qediyayiĢê heyatê 

dunyaya fani u destpêkerdıĢê heyatê ebedi yo. “Û temomê nefson mêrg tom kênî. Û 

Ģima bi ĥuzurê Mi yênî açarnayîĢ.”
167

 

 Merg, cuyayiĢê dunyaya roĢn qedineno. Hesır erzeno çımanê insanan. Zerre ra 

merdım keno ğemgın. Ino heyat dı zerra her insani dı tersêko pili yo. Çendêk ters 

bıbo zi eĢkerayo, merg esto u merg heq o. Ġnsan yeno dunya, beno pil, beno extiyar u 

mıreno. Merg teyna semedê extiyaran niyo, wextê kam bıbo de, wazeno wa yo 

gerguĢa yo Ģewe bo wazeno wa heĢtay serre bo mıreno. Qet çıkes zi gam u lehzaya 

mergê xu nêzano u ınay ra tım u tım tersê mergi zerra herkesi dı yo. Çunki merg verê 

berê herkesi dı yo, insani ra zaf nızdi yo. Ina dunya dı paĢayi zi feqir zi cuyeni labelê 

peyniya hemın merg o.  

 Diwanê Arçugi dı bınê sernuĢteyo Heyatêko Bin dı, dı hebi Ģiiri (Merg u Mêrg 

Xuerton) mergi ca geni. ġiiri ki behsê mergi keni inan dı cuyayiĢê insani kritik beno. 

Hela teng dı hela hira dı gereka her wext hisabê mergi bıbo.  

 Gelê bıron wext vêwı ben / Cini u comêrd kuên pê dest 

Vatê heq gueĢtari niben / Din Ģın „ezmon Ģeytan ben mest(r.102 çr.3) 

    Heyatêko bêmerg çin o. Ina dunya dı zafi ameyi u Ģiyi. Zaf zengini, zaf holi, 

sehabeyi, padiĢayi, pêxemberi cuyayi labelê heme merdi.    

Ço nivaj ez nimırena / Gurê mı niqêdo zaf est 

Zaf wıyena nibermena / Pê ın keyf ez tım bena mest (102/4) 

     Ġnsan zaneno merg esto. Inay ra cuyayiĢê xu pê hiĢ u hisê mergi alaweno. 

Wextêko gureyo xırab kerd merg yeno vir u tobe keno. Ġna nêbo xırabi zerreyê 

merdımi dı alıng vırazena.  

    Diwanê Arçugi dı heyatê insani zê mewsiman neqıĢ beno. Wesar dı seni ki her 

ca beno zergun, qıctiya insani zi heyatê insani dı wesar o. Wesar zaf lez qediyeno. 

Dari zaf lez beni zergun, çemi zaf lez herekiyeni, qıci zaf lez bul Ģini, zaf lez qısey 

keni u zaf lez beni pil. Amnan, xortiya insani ya. Payiz dı peli daran beni zerd, tebiet 

beno xırabe. Tic germıniya xu ma ra gena, va bedenê ma dı gêreno. Payiz extiyari ya. 

Merdım beno kuz, dındani yo bı yo kueni zê pelanê daran. Heyat beno zerd zê erdi. 

Payiz ra pê zımıstan yeno. Ne peli mendi ne zi dari. Ne holi menda ne xırabi. Her çik 

bınê vor dı biyo vin. Kefen zi her çikê insani temerneno.  

    ġiira Mêrg Xuerton dı behsê mergê xortan biyo. Merg bı xu zaf gıran o, xebera 

mergi zerra merdımi zaf decnena labelê mergê xortan u cıwanan hina zaf zerra 

merdımi decnena. Mergê ewladan dadi u babiyan ri zaf zor o. Homa sebır bıdo ê ki 

pê mergê ewladan cêrabiyi. Pê hewar u gazi dadi, babi, dost u ehbabi hemı xu ra Ģini. 

Hesır çıman dı maneni.  

 Xebera gıron xeberê xuerton a / Xeberê mêrg xuerton „ezebon a (106/4) 

Homa sebır bıd dadiyon u babiyon / Kes nicerebn dunya d‟ pê mêrg ewladon 

(108/4) 

         ġair ıno qısımi ra vato Heyatêko Bin. Merg ra pê yona heyat dest pê keno. Pê 

merg heyatê dunya qediyeno u heyatê axreti dest pê keno.   

1.1.7.12. Mumin 

Kelimeya mumini menaya merdımo ki iman ano dı Ģıxuliyena. Literaturê 

Ġslamiyeti dı keso ki Homayi ri, Hz. Pêxemberi ri u çiyi ki wı xeber dano inan ri 

zerre ra baweri bıkero, qebul u tesdiq bıkero inan ri vani mumin.
168

Goreyê baweriya Ġslamiyeti mumini bırayi yobinan i u goreyê huquqê bırati 

yobinan dır muamele keni. “Mu‟mîn birey yobînon ê. Aw wext bînatê bironê xu d‟ 

sulh bikerê. Û xu bîemrîyê Homê ra bipawê, ko wa Ģima rî rehm bibu.”
169

  

ġair, diwan dı zaf cayan dı behsê muminan keno. Dunya ameyiĢê Hz. 

Muhemmedi cêrabiyayiĢê mumin u fasıqi yo. 

Wext ıg Muhemmed welida / Cihon ıd yo nur bı peyda 

Mumin fasiq cera bi a / ġewa g‟ Muhemmêd Ģeref da (68/1)  

Yona Ģiir dı Ģair, wendoği Ģiret keno u vano ki gereka tım u tım mumini ra hes 

bıkero.  

Mumin ra hes bık çırrê turfı meker / Zê tija germın zerrê her kês germ ker 

(132/7)  

ġair, Ģiira derheqê aĢma Remezani dı zi behsê qey muminan rehmet biyayiĢê 

ına aĢm keno. 

Tı imdad qê feqiron a  / Tı rehmet qê muminon a 

Tı sulton pêrê aĢmon a / Merheba ey aĢmê rueji (132/4)  

1.1.7.13. Munafıq 

         Kelimeya munafıqi yoyitiya Homayi, pêxembertiya Hz. Muhemmedi u êyi ki 

ey Homayi ra ardo inan pê fek qebulkerdıĢ, zê Bısılmanan cuyayiĢ labelê zerr ra pê 

inan bawer nêkerdıĢ o. Zerra inan ciya ya emelê inan ciya yo.
170

 Êyi ki dıriti keni, 

riyakar i, Ġslamiyet ra bawer nêkeni, xu ina muecneni ki bawer keni.
171

  

 Munafıqi zê lu yê. Verê merdımi dı hol i, tı ra pê fendê inan zaf i.  

         ġair teyna yo ca dı kelimeya munafıqi Ģıxulneno. O ca dı zi ına kelime, 

kelimeya muĢrik dır Ģıxulneno. ġair vano Hz. Muhemmed yeno dunya, ıno ameyiĢê 

yı semedê munafıqan u muĢrikan xebera xırab a, ıno hal inan keno nêweĢ. Muminan 

ri zi beno merhem.  

Dadê yi xu r‟ zaf bi keyfweĢ / Munafiq muĢrik bi niweĢ 

Mumin yobin ir bi qelbweĢ / ġewa g‟ Muhemmêd Ģeref da (68/2) 

1.1.7.14. Musluman (Bısılmane)  

 Kelimeya Musluman Erebki ya u eyi ki mensubê Ġslam ê ay ifade kena. “Kokê 

ına kelime s-l-m ra yena u ıno kok Erebki dı menaya aĢti, teslimbiyayiĢ dı 

Ģıxuliyeno.”
172

 

 Êyi ki mensubê dinê Ġslamiyi nameyanê inan ra yo zi Musluman o. Ina kelime 

Zazaki dı eğleb pê Ģeklê Bısılman Ģıxuliyena labelê Ģairi diwanê xu dı formê 

Musluman Ģıxulnayo ınay ra ma zi sernuĢte dı ıno qeyde nuĢt.  

 Ġslam, yeno menaya teslim biyayiĢi. Musluman zi sıfetê merdımê 

teslimbiyayeyi yo. Teslim biyayiĢ hiri tewıri dı beno. Ya pê qelb beno, ıno hal 

baweriyêka qeti ya. Ya pê zıwan beno, ıno iqrar o u ya pê weslan beno ıno zi emeli 

yo. 

 ġair diwan dı behsê bıratiya Bısılmanan u ına bıratiya xu ri sadıq vndertıĢê inan 

keno. 

Muhacir kêrd bırê ensar / Muslumon bırê xu r‟ bi yar 

Çew bırê xu r‟ nibı neyar / Wext Muhemmed omı dunya (74/3)  

 ġair ca ca zi weziyetê Bısılmanan ra gerre keno. ġiira Medeniyêt Comi dı rayiro 

zehmet ê cami dı ĢiyayiĢ caverdayiĢ u zobi rayiran ra ĢiyayiĢê Bısılmanan ra lomê 

beno. 

Din ewılna ğêrib omo rênê ğêrib Ģın / Comi kê Homê wê têmiz, inson bı lêĢın 

Muslumon zaf cahdê gurêt dıma hê xu r‟ Ģin / Cahdê comi guercalın zaf o heta 

niĢin (164/2)  

ġiira Ġmdat Eya Hebibellah dı zi wextê ma dı hukumê dini wedartıĢ u herında 

qanunê dini dı yona qanun ronayiĢ kritik beno. 

Ewlad muslumon kêrd mehrum / Vatê Homê pêğemberon 

Vatê ewliyon esfiyon / Ġmdad rehbêr cin u inson (92/3)  

1.1.7.15. Ruh 

         Kelimeya ruh yena menaya “ganiyan dı unsuro ki heyat peyda keno.”
173

 Çiyo 

ki ganiti ano ca. Ruho ki wazeno xırabi bıkero “nefs” o. Ruho ki insanan dır o, 

bêmerg o. Dunya hema nêxeleqiyaya ruhê hemeyê mexluqan xeleqiyayo.
174

 Nefs u 

ruh eyni çiyi. Encax insani wexto ki çiyanê holan ser Ģiyero ıno ruh o, karê dunya u 

çiyanê xıraban ser Ģiyero ıno nefs o.
175

 

 Ruh eğleb insanan dı ca yan zi çiyo manewi temsil keno/muecneno. Ġnsan ına 

dunya dı pê aqıl qeraranê xu dano. Ruh u aqıl yeni yo ca u insani keni temam. Ruh 

pê wasıtaya aqıl dunya keĢıf keno u yo mena dano cı. Aqıl zi ilhamê ruhi ra istifade 

keno u bı ıno Ģekıl insan eĢkeno her çi pê teferuat bıfıkıriyo u fam bıkero. “Wucud 

semedê ruh zê yo cıl o.”
176

  

Con ma emonêt Homê yo / Ruh mon qefês bedeni do 

ġıkir mal ayê Homê yo / Homa gurê tu raĢt biyar (128/2)  

Homa Teala insanan ri ruh pıf keno u wextê mergi dı ıno ruh beden ra 

veciyeno. Ina dunya semedê ruhi zi dunyaya fani ya u qediyena. Ruhê merdımê 

Bısılmanı bêdec u rehet gêriyeno labelê êyi ki bawer nêkeni ruhê inan pê dec u 

zehmet gêriyeno. Ruh, merg ra pê yeno alemê berzax u hetan qıyamet uca dı 

vındeno.  

Muhebbet yo bedel wazen / „AĢiq ir bela vırazen  

Ruh zerê cesêd a vejen  / Bedên „aĢiq çuel ıd erzen (166/1) 

ġair kelimeya ruhi zaf cayan dı Ģıxulnaya. Yo Ģiir dı behsê ehemmiyetê 

nımackerdıĢi, huzurê Homayi dı vındertıĢi beno.  

Secdêk ber huzur me„Ģuqi d‟ / Beden hevalti bık ruhi d‟  

Ruh bınımn tebêr qefêsi d‟ / Bêveng u vaj ıb huzur yi d‟ (174/2) 

1.1.7.16. ġeytan  

         Kelimeya Ģeytani ferheng dı yena menaya o ki pê çım nêêseno labelê biyayiĢê 

yı qeti yo, harbiyayiĢ u xırabi dı zaf Ģıno verni, wesıfnaye, eqıs, xebatê yı insani rayir 

ra vetıĢ. Nameyo bin ê Ģeytan Ġblis o. Ġblis adır ra xeleqiyayo u yo cın bı labelê wext 

Homayi Hz. Adem vıraĢt u va Ademi ri secde bıkerên Ģeytani vera Homayi sare da 

wera u bêemıriya Homayi kerd, ınay ser ra Homayi o dergayê xu ra eĢt.  

         Wexto ma melaiketon ra va: “Ademî rî secde berên! Pîyorin secdi berd, bîla 

îblîs. Yî, ri çarna a, û pîltî kerd, û pê bi kafir.”
177

 ġeytan, Ġblis. Vercu nameyê yı 

Xaris o. Homa wexto ki Ademi xeleqneno u hemeyi melaiketan ra vano secde 

bıkerên u heme secdı keni. ġeytan secdı nêkeno. ġeytan vano ez adır ra xeleqiyayo u 

Adem zi herr ra. Ez yı ri secdı nêkena.
178

   

         Nefs u Ģeytan piya yê. ġeytan çiyêko xırab wazeno. Eg merdım yo hew çiyêko 

xırab ser Ģı, hini lıngê yı musena. ġeytan çiyêko xırab xemelneno, rınd muecneno ma 

u ma xapineno. Homayi, Ģeytan lenet kerdo. ġeytan vercu Hz. Adem u Hz. Hewa 

xapineno. Dıma benateyê Habil u Kabili dı fesadi keno.  

         ġair Ģiira O Text Ra Bê Wari dı behsê nefsi keno. Nefs u Ģeytan bırayê yobinan 

i. Merdım bıkuero nefsê xu dıma, o wext Ģeytan insani kaĢ keno beno cayo tari. 

Gereka merdım bıeĢko nefsê xu. ġeytan nameyê xu eĢkera nêĢıxulneno. “ġeytan 

insani xêrkerdıĢ, rındi u emeli holi ra dur tepıĢeno.”
179

   

Têxt nefsi ra lez bê wari / Mevınd heton weqit tari 

Pê heyat qet mekır yari / ġeyton kaĢ ken ben co tari (136/1) 

1.1.7.17. ġıkır 

       ġıkır, menaya vera yo holi dı wayirê a holi ri mınetkerdıĢ u ıno mınetê xu pê 

fek u pê emel ramuetıĢ dı Ģıxuliyena. Menaya dini ê kelime zi vera nimetanê Homayi 

dı Homayi ri ibadet u qultikerdıĢ a.  

 Qur‟ano Kerim dı kelimeya Ģıkır u kelimeyi alaqadarê ına kelime hotay u panc 

cayan dı viyereni. Bı zafi Ģıkır, nimetanê Homayi ri beno. Êyi ki Ģıkır keni inan ri 

xela esta.
180

  

         Diwan dı zaf cayan dı derheqê Ģıkır dı beyit u çarrêzi est i. RaĢta raĢt bı nameyê 

Ģıkır hiri (Hemd u ġıkır, ġıkır Bıkır u ġıkır Qê Homê) hebi Ģiiri est i. 

    Ma her halê xu ri hemd u Ģıkır keni u gereka ma bıkeri zi. Ino hemd u Ģıkır xura 

Homayi ri beno. ġair vano ġıkir qul tım qê Homê yo (128/2) Ma semedê ın waharê 

nimet tezim u minnet keni. Waharê ıni hemeyê nimetan Homa yo.  

    Homa wexto ki çiyêk dano, qulê xu ra çik nêpaweno. Qul zi gereka bêĢıkret 

nêbo. Çendêk Ģıkır bıkero Homa rızqê ey zêdneno. ġair vano tım, her ca dı, her halê 

xu ri Ģıkır bıker wa Homa gureyê tu raĢt biyaro. ġiira ġıkır Bıkır dı yondes çarrêzan 

dı behsê Ģıkıri biyo.  

 Te‟zim u minnet qê wıhar in ni‟mêt / Fesahet u beyan do bila sıqlêt (8/1) 

1.1.7.18. Tobe 

Dinê Ġslami dı tobe, merdım verê xu tadano Homayi u ê gunayi ki kerdi inan ra 

poĢman beno u Homa Tealayi ra efu wazeno. Merdım poĢman bıbo, ıni gunayan terk 

bıkero, reyna ıni gunayan nêkero o wext ehemiyetê tobe beno zêd. Merdım peyniya 

tobeyi dı Homayi ra beno nizdi u pê zerr bıbo zi efukerdıĢê Homayi esto. 

Tobe dinê Ġslami dı zaf muhim o. Ġnsan beĢer o u xetayan keno. Eg peyniya ıni 

xetayanê xu dı tobe bıkero u hina inan ri dewam nêkero xelesiyeno. ġairi Ģiiranê xu 

dı ca dayo tobe. Miyanê ıni Ģiiran ra yo Ģiir dı behsê aĢma roci keno u vano ına aĢm 

dı insani diqetê her çi keni labelê ına aĢm qediyena hina gunayan dıma Ģıni. 

Tu par ma ra xatır waĢt Ģi / Ma tobı kerd dıma niĢi  

„Eqıl Ģo ma pêr bêhiĢi / Merheba ey aĢmê rueji (130/3) 

         Kelimeya tobeyi yena menaya merdım yo guna keno u peyniya ınê gunayi dı 

soz dano reyna ina nêkeno, efuwaĢtıĢ. Ġslamiyet dı hetan tic rocawan ra bıveciyo berê 

tobe akerdeyo. Homa ê ki suc keni u poĢman beni tobeyê inan qebul keno. Ġnsan 

wexto ki tobe keno gereka o tobeyi xu ra anêgêro. Ino zi ina beno; qul ewil gunê xu 

ferq bıkero, dıma poĢman bıbo u reyna ina yo gunê nêkero, semedê aya soz bıdo.
181

  

 Homa, wayirê rehmet u Ģefqet o. Ġnsan çıqas xırabi keno wa bıkero wext zerr ra 

verê xu Ģa Homayi
182

, Homa ey efu keno. 

         “Gelo yin nîzonî ko Homa âbdonê Xu ra towbî qebulkeno û sedeqonê yîn geno. 

Û bîĢek Homa Tewwab û Raĥîm u.”
183

  

         Ġnsan u pêxembero vêrin Hz. Ademi zi guna kerdo labelê xetaya xu ferq kerda 

u tobe kerdo u Homayi zi tobeyê ey qebul kerdo u o efu kerdo. 

 Adem aleyhisselam / Adêm tobı kerd qê Homê / Homê va tı êr xêr omê (34/1) 

 Qul gunêkar u tobekar o. Ġnsan pêser guna kerd, qelbi yı gunayan ra beno siya. 

Ino siyayi pê tobe beno roĢn.  

Merg yo mekteb ho ma musnen / Qêlb ma yo siya wı ken rueĢn 

Pê qelem nomê ma nusen / Qelb siya pê tobı ben rueĢn (104/1) 

1.1.8. Mefhumi Alaqadarê Ġbadeti 

         Kelimeya ibadetiya ki ferheng dı menayanê mıli çotkerdıĢ, qultikerdıĢ, iteat dı 

Ģıxuliyena literaturê dini dı menaya hurmet u heskerdıĢê xu Homayi muetıĢ, semedê 

rızaya ey cehdkerdıĢ u semedê inan zi têkı rituelan caardıĢ o.  

 NımackerdıĢ, rocê guretıĢ, zıkadayiĢ, ĢiyayiĢê heci, qala raĢt vatıĢ, emaneti 

wayirê cı dayiĢ, dadi u babi ri hol muemelekerdıĢ, pê holi ciranan, yetiman u 

heywanan oniyayiĢ; duakerdıĢ, Qur‟ano Kerim wendıĢ, Homayi zıkırkerdıĢ, ibadet i.  

   Her Bısılmane gereka Homayi ri ibadet bıkero. Êyi ki ibadetê xu keni 

mukafatê xu geni, êyi ki nêkeni ezabê xu vineni. Ġbadet bêpaki zi nêbeno.
184

  

1.1.8.1. Desmac 

Desmac yo pakiya bedeni ya ki semedê caardıĢê têkı ibadetan mecburi yo. 

Desmac guretıĢ goreyê yo usul beno. “Ey kesîko Ģima îmon ardu! Wexto Ģima 

hetê nimaja wuriĢtîwu, rî xu biĢuên û destonê xu hetono bazinonê xu biĢuên û sarê xu 

mesh bikerê û lingonê xu z‟ hetono guazekonê xu biĢuên. Eg Ģima cenabet-bên 

taharet bigerên û eg Ģima nîweĢibî ya z‟ cehdî seradibî ya z‟ Ģima ra yo desaw ra 

bîyeru ya z‟ cinîyon dirî dest yobînona kêrê, eg Ģima aw peyda nîkerd aw wext pê 

ârdo pak teyemum bikerê, pê herri rî xu û destonê xu mesh bikerê. Homa nîwazeno 

ko Ģima rî yo zahmet virazu. Lakîn Homa wazeno ko Ģima pak bikeru û nîmetê xu 

Ģima sera tamom bikeru ko wa Ģima Ģikir bikerê.”
185

 

Desmac, semedê ibadetan hedreyi ya. Ina hedreyi hem pê beden hem zi pê ruh 

bena. Desmac, hetê manewi ra paĢt dano Bısılmanan.  

         Semedê nımackerdıĢ, tawafkerdıĢê Kebı, secdeyê tilaweti, Qur‟an xu dest 

guretıĢi ri desmac guretıĢ ferz o. “Desmac pakiya xususi ya. Ferzi desmaci; 1. Rı ĢıtıĢ 

2. Dest u dirseg piya ĢıtıĢ 3. Sarı mesh kerdıĢ 4. Lıng u astê paĢna piya ĢıtıĢ. Niyet u 

tertip zi beni daxıl u ĢeĢ hebi ferz desmaci est i. Desmac goreyê rêz beno. Gereka ına 

rêz nêxerepiyo.”
186

   

 Bê desmacê umumi yo zi desmacê ğusul esto.  Ferzi ğusuli hiri heb i. 1.Niyet 

kerdıĢ 2.Temamê bedeni pê aw ĢıtıĢ 3.Necasetê bedeni pakkerdıĢ.  

         ġair Ģiira Ġmdad Eya Hebibellah dı vano; insani zafin exlaq Nebi ra mehrum i. 

O ki exlaqê Nebi ra dur o, nımac, desmac, ibadet u dinê Ġslami ra zi dur o.  

Êhl in zemon u mektebi / Zaf yin mehrum exlaq Nebi 

Bêdesmaj u bênımaji / Ġmdad ma d‟ bê eya nebi (94/4)  

1.1.8.2. Nımac 

         Kelimeya nımaci Farıski dı yena menaya “semedê hurmet xu çotkerdıĢ, qulti, 

ibadet.”
187

 Ferheng dı zi yena menaya “dua, ibadet, efuwaĢtıĢ, lavêkerdıĢ.”  

         Bısılmani miyanê yo roci pê emrê Homayi u terif u tetbiqê Hz. Pêxemberi dı 

wextanê bellikerdeyan verê Homayi dı ê ibadeti keni. Nımac panc Ģertanê Ġslami ra 

yo u roc dı panc wexti farz o. Panc wext nımac ra teber zê witr, terawih, Cuma, 

cınaza, roĢan nımaci zi est i. Nımac estuna dini ya. DestpêkerdıĢê her emeli yo. 

Nımac semedê aqılan u Bısılmananê balıqan farz o.
188

 

         Nımac, ıstılah dı hına tarif beno: “pê tekbirê iftitah dest pê keno u pê selam 

qediyeno.” Panc wexti nımac Ģewa Miraci dı biyo farz. Nımac, Miracê mumini yo. O 

ki Ģertanê nımaci u rukunanê yı raĢta raĢt ano ca, o wext imanê yı beno zıxm, pisiya 

manewi ra beno pak, Ģayiya ebedi keno heq.
189

 

 NımackerdıĢ merdımi Homayi ra keno nizdi u manewiyat ra beno pak. Merdım 

tım u tım nımac bıkero exlaqê yı beno zıxm, imanê xu keno zêd. Pê cemaat 

nımackerdıĢ zi benateyê Bısılmanan dı yoyiti u piyayi keno zıxm.  

“Ey kesîko Ģima îmon ardu! Pê nimaj û sabir Homê ra destegerî biwazê.”
190

 

Ġnsan ıno heyat dı beden, weĢi u quwetê xu pê nan u wer keno zıxm. Ruh u 

qelbê insani ri ibadet werê manewi yo. Beden vêĢan bımano beno zeif u nêweĢ, ruh 

zi ibadet ra mehrum bımano bı menaya manewi beno zeif. “Nan werê mide, nımac zi 

werê qelb u ruhi yo.”
191

  

         Vaciyeno ki “nımaci, hemeyê qısımi ê Ģıkri gureti zerreyê xu”. Rocê dı Ģıkır 

esto, nımac dı zi roce esto, çunki nımac dı werdıĢ u ĢımıtıĢ qedeğe yo. Zıka zi yo 

Ģıkır a, oyo ki nımac keno zıkaya bedenê xu dano. Hec zi yo Ģıkır o, oyo ki nımac 

keno Beytullah geno verê xu u vındeno nımac. Kelimeya ġehadet vatıĢ zi yo Ģıkır o. 

Tehiyatê nımaci dı kelimeya Ģehadeti esta.
192

   

         ġair diwan dı kritik ınê zemani keno. Goreyê Ģairi, merdım exlaqê Nebi ra 

mehrum o, bêdesmac u bênımac gêren o. 

Êhl in zemon u mektebi / Zaf yin mehrum exlaq Nebi  

Bêdesmaj u bênımaji / Ġmdad ma d‟ bê eya nebi (94/4) 

 Nımac, bêdesmac nêbeno. Merdımo Bısılmanı gereka vêr nımaci desmac 

bıgero. Oyo ki nımac keno gereka bedenê xu bıqewino. Ini cayi bedeni gereka bêri 

qewinayiĢ. Cayêko tari dı zi bo gereka cayi awred pê cılan bêri qewinayiĢ.
193

  

         Nımac, heyatê insani dı yo nizam o. Ġnsani bı ıno Ģekıl heyatê xu dı eĢkeni 

program vırazi, goreyê wextê nımaci zemanê xu keni qısım qısım. Vist u çar seati 

beni lete lete u beni bıqıymet. O wext merdım heyat ra, zeman ra, roc ra u a xebat ra 

zi tam geno.  

 Merdımo Bısılmanı pê wasıtaya nımaci Ģıkır u ehtaciya xu Homayi ra vano. 

ġairi Ģiira xu dı behsê nımaci kerdo. Merdımo Bısılmanı gereka bızano qulti teyna 

Homayi ri bena. Verê xu tado Homa Tealayi u nımac dı hiĢ, his, beden, ruh u aqılê 

xu bıdo Homa Tealayi. 

Nımaj xu d‟ Homê ver bıgêr / Bê yi ra ber çoy ver megêr (14/6)  

ġair yona Ģiira xu dı ca dayo duaya Hz. Ġbrahim i. Ġbrahim aleyhisselam bı zerr 

laveyê Homayi keno.  

Ġbrahim aleyhisselam va / Rehm ber dadi u babi mı / Ehl nımajı ker neslê mı 

(34/4)  

1.1.8.3. Roce  

         Erebki dı semedê kelimeya roce, sawm u sıyam Ģıxuliyeno. Sawm ferheng dı 

yeno menaya “yo çik nêkerdıĢ, o çik ra dur vındertıĢ”. ġefeq ra hetan roc Ģıno awan 

çiyi ki roce Ģıkneno inan ra dur vındertıĢ.
194

  

 Roce teyna qey Bısılmanan farz nêbiyo, ummetanê binan dı zi ibadetê roceyi 

bıbı. 

         “Ey kesîko Ģima îmon ardu!: Senîko ma qey umetonê verînon rueji kerd farzi, 

ma Ģima sera z‟ rueji kerd farz; ko Ģima bibên perhîzkar.”
195

  

 Hem hetê maddi ra hem zi hetê manewi ra zaf faydeyê roceyi est i. Her çi ra 

ver roce, Homayi ri yo itaet u wazifeyê qulti yo.
196

  

         Ġnsan wexto ki roce geno, werdıĢ u ĢımıtıĢi ra duri yo. Inay ra bedenê ey ho 

ısrehet dı yo. Mudeyê rocê Remezani yo aĢm a. Yo aĢm dı heyatê insani dı nizam 

vıraziyeno. Mide vêĢan u têĢan maneno. Ina vêĢani u têĢani insani dı famkerdıĢ kena 

zêd. Êyi ki feqiri u nêeĢkeni yo pıranê nani bıweri merdımo ki roce bıgero weziyetê 

inan hina hol fam keno.   

 “AĢma Remezani sultanê yondes aĢman a. Ina aĢm aĢma taet, ibadet, holi u 

ihsani ya.”
197

 Roce dı Ģew wurzeni paĢif. Roce, ezanê sêrsıbay ra dest pê keno hetan 

ezanê meğrebi. PaĢif kerdıĢ u fıtarê xu lezkerdıĢ sunnet i.  

 Roce; teyna pize vêĢan u têĢan verdayiĢ niyo, qalanê xıraban vatıĢ ra zıwanê u 

qelbê xu dur tepıĢtıĢ o. Merdımo roceger gereka zurkerdıĢ u qoğı ra hem bedenê xu 

hem zi zıwanê xu dur bıgero.  

 Remezan, aĢma Qur‟ani ya.
198

 Ina aĢm dı merdım gereka zêd zêd Qur‟ano 

Kerim bıwano u Homayi zıkır bıkero.  

 Diwanê Arçugi dı Ģiira Merheba Ey AĢmê Rueji dı behsê ehemiyetê aĢma 

Remezani beno. Peyniya her çarrêz dı cumleya Merheba ey aĢmê rueji ca gureta.  

Tı imdad qê feqiron a / Tı rehmet qê muminon a  

Tı sulton pêrê aĢmon a /Merheba ey aĢmê rueji  

Tı aĢmê qedr u qıymêt a / AĢmê zıkr u tilawêt a  

AĢmê sıhet sılomêt a / Merheba ey aĢmê rueji(134/4-5) 

1.1.8.4. Zıka 

         Kelimeya zıka menaya zêd biyayiĢ u bereket dı Ģıxuliyena. Panc Ģertanê Ġslami 

ra yo ya. Zıka, gereka miyanê mali ra biyero vetıĢ u êyi ki cı ri zıka Ģıno bıdıyo inan.  

Zıka, yo ibadeta ki Ģekılê cı u miqtarê cı bellikerde yo.
199

 Nımac ibadetê bedeni yo, 

zıka ê mali ya. “Nimaj bikerên, zekat bidên û torê aynonêko rukû kênî Ģima z‟ rukû 

bikerên!”
200

  

 Zıka, semedê Ģıkrê mali ya u merdımê Bısılmaneyê zengini ser farz a. Miyanê 

mali zengini dı heqê feqiri esto. Gereka ıno heq bıdıyo feqiran. 

Wexto ki zengin zıkaya xu dano benateyê zengin u feqiri dı yo heskerdıĢ, 

hurmet, Ģayi yena meydan. Wexto ki zengin zıka dano gereka feqir nêdecno, ıno 

xusus ri zaf diqet bıkero. 

ġairi Ģiiranê xu dı teyna dı cayan dı behsê zıkayi kerdo. Ini Ģiiri qısımê 

mulemma dı ca geni u kelimeya zıka mısrayanê zıwanê Zazaki dı ca gena. 

Zekatê xu bıd‟ lora feqir hê kên meded (Z) (198/3) 

Tu mal da qê zekat u hec (Z) (202/1) 

1.1.8.5. Hec 

         Hec, Mekke dı Kebı u dor u verê ey dı cayanê muqedesan wextêko xususi dı u 

goreyê usuli ziyaretkerdıĢ o. O ki wazifeyê hec ano ca cı ri heci vaciyeno. Hec, panc 

esasanê Ġslami ra yo yo.
201

  

         Miyanê Ģertanê heci dı ihram, tawaf, say, Ģeytan ri kerraeĢtıĢ, qurbandayiĢ est i. 

Hec, her kesi ser farz niyo, teyna ê yi ki imkanê inan ê madi u menewi esti inan ser 

farz o.  

         Ġhram, semedê tawafkerdıĢê Kebı, teberê Mekke dı cılanê nedeĢteyan 

xuradayiĢê heciyan o. Ġhram dı parçeyi ya. Yo parçe piĢiyeno miyane ra, o bin zi 

pıĢiyeno kıftan ra. Namzetê heci, ihram ra ver desmacê xu geno. Buya weĢ saweno 

xu ra.
202

  

         Tawaf, benateyê hec u umre dı dor u verê Kebı dı hot rey gêrayiĢ o.
203

 Ferheng 

dı zi yeno menaya dor u verê çiyêk dı gêrayiĢ.  

 “Bacîyo wa bedenê xu bikerê pak. Û wa nezronê xu bîyarên ca û wa Beytu‟l-

Atîq tawaf bikerê.”
204

 

         Bısılmane wexto ki hecê xu ard ca nefs, beden, fıkır u ruhê yı xırabi ra kueno 

dur. Beno pak u zelal. Merdımo Bısılmanı eger bıeĢko emırê xu dı yo hew gereka 

Ģiyero hec.  

         Diwan dı Ģiiranê Qelb Çoy MeĢıkn, Medeniyêt Comi u Dunyawa Fani dı behsê 

heci biyo.  

         ġair vano ma vera zi selaman bıĢırawên. Ma zi qayili Ģiyeri labelê pê sıra u qura 

beno. Hema sıra nêameya cı. Xeyala yı dı Rewza vinayiĢ, riyê xu herrê Yesrib 

sawıtıĢ u gulanê baxçeyi buykerdıĢ esto. Beyiti tekrari ca geni. Vano firqet qedya hin 

tu ra erus eysa. Merdım rayirê Rewza dı Ģiyero zaneno reseno uca. Ġnsan pê qelbê xu 

kam ra, çıta ra heskerdo qayilo bıreso cı. Ciyayi, firqet cı ri zor a. (r.80) 

1.1.9. Mefhumi Alaqadarê Kebıyi 

1.1.9.1. Kebı 

         Mekke dı zerreyê binaya muqades dı Haremo ġerif esto. Bı nameyê Beytullah, 

Beytul Harem u Kebıtullah zi zaniyeno. Ê koyi ki dormaleyê Mekke dı yi, uca ra 

kerrayi siyayi gêriyayi u binaya Kebıyi pê inan vıraziyaya. Qıbleyê Bısılmanan o.
205

 

         Miyanê Kebı dı Hacerul Eswed esta. Hacerul Eswed yo kerraya qer a, ına kerra 

dês Kebı dı ya u vaciyeno ki Cenet ra ameya. Goreyê riwayetan, ına kerra verco sıpe 

biya labelê insani guna kerdo u ıni gunayanê insan vera biya siya.
206

 

Derheqê dora verin vıraziyayiĢê Kebıyi dı melumatêko qeti çin o. ġair diwan dı 

wextê riyê erdi ameyiĢê Hz. Ademi dı vıraziyayiĢê yemê Kebıyi keno. Pê erziyayiĢê 

ınê yemi dunya dı vıraĢteyo bımbareko verin zi beno Kebı. 

Medeniyêt comi kulturêko zaf vêrin / Pê dêst melaiketon Homê ma r‟ kerd 

qedim 

Wext ıg Ģeref da ri „erd babi ma yê vêrin / Yêm Ke„bi vıraziya b‟ Herem uja d‟ 

bıb‟ te„yin (160/1)  

 Diwan dı yona ca dı zi behsê Mekke ri hicretê Hz. Ġbrahimi u Kebı vıraĢtıĢê ey 

beno. 

Yi hicret kerd diyar diyar / Beytullah Hacer ır kerd yar 

Sefa Merwe ma r‟ yadigar / Dês Ke„bi wıraznê diyar (22/3)  

1.1.9.2. Zemzem 

 Mekke dı yo birr esto u ıno birr ra aw veciyena, nameyê ına aw a. Wexto ki Hz. 

Ġbrahim u Hz. Hacer zewıciyayi u Ġsmail ame dunya, ciniya Hz. Ġbrahimi ya bin 

Sariye, Hacer u Ġsmaili xu het nêwazena u ınay ser ra Hz. Ġbrahim ġam ra veciyeno u 

Ģıno Mekke. Xurma u tasêk aw verê inan dı verdeno. O zeman dı uca dı qet heyat u 

insan çini bi. Hz. Hacer, Ġsmail lewnena u aya aw wena. Axırêk aw qediyena. Hem 

Hz. Hacer hem zi qıcê ay zaf beno têĢan. Hacer vazdana kuyê Safa. Uca dı aw 

nêvinena u vazdana kuyê Merwe. Hot hew Ģına yena. Sayê heciyan ina beno. Wexto 

ki veciyena Merwe uca dı yo melek vinena. Ino melek Cebrail o u pê perranê xu erd 

keneno. Axırêk aw êsena. Awa zemzem ına wa.
207

  

Kalik Ġbrahim zonên uja kê Homê yo / BextwaĢtıĢ qê Hacer u Zebih Ġsma„il o 

Birr adayiĢ qê kalik pêğemberi ma yo / Pa zemzem u Sefa Merwa ra qıblê ma 

yo (160/2) 

1.1.9.  Cayê Ġbadeti 

1.1.9.1. Cami 

         Kelimeya cami Erebki dı kokê cem ra ameya u menaya “o ki ano pêser, ano 

yoca”.
208

 Mınara u minberê ay esti, tedı xutbe waniyeno, mescidi ra pilêr a. Nımacê 

Yene pê cemeat eda beno u camêrdan ri ferz o.   

         Cami huzur dana insani. Zerreyê yı, teberê yı gereka zaf nêxemılyo. Diqetê 

insanan vıla nêkero, insani kaĢ bıkero xu. Eyro hema hema zerreyê hemeyê camiyan 

pê herfanê Erebki neqıĢ beno. 

         Kıtab dı bı nameyê cami yo Ģiir Medeniyêt Comi ca geno. Ina Ģiir dı behsê cami 

u mescidanê verinan biyo.  

Her ca d‟ comi vırazyê qê din bi yo eser / Henzar çarsê serr derbaz bi ına 

ummet ser 

Qubbê kêsk u muêr vırazyê niyê comiyon ser   / Minarê vırazyê azon woniya yin 

ser (162/3)  

Camiyi tarix dı semedê Bısılmanan u dinê Ġslami zaf muhim i. Camiyi teyna 

cayê ibadeti nê qê eser zi vıraziyayi u ıno zi muecneno ki vılabiyayiĢê Ġslamiyet ser 

xebat ê. Hezar u çarsê serr din dewam kerdo u tarixê Ġslamiyeti dı tesir u ehemiyetê 

camiyan ıno hezar u çarsê serr dı dewam kerdo. HedrekerdıĢê camiyan ra pê 

mınarayan ra ezan waniyeno, ıno ezan semedê nımaci veng dano Bısılmanan. ġairi,  

ına Ģiir dı behsê camiyan u tarıx ra hetan eka heyatê Bısılmanan dı ca guretıĢê ey 

kerdo.  

1.1.9.2. Mescid 

Kelimeya mescid Erebki dı kokê kelimeya sucud ra yena u semedê cayo ki tedı 

secde beno, mescid, nımacgah Ģıxuliyena.
209

 Qur‟ano Kerim, hedis u çımeyi verin ê 

Ġslami dı semedê cami kelimeya mescid viyerena. Mescida verin Mescidê Haram u 

mescida dıyın Mescidê Eqsa ya.
210

 

         Hz. Suleyman Qudus dı pê destê insanan u cınan Mescidê Eqsa vırazeno. ġairi, 

dı cayan dı behsê ına mesela kerdo u goreyê Ģairi teyna cıni xebıtiyê. ġiira Tu 

Fermon ġawıt dı wexto ki behsê Hz. Suleymani kerdo, behsê vıraĢtıĢê Eqsa zi kerdo. 

Mulk seltenat da Suleymon / Wı kerd hakim ins u teyron 

Aqsa vıraĢt pê dêst cınon / Tu wı musna zon mirçıkon (28/2)  

  ġiira Medeniyêt Comi dı camiya dıyın ra u ına zi Mescidi Eqsa ya. Pê destê ifrit 

u cınan bınê emrê Hz. Suleymani dı vıraziyaya, vato. 

Comiyê dıyin vırazya ha Qudsu ġerif ıd / Pê „ifrit cınon bin emr Nebi Suleymon 

ıd 

Bi gongolê ummeton wexton vêrinon ıd / Bi qıblê muslımonon fêk bêr „ezmonon 

ıd (160/3)  

“BîĢek beytiko verê ewwîl qey însonon rîerdî d‟ niyo ru, in beyto bimbareko ko 

ho bekki di ko semedê tamomê însonon nîĢongerê heq o.”
211

 

Çıqas mescidi zaf pili u bımbareki bıbi zi Homa Tealayi temamê dunya yani 

riyê erdi semedê Bısılmanan kerdo mescid. ġair, behsê ınê hali zi keno.  

Mekke mihrabê ri „erd a qê Nebi ZiĢan / Medine yo minber a qê Xetib ZiĢan 

Ri „erd mescid a qê ummetê Hebib ZiĢan / Din bı vıla ri „erd bı baxçê Resul 

ZiĢan (162/2)  

1.1.10. Mefhumi Alaqadarê Cayê Ġbadeti 

1.1.10.1. Ezan 

         Ezan, esasen semedê xeberdayiĢê wextê nımaci waniyeno. Bısılmaneyi 

bıvengdayiĢê ezani Ģıni huzurê Homayi. Yo roc dı panc wexti nımac ferz o u ıni panc 

wext dı ezan waniyeno. Pê vengo berz u Erebki waniyeno. “O ki ezan waneno, 

muezzin o. Dora tor veri Bilalê HabeĢi ezan wendo.”
212

  

         Wazifeyê ezani vengdayiĢê ibadeti, nımaci yo. Bıwesileyê ezani Bısılmani Ģini 

yoca. Eyni ca dı nımac keni, goĢdariyê waaz keni, sılam dani yobinan. Ezan, Homa 

Teala ano virê insanan.         

 ġair, diwan dı Ģiira Medeniyêt Comi dı behsê vıraziyayiĢê Kebı, Mescidê Eqsa, 

camiyanê pilan u heta eyro resayiĢê cami, mescid u ınê kultur u medeniyeti keno 

labelê se serra vistın dı çı heyf ıni cayi bımbareki u ıni ibadeti darbêka pil weni. 

Hezar u çarsê serr ra nat yo medeniyet ame meydan labelê avabiyayiĢê Cumhuriyeti 

ra pey ıno medeniyet u ıno kultur pê hezar heqaret ame wedartıĢ. 

Her ca d‟ comi vırazyê qê din bi yo eser / Henzar çarsê serr derbaz bi ına 

ummet ser 

Qubbê kêsk u muêr vırazyê niyê comiyon ser / Minarê vırazyê azon woniya yin 

ser 

In minwal dewom kerd heton ın „asir vistın / Yo kuar u yo kerr wext ıg omê sêr 

têxt simın 

Darıt wera kultur qedim simın u zerin / „Erd kot matem „ezmon kot taritêka 

muhim(162/3-4) 

 Heyatê eyro dı Bısılmanan zaf qıymeti kerdi xu vir ra u heyatê xu ra veti, zaf 

çiyi tay mendi. Goreyê Ģairi ezan zi inan ra yo. 

Yo vêng azon o mon ma d‟ mend / Homa ma tariti d‟ niverd 

„Eceb çendêk „umir ma mend / Remezon ma rızati d‟ verd(132/2)  

1.1.10.2. Xutbe 

         Kelimeya xutbe ferheng dı yena menaya “verê yo cemati dı qıseykerdıĢo bı 

tesır”. Nımacanê roĢanan u cumayi dı qıseykerdıĢê weez u nesiheti geno zerreyê 

xu.
213

  

 Nımacê Cumayi Bısılmanan ser farz o u xutbeyê Cumayi zi farzanê nımacê 

Cumayi ra yo farz o.  

“Ey kesîko Ģima îmon ardu, wexto ruejê cum‟ê qey nimajî omi vendayîĢ, ca d‟ 

tucaret ward verdên û vazbidên hetê zikrê Homê wa. Û eg Ģima bizonên, inay 

semedê Ģima holin û xêrin a.”
214

   

ġair Ģiira Qur‟an dı behsê xutbeyi keno. Goreyê Ģairi, Qur‟an rehbere 

Bıslmanan o, wasıtaya roĢnayi yo, tercumeyê ınê kainati yo u xutbeyo ezeli yo. 

Qur‟an xutbê ezeli yo / Ma r‟ iltıfat rebbani yo(12/4) 

1.1.10.3. Qıble 

          Kelimeya qıble Tırki dı yeno menaya “het”. Ġnsan xu tadano cayêk. Ġslam dı 

semedê nımac cayo ki merdım verê xu tadano cı, qıbleyê mescid. Kebı qıbleyo verin 

o.
215

 Labelê qıbleyo verin ê Bısılmanan Mescidê Eqsa bı. Mekke dı Bısılmanan 

                                                           
213

 Mustafa Baktır, “Hutbe”, DĠA, TDV Yayınları, Ġstanbul 1998, Cilt:18, r.425. 
214

 Sureya Cuma, Ayet 9/553.  
215

 Ahmet Güç, “Dinlerde Kıble AnlayıĢı”, Uludağ Universitesi Ġlahiyat Fakultesi, Cilt: 11, Sayı: 2, 

2002, r.1-30. 



82 
 

wextê nımaci dı verê xu tadayên Mescidê Eqsa. Medine dı zi mudeyêk ıno hal 

dewam keno labelê badêcu qıble bedıliyeno u qıbleyo newe beno Kebı. 

Kalik Ġbrahim zonên uja kê Homê yo / BextwaĢtıĢ qê Hacer u Zebih Ġsma„il o 

Birr adayiĢ qê kalik pêğemberi ma yo / Pa zemzem u Sefa Merwa ra qıblê ma 

yo(r.160 çr.2)  

1.1.10.4. Mınara 

Kelimeya mınara ferheng dı yena menaya cayo ki roĢn dano, cayo êsaye.
216

 

Mınara cayê wendıĢê ezani ya, o ca ra vengê ezani beno vıla u Bısılmaneyi seeta 

nımaci pê hesiyeni. 

Her ca d‟ comi vırazyê qê din bi yo eser / Henzar çarsê serr derbaz bi ına 

ummet ser 

Qubbê kêsk u muêr vırazyê niyê comiyon ser   / Minarê vırazyê azon woniya yin 

ser(r.162 çr.3) 

 ġair vano her ca dı cami vıraziyayi u din bı vıla biyo yo eser. Mergê Hz. 

Pêxember ra pê henzar çarsê serr viyerto. Cami vırazyayi u qubbe kesk u mueri 

niyayi ser. Mınarayi zi vıraziyayi u ezan waniyayo labelê avabiyayiĢê Cumhuriyeti ra 

pê zıwanê ezani bedıliya, mudaxeleyê ibadeti bı, ınê weziyeti zi mınarayi kerdi 

mılçot. 

Qubê kêwi qêton sê gırıdê welat ıd / Minaron sarê Ģê xu ver Dicl u Fırat ıd 

Ço nifta karêk bıkır qê din xu welat ıd / Yo fetret vırazya din bı ğêrib heyat 

ıd(r.164 çr.1) 

QISIMÊ DIYIN 

Qısımê Dıyın sernuĢteyê “ġar” o. Bınê ıno sernuĢte tewır tewır u hetê tedeyi ra 

zengin o. Hem Ģexsiyeti dini hem Ģairi u merdımi ilımi hem sehabeyi hem zi 

Ģexsiyeti tarıxi u efsanewi ca geni. Ġnan ra wet qom u mılleti, welati, Ģarıstani zi ca 

geni. ġairi u merdımi ilımi edebiyat u dunyaya ilım dı rêça xu verdayi u Ģiiran dı 

cayêko hira geni.  

2. ġAR 

ġairi kelimeya Ģari semedê yo millet nê semedê behsê eğleb ya zi umumi 

kerdıĢ Ģıxulnaya. ġair diwanê xu dı ca dayo Ģarê Ġslami. Ġnan ra Ģexsiyetê dini ra Hz. 

Hewa, Hz. Sariye, Hz. Hacer u Hz. Meryem ca gureto. ġair behsê xeleqiyayiĢê Hz. 

Ademi ra pê Cenet dı teynayiya ey u ına teynayi ser ra xeleqiyayiĢê Hz. Hewa keno. 

Hz. Sariye dadiya Hz. Ġsheq a u Hz. Ġsheq mijdanê Homa Tealayi yo. ġair diwanê xu 

dı behsê semedê aw benateyê Sefa u Merwe dı gêrayiĢê Hz. Hacer kerdo. Hz. 

Meryem himayeya Hz. Zekeriya dı bi. ġiiran dı behsê mijdanê Hz.Yehyayi beno. 

Miyanê Ģari dı êyi ki yeni ĢınaskerdıĢ u alıman ra Malayê Cıziri, Memê Alan, 

sehabeyan ra Selmano Farıs, Bilalo HebeĢıc, Ģexsiyeti tarıxi u efsanewi ra Belqıs u 

Firawun zi Ģiiranê Mala Faruq Baynali dı ca gureto. Heyat yan zi xususiyetê inan ra 

behskerdıĢ semedê Ģari misal i. Ferhat u ġirin, Leyla u Mecnun, Mem u Zin, Zuleyxa 

zi Ģiiran dı mısrayan kerdi zengin. 

BêĢexsiyetan ıno qısım dı qom u mıllet ra Ereb u Ecemi ca gureti. Wexto ki 

Hz. Muhemmed ameyo dunya Erêb u Ecêm beni bırayê yobinan i. Ini wurdi mılleti 

zê rengê siya u sıpi yobinan ra dur i labelê Ģiiranê Diwanê Arçugi dı behsê bıratiyê 

inan beno. Dıma welatê Erebistan, Filistin, Kerbela, Mısır, Yemen u Ģaristani Tırkiya 

dı ca geni inan ra; Çolig, Dicle u Fırat menayê Ģiiran zêdneni. Ê Ģaristani teberê 

Tırkiya dı ıni goreyê rêzkerdıĢê alfabe rêz biyi. Ini; Beğdad, Kenan, Medine, Mekke, 

ġam, Ninova, Qudus, Buxara, Beyrut, Semerqend ca gureti.  

2.1. ġexsiyeti 

2.1.1. ġexsiyeti Dini  

2.1.1.1. Decal 

 Decal Qur‟ano Kerim dı nêviyereno labelê hedisanê Hz. Pêxember dı behsê ey 

biyo. Hz. Pêxember vato nızdiya qıyamet dı zaf fitneyi vıraziyeni u inan ra tor 

xofdaye u tersyaye Decal o.
217

  Derheqê Decali yo fıkıro muĢterek çin o, zaf vateyi 

ciyayi est i. Decal pê wesıfanê “keso ki axırzeman dı veciyeno wertı, hediseyanê 

harikuladeyan muecneno u tıki insanan heyret dı verdeno”
218

 yeno zanayiĢ.  

 Kelimeya decali diwan dı teyna yo dor viyerena. ġair dua keno vano u fitneyê 

decali ver Homayi ra muhafazayê xu wazeno.  

Ya Reb tı ma hiĢarı kêr / Fitnê decal ra hıfz bıkêr 

Tı exlaqi ma hesen kêr / Din Ġslom ma ri Ģirın kêr (98/1) 

2.1.1.2. Hz. Hacer 

Çımeyanê Ġslamiyan dı Hz. Hacer, Mısırıc a u keynaya qralanê Qıbtiyan ra ya. 

Dadiya Hz. Ġsmail a.  

Hz. Ġbrahim ewıli Hz. Sariye dır zewıciyaye bı. Verco qıcê inan nêbiyên, Hz. 

Ġbrahim pê vateyê ciniya xu Hz. Sariye, Hz. Hacer dır zewıciya. Zewacê inan ra Hz. 

Ġsmail ame dunya. Inay ser ra Hz. Sariye zaf hers bena u inan uca dı nêwazena. Hz. 

Ġbrahim mecbur maneno pê emrê Homa Tealayi lac u ciniya xu beno Mekke.  

Diwanê Arçugi dı, dı cayan dı behsê Hz. Haceri biyo. Hz. Hacer u Hz. Ġsmail 

wexto ki Ģıni Mekke uca dı mudeyêk maneni u ıno mudê dı ê zexireyi u aw xu dır 

berdi ay zi qediyayi. Hz. Hacer semedê aw bênateyê Sefa u Merwe dı Ģına u yena. 

Ina ĢiyayiĢ u ameyiĢê xu hot hew kena temam. Dora peyın dı agêrena u yena hetê Hz. 

Ġsmaili u oniyena ki cayo ki Hz. Ġsmail roniyayo uca dı aw veciyaya. Inay ser ra 

Homa Teala ri hemd u Ģıkır kena. ġairi, Ģiiranê xu dı behsê inan kerdo.  

Yi hicret kerd diyar diyar / Beytullah Hacer ır kerd yar  

Sefa Merwe ma r‟ yadigar / Dês Ke„bi wıraznê diyar(22/3) 

Kalik Ġbrahim zonên uja kê Homê yo / BextwaĢtıĢ qê Hacer u Zebih Ġsma„il o  

Birr adayiĢ qê kalik pêğemberi ma yo  / Pa zemzem u Sefa Merwa ra qıblê ma 

yo(160/2) 

2.1.1.3. Hz. Hewa 

         Hz. Hewa ciniya Hz. Ademi ya. XeleqiyayiĢê Hz. Ademi ra pê Homa Teala Hz. 

Hewa xeleqneno. Goreyê riwayetan Hz. Adem Cenet dı hon dı bı Homa Tealayi 

asteyo çep ê cağa Hz. Ademi ra Hz. Hewa xeleqnaya.  

 Hz. Hewa pê loqmatıkê “Ummul-beĢer (dadiya insanti) zaniyena. Yo serr 

mergê Hz. Ademi ra pey merda. Nameyê ay Qur‟ano Kerim dı (Rum/21, ġura/11, 

Nisa/1, Araf/189, Zumer/6) viyereno.
219

 

 ġair behsê semedê riyê erdi ĢırawıtıĢ vıraziyayiĢê Hz. Ademi keno labelê Hz. 

Adem teyna maneno u ınay ser ra Homa Tealayi Hz. Hewa xeleqneno. Hz. Hewa 

dadi u ciniya verin a.  

 Tu ri „erdi r‟ Adem Ģawıt / Têna mend ci r‟ Hewa Ģawıt 

 Kerd xelife ma eĢnawıt / „Ezmon ra ci r‟ fermon Ģawıt(18/1) 

 Hz. Adem xeleqiyayiĢê xu dı vercu teyna bı u ına teynayi cı ri yo kêmasi bi. 

Cenet semedê yı cayêko ebedi bı u ıno ebediyet hetan Hz. Hewa xeleqiya dewam 

kerd u dıma Hz. Hewa ame. Daru u dermanê tenayiya Hz. Ademi dadiya insanan Hz. 

Hewa bi. ġairi, ına Ģiir dı behsê ıni meseleyan kerdo.  

 Adem Cennet ıd wext têna b‟  / Cennet qê yi meskên beqa b‟ 

 Hesrêt yi qê zewac Hewa b‟  / Beqa bi teng fena ava b‟ (166/4) 

2.1.1.4. Hz. Meryem 

Hz. Meryem keynaya Ġmran u dadiya Hz. Ġsayi ya.  

Hz. Zekeriya mêrdeyê xala Hz. Meryem o u Hz. Zekeriya Hz. Meryem geno 

himayeya xu. Meryem hıni bena pil u Hz. Zekeriya beno extiyar u nêeĢkeno bıoniyo 

cı ra.  

Zekeriya sen„etkar ıb / Pir extar ıb bêewlad ıb  

Kefil Meryemê „Ġmran ıb / Mihrab Mescidê Eqsa dı b‟(30/3) 

Homa Teala wexto ki Hz. Cebraili Ģıraweno u wı pıf keno cı, Hz. Meryem 

hemila veciyena. ġar ifetê ey ri qalanê xıraban vani labelê Hz. Meryem inan ra çik 

nêvana u tutê gerguĢi muecnena inan.  

Tutî va: “BîĢek ez âbdê Hoê wo, Homê kîtab do mi û ez kerdo pexember.”
220

 

ġiira Tu Fermon ġawıt dı behsê pêxemberan biyo. Miyanê ıni behsan dı behsê 

Hz. Meryem zi biyo. 

Homê du„ê yi eĢnawıt / Mijdonê Yahyê ci r‟ Ģawıt  

Meryem Cebrail ra eĢnawıt / Homê xeberê „Ġsê Ģawıt(30/2) 

2.1.1.5. Hz. Sariye 

Hz. Sariye, ciniya Hz. Ġbrahim u dadiya Hz. Ġsheq a. Semedê Sariye, Sare u 

Sarah zi vaciyeno. Goreyê rivayetan Hz. Sariye dedkeynaya Hz. Ġbrahimi ya u ey 

zewac ra pê vercu Ģıni Harran, dıma Ģıni Mısır.  

Goreyê baweriya Ġslamiyeti Hz. Sariye ciniya verin ê Hz. Ġbrahimi ya. Hz. 

Sariye ciniya extiyar a u nêeĢkena tutan biyaro. Ġsheq pêxember semedê Hz. Sariye u 

Hz. Ġbrahimi hetê Homa Tealayi ra mıjdano.  

Mala Faruq Baynali, miyanê Ģiiranê xu dı teyna yo ca dı behsê Hz. Sariye 

kerdo. Wexto ki behsê Ġsheq pêxemberi biyo ita dı vato Ġsheq pêxember lacê Hz. 

Ġbrahim u Hz. Sariye yo.  

Ġshaq mijdonê Homê yo / Laj Ġbrahim u Sariye yo  

Kalik Beni Ġsrailon o / Berekêt „erd Filistin o(24/1) 

2.1.2. ġairi u Merdımi Ġlmi 

2.1.2.1. Malayê Cıziri 

          Nameyê yı wo esıl Ehmed b.Muhemmed el-Buti el-Cezeri yo. 1568 dı ameyo 

dunya u 1641 dı Cizre dı Ģiyo rehmet. Medreseyan dı tehsilê xu kerdo temam. Yo 

mude malati kerda. Teyna yo eserê yı ameyo resayo ıni rocan.
221

 Malayê Cıziri se serranê Ģiyesın u hotyesın dı cuyayo u ıno zeman dı semedê 

zıwanê xu xebetiyayo. Yo Ģairo Kurd o u miyanê edebiyatê Kurdan dı Ģexsiyeto 

muhim o. ġair qıymet dayo zıwanê xu u diwanê xu zi pê zıwanê xu nuĢto. 

 Ino eser 114 Ģiiran ra yeno meydan. Nameyê ıno eser Diwan o u ziwanê Kurdki 

dı nusiyayo. Diwanê ey dı temayi eĢqê ilahi, tasawuf u sinayiĢ muhim i.
222

         

 ġair Ģiira Muhebbet dı behsê Malayê Cıziri keno. Muhebet benateyê insanan dı 

çiyêko zaf bı tesir o. Mefteyê eĢqê Ġlahi yo. Yemê xelıqiyayiĢê insani dı muhebet 

esto.  ġair vano muhebeti pê destê Malayê Cızıri diwan dayo nuĢtıĢ.  

Memê Alon ir buyê Zin on /Cezirê Botan ra derd on 

Mem u Zin ır wı zındon on / Melê Cıziri r‟ diwon on (168/3) 

2.1.2.2. Memê Alan 

          Memê Alan, karakterê destanê Mem u Zin o. Ino destan, eserê edebiyatê fêki ê 

Kurdan o u eseranê tor verinan ra yo. Ehmedê Xani, tesirê Memê Alan dı mendo u 

eserê Mem u Zin nuĢto. ġair, Ģiira Muhebbet dı karakteranê hikayeyanê eĢqi ê 

Kurdan yo beyit dı piya Ģıxulneno.  

Memê Alon ir buyê Zin on /Cezirê Botan ra derd on 

Mem u Zin ır wı zındon on / Melê Cıziri r‟ diwon on (168/3) 

 Muhebbet, sinayoğan ano yoca. Zerreyê inan dı eĢq keno zêd. ġair vano 

muhebet buyê Zin ano Memê Alon ri. 

2.1.3. Sehabeyi 

2.1.3.1. Selmano Farıs 

 ġexsiyeti muhimi ki diwan dı viyereni inan ra yo zi Selmano Farıs o. 

Qasideyan dı qısımê faxriye dı nameyê yı viyereno. Ġsfehan dı ameyo dunya. Vercu 

Mecusi bı. Verniya yo kilise ra viyerto u Ģiyo zere, biyo Xırıstiyan. Dıma Ģiyo ġam,  

ġam ra zi semedê pêxemberê newe ri xızmet Ģiyo Medine. Selmano Farıs wext Hz. 

Pêxember vineno beno Bısılmane. Selman yeno menaya “çiyêk waĢtıĢ”.
223

 Hz. Pêxember ri ameyiĢê wehiy semedê hemeyê dunya yo roĢnayi ya. Homayi 

ına roĢnayi pê destê pêxemberi u embazanê ey dunya dı kerd vıla. Ini embazanê 

pêxemberi ra yo zi Selmano Farıs o.  

Yo tij vêja rueĢn da Hira / Rehber vırazya nurı ra 

Heval vırazyê durı ra / Wext Muhemmed omı dunya (74/1) 

 

Wertê yin ıd vındert o Nebi / RaĢt ıd Selmani Farısi 

Çep ıd Bilali HebeĢi / Wext Muhemmed omı dunya
 
(74/6) 

2.1.3.2. Bilalo HebeĢi 

         Hz. Bilal, yo koleyo HebeĢıc o u Bısılmananê verinan ra yo. Vera iĢkenceyê 

muĢrikan mudeyo derg daymiĢ biyo. Vengê yı zaf weĢbı.
224

 Muezzino verin ê Hz. 

Muhemmedi yo. Mekke dı Bısılmantiya xu kerda eĢkera.  

 Hz. Muhemmedi Bilalê HebeĢi ra zaf hes kerdên. Hz. Bilali muĢrikan dest ra 

çıqas iĢkence di zi reyna dino heq canêverda u pêxemberi het vındert. Hicretê 

Medine ra pê wext qerarê semedê nımaci wendıĢê ezani dıyeno Hz. Pêxember pê Hz. 

Bilali ezan dano wendıĢ u Hz. Bilal reseno Ģerefê muezino verin ê Bısılmanan. ġair 

zi pê sembolê kıĢta çepê pêxemberi dı ca guretıĢi behsê Hz. Bilali keno. 

Yo tij vêja rueĢn da Hira / Rehber vırazya nurı ra 

Heval vırazyê durı ra / Wext Muhemmed omı dunya (74/1) 

 

Wertê yin ıd vındert o Nebi / RaĢt ıd Selmani Farısi 

Çep ıd Bilali HebeĢi / Wext Muhemmed omı dunya (74/6)
 
 

2.1.4. ġexsiyeti Tarixi u Efsanewi 

2.1.4.1. Belqıs 

         Belqıs, hukumdarê Ģarê Seba ya. Dinê tewhidi qebul kerdo. Derheqê heyatê ey 

dı zaf melumat çino. Qur‟ano Kerim dı sureya Neml dı behsê Belqısi beno. Nameyê 

Belqıs raĢta raĢt nêviyereno labelê hikayeya Belqıs u Hz. Suleymani viyerena. 

 Hz. Suleyman nameyê Homayi vıla keno u nameyê Suleyman her ca dı 

Ģınawiyeno. Belqıs, qayila Hz. Suleymani bıvino u raĢta pêxembero pêxember niyo 

kıfĢ bıkero. Yo qafile gena peyniya xu, Ģına Qudus. Belqıs her çi vinena u iman 

ana.
225

  

 ġairi dı Ģiiran dı behsê Belqısi kerdo. Ino behs dı, Hudhud vercu ra Hz. 

Suleyman ri xeberê Belqıs ano. Xeber, eĢqê Belqıs erzena zerreyê Hz. Suleymani. 

Buya muhebeti zê paynık gam bı gam yena resena cayê xu.  

„EĢq pê hudhud xeber Ģawen / Welat Seba ra xeber gen 

„Erzı hal Belqıs vêr yê yen / „EĢq buwê muhebbêt Yemen ra gen (168/5) 

2.1.4.2. Firawun 

 Firawun, qralê Mısıri yo. Pê zulm, kibir, inkarkerdıĢ, bêitaeti yeno zanayiĢ.  

 Firawun, wextê Hz. Musayi dı cuyayo. Hz. Musa, ey dewetê imani keno, labelê 

firawun ınê deweti red keno. Firawun vano ez Ġlaha u qomê ey zi baweriya ınay 

keno. Mucizeyi ki Hz. Musa muecneno cı, inan ra zi bawer nêkeno.  Wext Hz. Musa 

tor bawermendan Mısır terk keno Firawun kueno inan dıma, inan teqib keno u 

miyanê aw dı xeneqiyeno u mıreno.
226

   

         Nameyê Firawuni Qur‟ano Kerim dı hotay u çar cayan dı viyereno. Verê Hz. 

Musayi dı vındeno u xu wesıfneno, Ģarê xu qıc muecneno u ê zeifan ri heqaret keno, 

verê xu tadano heqiqet. Firawun wexto ki miyanê aw dı xeneqiyeno, iman ano labelê 

imanê yı qebul nêbeno.
227

  

 Homa Teala wayire qudretê bêhed u hesabi yo. Ey Hz. Musa pê destê Firawuni 

pawıt u kerd pil u seltenetê Firawuni zi pê destê Hz. Musayi Ģa ra. 

 Musa cuyna kê Fir„on ıd / Fir„on kıĢt owkê behron ıd 

 Fermon Ģawıt Turi Sina d‟ / Tu Harun Ģawıt zon Musa d‟ (24/4) 

2.1.5. Mesnewi u Qehremani Hikayeyi ġari  

2.1.5.1. Ferhad u ġirin 

         Ferhad u ġirin, dı qehremani edebiyatê klasiki yi u dora verin mesneviya 

Nizamiyê Gencevi Husrev u ġirin dı viyereni. Ina mesnevi dı Husrev padiĢahê Ġrani 

yo u aĢıqê ġirin o, Ferhad zi ıno eĢq dı ey ri biyo reqib.
228

 Waziyeno pê yo wezifeyo 

namumkun Ferhad ġirin ra biyero duri vıstıĢ. Ferhat gereka kue ra hetan miyanê 

bacari aw biyaro. Ferhat ıno wazifeyê xu ano ca labelê xeber geno ki ġirin merda. Ina 

xeber raĢt niya feqet Ferhat pê xeber bawer keno u xu kıĢeno. ġirin zi xebera mergê 

Ferhati gena u a zi xu kıĢena. Ina hikaye edebiyat dı hikayeyanê zaf zıxman u 

qediman ra ya. Hikaye teyna edebiyat dı nê kulturê Ģari dı zi zaf meĢhur a.  

 ġairi, diwanê xu dı Ģiira EĢq Nebi dı behsê Ferhad u ġirin kerdo. Ina Ģiir dı Ģair 

eĢqê Ferhat u ġirin besto eĢqê Nebi ya. 

Ferhat Ģo kue ho gêren tu / ġirin resawa vêr bêr tu (76/6) 

         Hikayeyi eĢqi wexto ki vaciyeni atıfê Ferhad u ġirin, Leyla u Mecnun zi beno. 

Ferhad semedê ġirin gêreno, Ģıno kue. ġirin zi kue ra agêrawa resawa verê berê Nebi.  

2.1.5.2. Leyla u Mecnun 

Hikayeya Leyla u Mecnun, hikayeyanê meĢhuranê eĢqi ê Ģaranê Bısılmanan ra 

ya u goreyê riwayetan Edebiyatê Ereban ra veciyaya. Mesnewiya Leyla u Mecnun dı 

Leyla qehremana ciniya. Bı nameyê Leyli zi zaniyena.  

         Goreyê tiki riwayetan Mecnun, loqmatıkê Ģair Qays o. Qays u Leyla hema tuti 

bi yobinan ra heskerdeni. VatıĢi beni zêd u dadiya Leyla, nêverdena Leyla xeyma 

inan ra biyero teber.  Qays zi qehıryeno, qehır ra beno gec u xu erzeno çol. Yo zeman 

ra pey zi pê nameyê Mecnuni yani geci yeno zıkırkerdıĢ. Qays beno gec u Leyla zi 

nêdani cı. Babiyê yı semedê ıno hal Qays beno Kebı. Qays semedê zêdyayiĢê derdê 

eĢqi xu dua keno. Duaya yı qebul bena.
229

   

         EĢqê Leyla beno eĢqo manewi. Mecnun çol dı Leylaya xu gêreno u dıma cayê 

Leyla pê eĢqo ilahi beno de. Mecnun hewarê Nebi keno, hiviya yı Ģefaetê Nebi yo. 

Leyla zi gêrena Mecnuni xu labelê wexto ki Mecnuni vinena, Mecnun ay 

nêĢınasneno. Leyla mudeyêk ra pê mırena.  

Zê Mecnun ma hewar tu kên / Ma hiviyê Ģefa„êt tu kên 

Leyl u Zin tım hê gêrên tu / Mem u Mecnun hê babik tu (76/4-5) 

2.1.5.3. Mem u Zin 

 Mem u Zin, karakteri destanê Kurdan i. Ino destan hetê Ehmedê Xani ra pê 

nameyê Mem u Zin Ģekılê Mesnewi dı nusiyayo.
230

 Diwan dı nameyi Mem u Zin, 

qey temsiliyetê eĢqi u muhebeti Ģıxuliyeni. 

Leyl u Zin tım hê gêrên tu / Mem u Mecnun hê babik tu (76/5) 

 Ino beyit Diwanê Arçugi dı Ģiira EĢq Nebi dı viyereno. EĢq Nebi, eĢqo beĢeri 

niyo. O ki rayirê Homayi dı Ģıno Hz. Pêxember ra zi hes keno, sunnetê yı zi ano ca, 

vercu Qur‟an dıma rayberê ma Hz. Pêxember teqib keno. EĢqê Leyla u Mecnun, 

Mem u Zin dı vercu eĢqo beĢeri beynateyê inan dı vıraziyeno dıma aĢıqi nêreseni 

yobinan u ıno hesret hem cini hem camêrd resneno eĢqo Ġlahi. Edebiyat dı zaf Ģiiran 

dı behsê Leyla u Mecnun, Ferhad u ġirin, Mem u Zini beno.  

Memê Alon ir buyê Zin on / Cezirê Botan ra derd on 

Mem u Zin ır wı zındon on / Melê Cıziri r‟ diwon on (168/3) 

2.1.5.4. Zuleyxa 

Zuleyxa ciniya wezirê hukumdarê Mısıri ya labelê qıci inan çin i. Wısıf 

pêxember wexto ki qê koleti Mısır dı roĢiyeno ey Wısıf pêxemberi qey ewladi xu ri 

geni. Labelê wext Wısıf pêxember beno pil u Zuleyxa aĢıqê ey bena. Ino eĢq çımanê 

ya keno kuar, aqıl u fıkırê ay dı teyna Wısıf pêxember beno. 

Zuleyxa, wext hema nêzewıciyabi, honê xu dı Wısıf pêxemberi vinena u bena 

aĢıq ey. Wısıf dır yeni têhet u iĢlig yı hêt pey ra dırnena. Dıma zi ey erzena zindan.
231

  

         Semedê ınê eĢqi Zuleyxa Hz. Wısıfi erzena zından. EĢq ina yo çiyo çımanê 

merdıman keno kuar, buyê sinayon wet ra ano, merdım diyar diyar çarneno. 

„EĢq Zuleyxa r‟ kuaroni on / „EĢq buyê Yusuf Mısır ra on 

Yaqub diyar Ken„an ra on / „EĢq muhebbêt ilahi on (168/2)    

2.1.6. Qom/Milleti 

2.1.6.1. Ecem 

         Kelimeya Ecem Erebki ya u kokê ucme ra ameya. Ina kelime ferheng dı yena 

menaya “merdımo ki nêeĢkeno pê yo zıwano fesih qal bıkero”. Istılah dı kelimeya 

Ecemi, semedê Ģari ki Ereb niyi Ģıxuliyena. Xısusên zi semedê Ġranıjan nameyê 

Ecemi Ģıxuliyeno.
232

 

 Ezel ra big‟ heyon ebed / Pêrê holi bên pê edeb 

 Eg tı xu sêrn tacê ebed   / Bên mehbub „Ecem u „Ereb (144/4) 

         ġiira Qêlb Çoy MeĢıkn dı ına çarrêz viyerena. Merdım çiyo ki keno u dıma 

Ģermayeno inan ra dur vındero, hed xu bızano. Exlaq rınd, heya, Ģerm. Ini menayê 

kelimeya edebi yi. ġair vano vêr ra hetan ebed eg insan wayirê edebiyo pêr holi pê 

edeb beni. Holi bêsınor a, ebedi ya. Ecem u Erebi yobinan ra duri labelê çendêk dur 

beni wa bıbi sayeyê ina holi dı yobinan ra beni nızd.  

Hz. Muhemmed wext yeno dunya ê çiyi çırray nêreseni yobinan, çırray yoca dı 

nêbeni, a Ģew ıni çiyi beni ra. ġair zi vano Ecem u Ereb biyi bırayê yobinan.  

2.1.6.2. Ereb 

        Erebi, qomê Samiyan ra yi, zıwanê inan zi zıwanê Samiyan ra yo u zıwanêko 

zengin u aver Ģiyaye yo. Erebi, eğleb Asya dı nimgırawa Erebistani dı u verroc u 

zımeyê Afriqa dı cuyeni.  

    Ġslamiyet wexto ki veciya qabileyi Erebi Erebistan dı bi vıla. Tarixê Ereban pê 

Ġslamiyet Ģoq da.
233

 Himê dewleta Ġslami pê Hicret erziyayo u wextê Hz. 

Muhemmedi dı dewleta Ġslami hemeyê Erebistani gureto hakimiyetê xu.  

 ġair Ģiiranê xu dı wexto ki behsê Ereban kerdo Ereb u Ecemi piya Ģıxulnayi. 

Ereb u Ecemi yobinan ra duri yê labelê Hz. Muhemmed Ģewa ki yeno dunya ıno hal 

bedıliyeno. ġair çend cayan dı behsê bıratiyê inan keno.  

Ġns cin ir Ģawıt mucteba / Xatem Muhemmed Mustefa 

„Erd u „ezmon ra bı vıla / „Ereb u „Ecem bı bıra (32/1) 

Vêrg u varê têdır çerê / „Erêb u „Ecêm bi bırê 

Sıpi siyon ir nibi dılê / Wext Muhemmed omı dunya (72/3) 

2.1.7. Welati 

2.1.7.1. Erebistan 

         Nameyê yı yo esas Ceziretularab o. Teyna el-Cezire zi vaciyeno. Nebiyê 

Homayi u pêxembero peyin Hz. Muhemmed Erebistanê rocawani dı ameyo dunya, 

ita dı cuyayo, wehiy cı ri ita dı ameyo u ita dı Ģiyo rehmet. Ino semed ra semedê 

hemeyê insaniyeti cayêko muhim o.
234

  

         ġair Ģiira Wext Muhemmed Omı Dınya dı behsê ehemiyetê welatê Erebistani 

kerdo. Hz. Muhemmed wexto ki ameyo dunya, rueĢnayi daya Erebistani. CuyayiĢ 

kotu miyanê insanan. Heyat biyo Ģên u her ca biyo gul u gulistan.  

RueĢnayi da „Erebiston / CuyayiĢêk kot mon inson  

Her ca bı zê gul guliston / Wext Muhemmed omı dunya (74/4) 

2.1.7.2. Filistin 

 Milat ra ver, seserra duyesın dı wextê barkerdıĢê qawıman pê nameyê Filistan 

behır ra yo qewım yeno ıni erdan. Cayo ki pê nameyê Filistini yeno zanayiĢ nameyê 

xu ıni qewmi ra geno.   

 Ini erdan dı dewırê verê tarixi ra nat tewır tewır qewımi ameyi ıni erdan, ıni 

erdan dı zaf fetih u istilayi vıraziyayi. Hiri dini pili ilahi ita dı ca geni. 
235

   

Ġsheq pêxember Ģarıstanê Filistini Qudus dı mıreno. Qebra ey kıĢta mezelê 

babiyê ey Hz. Ġbrahimi dı yo. ġair vano Ġsheq pêxember erd Filistin ri bereket o.  

Ġshaq mijdonê Homê yo / Laj Ġbrahim u Sariye yo 

Kalik Beni Ġsrailon o / Berekêt „erd Filistin o (24/1) 

2.1.7.3. Kerbela 

         Kerbela, Iraq dı yo mıntıqa yo. Qebra Hz. Huseyini ita dı ca gena u semedê 

Bısılmanan cayêko muhim o.  

 Hz. Huseyin lacê Hz. Eli u Hz. Fatma yo u tornê Hz. Pêxember o. Hz. Huseyin 

çolê Kerbela dı têĢan ameyo verdayiĢ, ita dı biyo Ģehid u qebra ey zi ita dı ya.
236

  

Hediseyê Kerbela dı vaciyeno ki, Hz. Huseyin u piya hotay u dı teni beni Ģehit. 

Hz. Huseyin pirikê xu Hz. Muhemmedi ra heskerdenê u rayirê ey ra Ģiyenê. ġair 

vano hem eĢqê Hz. Pêxember hem zi eĢqê heq u heqiqeti ey ıno heyat ra gureto berdo 

heyato ebedi. 

EĢq tu ra „aĢiq kuên bela / Con kuên bin herrê Kerbela (78/8) 

 

Ge qıyom ken Ģın Kerbela / Xu ser on henzar derd bela  

Lomê xu niken çoyi ra / Her çi erzen kıĢt illallah (172/3) 

Goreyê riwayetan qelbê Hz. Huseyini pê iman dekerde yo u dewamê nur u 

edaletê Hz. Muhemmedi yo. Bêedaletiya idareyê Emewiyan qebul nikerdo u vera 

inan vınderto. Semedê heq u heqiqeti mucadele kerdo.  

2.1.7.4. Mısır 

Mısır, welatêko qedim o u erdê cı eğleb rocveteyê zımeyê Afriqa dı ca geno. 

Diwan dı kelimeya Mısıri çıqas zaf nêviyero zi zaf behsê Mısıri beno. Hediseya 

Wısıf u Zuleyxa ita dı viyerta. Nameyanê welatanê Kenan, Rum, Beğdad, ġam, 

HabeĢ dır piya viyereno. Ruyê Nili heyat dano Mısıri. Wısıf bir ra veciyeno u Ģıno 

Mısır. Mısır dı benateyê yı u Zuleyxa dı hedise viyereno. Wexto ki bırayê Wısıfi 

zerar dani Wısıfi, babiyê ey zaf qehıryeno. Ino qehır ra pê çımi ey beni kuar. Yaqub 

Kenan ra Ģıno heta Mısır. Buya Wısıfi her cayê Mısıri gureto.   

 „EĢq Zuleyxa r‟ kuaroni on / „EĢq buyê Yusuf Mısır ra on 

Yaqub diyar Ken„an ra on / „EĢq muhebbêt ilahi on (168/2) 

2.1.7.5. Yemen  

 Yemen, verrocê rocveteyê nimgırawa Ereb dı ca geno.  

 Mala Faruq Baynali, diwanê xu dı behsê Hz. Suleyman u Belqısi kerdo. Belqıs, 

Yemen dı cuyayên u uca dı lidera dewleta Sebe bi.  Diwan dı behsê eĢqê Belqıs u Hz. 

Suleymani beno. 

 „EĢq pê hudhud xeber Ģawen / Welat Seba ra xeber gen  

„Erzı hal Belqıs vêr yê yen / „EĢq buyê muhebbêt Yemen ra gen (168/1) 

2.1.8. ġarıstani 

2.1.8.1. Çolig/Cebexçur 

Mıntıqayê rocveteyê Anadolu dı qısımo corin ê Fırat dı ca geno. Tarixê Çoligi 

milat ra ver reseno dı hezaran. Bı nameyê Çolig yo vilayet niyeno ru u Cebexçur zi 

beno merkezê ıno vilayeti. Serra 1945 dı nameyê Cebexçuri bedıliyeno u beno 

Çolig.
237

  Zazaki dı pê nameyanê Çolig u Cebexçur name beno. 

ġair vano, seyda u malayanê ma her cayê Çoligi dı ilım u irfan vıla kerdo. 

Cayêko ilım u irfan Ģiyo de beno gane. ZanayiĢ u musayiĢ yo nimet o. Vano, feyz u 

bereketê ınê musayiĢ u zanayiĢ Çolig u dormaleyê Çolig berıqnayo. ġair bı xu Çolig 

ra yo u qısımêkê tedrisatê medrese zi Çolig dı diyo. Ay ra ıno Ģarıstan semedê yı 

muhim o.  

O feyz bereket berıqna diyar Serhed bajar Çolig / Resa HezarĢayi u Arıkragi zê 

Necm-i Saqıb (176/5)  

Wextanê verinan dı melımê welatan seydayi u malayi bi u mektebi zi 

medreseyi bi. Çolig dı zaf seyda u malayi ameyi u Ģiyi. Ġlım u irfan, dersi Erebki, 

adab u zaf çiyan ser ders dayenê. ġair Ģiira Seydê u Mallê Ma dı hem nameyê Çolig ê 

verin Çebexçur Ģıxulnayo hem zi Çolig Ģıxulnayo.  

ġıma deĢtê Çolig id yo çıla vıst ta niĢi hona / Astarê felekon êr zafê bajaron ra 

bi vıla (176/6) 

Ey muderis u mu„ellim in welat deĢtê Cebexçur / Gul u vıl ig Ģıma romit bın 

gurêt nibên çaruçur (176/7) 

2.1.8.2. Dicle u Fırat 

Ruyi Fırat u Dicle erdanê Tırkiye ra veciyeni, Iraq dı yeni piser u dıma 

kendawa Besra dı reseni behır.  

ġair Dicle u Fırat yo rêz dı Ģıxulnayi. Duêst hê Dicle u Fırat ıd ına cumle dı 

duest ra meqsed Adem u Hewa yê. Edebiyatê diwanê dı behsê zaf welati u Ģaristani, 

kue, guel u rue beni. Miyanê inan dı Fırat, Dicle, Nil, Meriç ca geni. Goreyê Tewrat 

Adem u Hewa o baxçeyo tedı cuyayi mıntıqaya beynateyê Dicle u Fırat dı niyo ru.
238

  

 

Ez ğêrib a ın welat ıd / Mon sêrd puk aĢmê sıbat ıd 

Duêst hê Dicle u Fırat ıd / Dêrd gêribi ho zerrê mı d‟ (140/1) 

2.1.9. Ê ġaristani Teberê Tırkiya dı  

2.1.9.1. Beğdad 

 Paytexta Iraqi yo u Ģarıstanêko tarixi yo. Se serra 8. dı biyo ava u mudeyêko 

derg merkezê xelifati bı.
239

 Ġslamiyet, vercu ra hetan Hz. Muhemmedi bı wasıteyê 

pêxemberan vıla biyo. Hz. Muhemmed pêxembero peyin o, ey ra pey hıni pêxember 

nêyeno la tebliğ pê destê seyda, mala u alıman dewam keno.  

         Ê ki Ġslamiyet qebul kerdo, vercu heyatê xu dı ani ca u dıma dor u verê xu dı 

vıla keni. Melımê insanan i. Gereka xususê inan xurt bo. Her xusus dı diqet bıkeri. 

Ini se bıkeri, se vaci insani zi rayirê inan ra Ģıni. Holi vıla bıkeri holi her ca gena.  

WendıĢgah kêrd a Heremeyn ra ta Quds u ġam u Beğdad / ġoq da Beyrut 

Semerqend u Buxara xebatê ecdad (176/2)   

2.1.9.2. Beyrut 

Beyrut, paytexta Cumhuriyetê Lubnani yo. Dewıranê verin ê Ġslami dı ıno 

welat zê ribat êseno u ita dı faaliyetê ilmi aver Ģiyi. Alımi fıqıhi ita dı cuyayi u ders 

daya. Ino semed ra semedê Ġslamiyet, aliman u seydayan cayêko muhim o.
240

  

WendıĢgah kêrd a Heremeyn ra ta Quds u ġam u Beğdad / ġoq da Beyrut 

Semerqend u Buxara xebatê ecdad (176/2) 

2.1.9.3. Buxara 

         Buxara, eyro miyanê hududanê dewleta Uzbekistan dı ca gena. Turkistano 

tarixi dı yo Ģarıstano qedim o. Coğrafyaya ciwani dı cayêko muhim geno. Eğleb 

Buxara u Semerqand piya Ģıxuliyeni.
241

 Buxara, Ģarıstananê pilan ê medeniyetê 

Ġslami ra yo Ģarıstan a.  

         ġair wext behsê ilım, irfan, kultur, seyda u malleyan keno Semerqend u Buxara 

piya yo rêz dı Ģıxulneno.  

WendıĢgah kêrd a Heremeyn ra ta Quds u ġam u Beğdad / ġoq da Beyrut 

Semerqend u Buxara xebatê ecdad (176/2) 

2.1.9.4. Kenan 

         Yaqub pêxember welatê Kenan dı cuyayo. Eyro Filistin dı dormaleyê Sayda u 

Sur u yo qısımê Suriye ihtiwa keno. Nameyê lac ya zi tornê Hz. Nuhi Kenan bı. Inê 

Ģarıstani zi nameyê xu ê Ģexısi ra gureto. Kenan, pê nameyanê Mahê Kenan (Wısıf 

Pêxember) u Pirê Kenani (Yaqub Pêxember) yeno virê insanan.
242

 

        Yaqub Pêxember, Kenan dı cuyayên. Merdım ça dı bıcuyo uca cı ri rındo, weĢo. 

Yaqub hetê Homayi ra tewilê honan zanayên. Wısıf wexto ki yo hon vineno, babiyê 

yı cı ri tewil keno. Wısıf pêxember babiyê xu ra kueno dur, ıno dur kotıĢ Yaqub ri 

beno imtihano pil. 

 Ya„qub Ken„an xu r‟ kerd ava / Yusuf kerd vin wı bı e„ma 

 Homê ra xu r‟ sabır musa / Tu wı tewil honon musna (24/2) 

Yaqub pêxemberi tutanê xu ra hes kerdên. Semedê yı Wısıf ciya bı. Wısıfi ra 

zaf heskerdên.  

„EĢq Zuleyxa r‟ kuaroni on / „EĢq buyê Yusuf Mısır ra on 

Yaqub diyar Ken„an ra on / „EĢq muhebbêt ilahi on(r.168 çr.2) 

         HeskerdıĢê ewladê ey Wısıfi, Yaqub pêxemberi welatê ey Kenan ra warazneno 

u hetan Mısır beno. 

2.1.9.5. Medine 

          Mescid u qebra Hz. Muhemmed ita dı yi. Nameyo verin ê Medine Yesrib o. 

Tor Mekke, dı Hereman ra yo Medine ya. Mescidi Nebevi vıraziyayo. Ina mescid 

hicret ra pê bı destê Hz. Muhemmed u embazanê ey vıraziyaya. Ġslamiyet dı hiri 

Ģeheranê mubarekan ra yo zi Medine ya. Ê Ģeheri bini zi Mekke u Qudus ê. 
243

  

         Diwan dı, dı cayan dı behsê Medine viyereno ra. Hz. Pêxember camiya hiriyın 

ita dı vırazeno. Yona çarrêz dı Medine qê Hz. Pêxember manena yo minber. Çunki 

Medine dı ilım u kultur biyo vıla.  

 Comiyê hirın kerd ava Medine d‟ Pêğmêr ma / Medeniyet kerd vıla tor eshabon 

xu ra 

Va in mescidon ziyaret bıkên qê xu ra / Qulti qê ins u cin u Melaiketon a 

(162/1) 

2.1.9.6. Mekke 

         Hz. Pêxember ita dı ameyo dunya u dinê Ġslam vercu ita dı veciyayo. Kebı 

Mekke dı yo. Inay zi tarix dı ehemiyetê ucayi kerdo zêd. Bı wesileyê Kebı  

Bısılmanan ra wet kes uca dı çin o. Ino xusus Ģiirê diwani dı ca geno.
244

 Dor u verê 

Mekke çol o, cayêko zaf germ o.
245

  

ġair dı cayan dı behsê Mekke keno. Sara, hesudiya Hacer u Ġsmail kena. 

Ġbrahim pêxember inan beno Mekke, uca dı cuyeni.  

Dewet kerd ma bi bextıyar / Dewır Ġsma„il kerd destkar 

Devê Mekki ci r‟ bi diyar / Xeyru‟l-Enam ır kerd bajar (22/4) 

2.1.9.7. Ninova 

 Welatê Hz. Yunusi yo. Hz. Yunus semedê pêxemberti Ninovayijanê 

putperestan ri ameyo. Labelê Ģarê Ninova tebliğê Hz. Yunusi qebul nikeno u 

baweriya xu ri dewam keno. Hz. Yunus inan war verdeno u Ģıno. Hz. Yunus, 

hadiseyanê gemi u maseyi ra pey tobe keno u tepiya yeno miyanê Ģarê Ninova u Ģarê 

Ninova zi ey ri iman ano. 
246

 

 Zulkif iz fermon eĢnawıt / Tu yi ra dım Yunus Ģawıt 

  Hirıs hirı sêr yi ser Ģi / „Alim abid êk tabi yi (28/5) 

Ninova warverda rema / Masi cad ci r‟ fêk xu kerd a 

Zennun tesbih kerd u berma / Pa qom xu ra pêr gêrê a (30/1)  

2.1.9.8. Qudus 

         Qudus, semedê mensubanê hiri dinanê ilahiyan zi cayêko bımbarek o. Qudus 

yeno menaya “bereket, bımbarek biyayiĢ.” Qur‟ano Kerim dı nameyê Qudusi 

nêviyereno la semedê Qudusi wesıfi erdo bımbarek, cayo hol Ģıxuliyayi. Tarıxê 

Qudusi zaf kohon o. Qudus dı zaf pêxemberi cuyayi.  Hz. Suleymani Beytulmaqdis 

ita dı vıraĢto.
247

 

 Diwan dı Ģair, behsê Qudus dı pê destê Hz. Suleymani vıraziyayiĢê camiya pila 

dıyın ê Bısılmanan keno. Heto bin ra ına cami qıbleyo verin ê Bısılmanan a.  

 Comiyê dıyin vırazya ha Qudsu ġerif ıd / Pê „ifrit cınon bin emr Nebi Suleymon 

ıd  

 Bi gongolê ummeton wexton vêrinon ıd / Bi qıblê muslımonon fêk bêr 

„asimanon ıd (160/3) 

2.1.9.9. Semerqend 

Semer nameyê merdımi yo u kelimeya kant zi Soğdki ya u yena menaya welati. 

Ino welat Rayirê Bırsım dı ca geno u ınay ra zaf medeniyeti ita dı yeni yoca. 

Dunyaya Ġslami dı tedrisat u zanayiĢ sera cayêko muhim o. Ġta dı zaf alımi veciyayi u 

ilım sera xu aver berdo.
248

  

Ehemiyetê welatê Semerqendi miyanê seydayan u malayan dı zêd o. Çunki her 

çi ra wet ıno welat cayê ilım u tedrisati yo. ġairi, diwanê xu dı Ģiira Seydê u Malê Ma 

dı behsê Ģoqê Semerqendi kerdo. Ġlım, zanayiĢ u tedrisat insani keno alım u zanayiĢê 

ey zêdneno, zanayiĢê merdımi bızêdiyo eĢkeno ilımê xu vıla bıkero.    

WendıĢgah kêrd a Heremeyn ra ta Quds u ġam u Beğdad / ġoq da Beyrut 

Semerqend u Buxara xebatê ecdad (176/2) 

2.1.9.10. ġam 

         ġarıstananê tarixiyanê Bısılmanan ra yo u eyro paytexta dewleta Suriya yo. 

Tarixê Ġslamiyeti dı merkezanê muhiman ê ilımi bı. ġair zi diwanê xu dı behsê ınê 

hali keno. 

 WendıĢgah kêrd a Heremeyn ra ta Quds u ġam u Beğdad / ġoq da Beyrut 

Semerqend u Buxara xebatê ecdad (176/2) 

2.1.10. Kueyi 

2.1.10.1. Sefa Merwe 

         Merwe, Mekke dı yo kue yo. Heciyi, benateyê Merwe u Safa dı say keni u ferzê 

heci ra yoyi ani ca. Hz. Hacer semedê têĢaniya lacê xu Hz. Ġsmaili beynateyê ıni 

wırdi kuyeyan dı hot hewi Ģiya u ameya. Bısılmaneyi zi wexto ki Ģıni hec beynateyê 

Sefa u Merwe dı hot hewi Ģıni u yeni. Ino ca ardıĢ ita ra yeno. Sefa, Merwe u Kebı 

piya Ģıxuliyeni.
249

  

Sefa u Merwe dormaleyê Kebı dı ca geni. RonayiĢê dês Kebi dı yo kerraya siya 

ca gureta. Ina kerra Hacerul Eswed a u cayêko ına kerra roniyaya kıĢta ay dı kuyê 

Sefa u vera Kebı dı kuyê Merwe ca geno. 

Hz. Pêxember serranê verinan ê pêxembertiya xu dı veciyên leweyê Safa u uca 

dı Ġslamiyet tebliğ kerdên.
250

  

Yi hicret kerd diyar diyar / Beytullah Hacer ır kerd yar  

Sefa Merwe ma r‟ yadigar / Dês Ke„bi wıraznê diyar (22/3) 

 

Kalik Ġbrahim zonên uja kê Homê yo / BextwaĢtıĢ qê Hacer u Zebih Ġsma„il o  

Birr adayiĢ qê kalik pêğemberi ma yo / Pa zemzem u Sefa Merwa ra qıblê ma 

yo (160/2) 

“BiĢek Sefa û Merve nîĢononê Homê ra yî. Kom Ģîyeru hecc ya z‟ umre, 

eĢkeno yîn wurdîn tawaf bikeru.”
251

QISIMÊ HĠRĠYIN 

Ino qısım dı bınê sernuĢteyê “Ġnsan” dı behsê weslanê insani biyo. Wesl u 

beden piyabeste yi. ġair Ģiiranê xu dı ıni weslan goreyê wezifeyê inan nê bı Ģeklê 

edebi teswir kerdi.  

Behsê xısusi ayidê insani ra; aqıl, beden, can, ciger, çım, dest, hesrê çıman, rı, 

sare, zerr u zıwan biyo. Ini xısusi goreyê rêzkerdıĢê alfabe rêz biyi. Mefhuman ser 

melumati diyayi u Diwanê Arçugi ra alaqayê mefhuman dı Ģiiran ra misali diyayi.  

3. ĠNSAN 

         Homa Teala dunya xeleqneno u dıma insanê verini herr ra xeleqneno. Ġnsano 

verin teyna maneno Homa Teala ına dor zi asteyê paĢtiya ey ra cini vırazeno u nesla 

insani zi inan ra keno zêd.  

Zewıjê bi wıhar qıjon / Yi pêr bi cıtyer u sêdwon 

Vıst yin dıma neslê insan / Tu asiman ra Ģawıt fermon (18/2) 

         Ġnsan, miyanê mexluqatan dı mexluqato tor bı qıymet o. Eg xu bızano yı ra 

holêr mexluqat çin o, eg xu nêzano yı ra nızmêr mexluqat çino. Ġnsan, mexluqatanê 

binan ra pê aqıl u fıkıriyayiĢê xu beno ciya. Eger aqılê xu bıĢıxulno u pê zıwani xu 

vaco, munasebeto xurt vıraziyeno.   

         ġair vano, belağet u lisan insan dı yo. Ino zıwan çarnayiĢ semedê insanan niĢan 

o. Fıkır u beyan, Homayi ri erdi dı dayo insanan. Ġnsan xelifeyê Homayi yo.  

 Goreyê heyatê xu u goreyê cuyayiĢ Ģair vano miyanê karkeran, tucaran, feqiran 

u dewlemendan dı raĢti nêmenda. Ino zeman, zemano çetin, teng u tari yo. Miyanê 

cuyayiĢê heyati dı doğriti nêmenda. Miyanê insanan dı mal u mılki zaf qıymet 

gureto. Meqam u mewqi hê verniya her çi dı yi. Qıymetê ilım u irfan çini yo. Heya, 

Ģermı diyayi wera. Gunê pêr eĢkera beni. (r.46)  

         ġair veng dano insanan u vano merg ra ibret bigerên, merg qediyayiĢê ınê 

heyati yo. Ino zi yeno menaya insan ıno heyat dı çıta bıkero peyniya inan zi yena. 

Ġnsan, roc bı roc mergê merdımanê xu Ģınaweno, vineno. BêĢek merg rocêk yeno 

reseno merdumi zi. Ay ra merdım gereka merg ra ibret bıgero. 

 Mêrg ra „ibret bıgên gelê insanon / ġıma z‟ hin hê yin dıma Ģin bêgumon 

(108/6) 

         ġair vano Homa insan aw ra vırazeno. Dıma gueĢt u astı ra vırazeno. Aza u 

weslayan zi nanu pêra. Melek Ģıraweno, pıf keno insani. Nameyê insan nano insani 

ra. Bar insan nano sêr mil yı ra. (123/3-4-5) 

         Holi zi xırabi zi insani ra veciyena. Ġnsan xu seni bızano ina yo. Cami keyeyê 

Homayi ya, cayo pak u temiz a. Ġnsan lınganê xu erzeno zereyê cami, hem pakiya 

insani hem zi pakiya cami bena têmiyan. Pakiya insani hem pê bedenê insani hem pê 

ruhê insani hem zi pê his u hiĢa insani bena. Camiyi tım u tım temiz i labelê ıno 

zeman dı insani biyi lêĢın. Bedenê cı, his u hiĢa cı, her het ra insan biyo lêĢın. 

3.1. Xususi Ayidê Ġnsani 

3.1.1. Aqıl 

       Aqıl, melekeya fıkıriyayiĢiya ki ferqê insani u mewcudatê bini pê ınay kueno 

teber.  Goreyê nazariyeyê xeleqiyayiĢê tasawufi aqıl beno hiri lete yi. Ini aqılê maaĢi 

(aqılo cuzi), aqılo maed u aqılo kulli yi. Aqılo cuzi, teyna alemo êsayi fam keno. 

Aqılo maed, reseno irfan u ıno alem zi vineno. Aqılo kulli wehdet, misal u alemê 

ruhi vineno. 

         Aqıl, yo cewhero ruhaniyo ki Homayi ıno cewher eĢto bedenê insani. Heq u 

batıl, hol u xırab, rınd u pis aqıl keno ciya. Edebiyatê diwani dı Ģair derheqê aqıli dı 

zê mutasawıfan negatif fıkıriyeno. Inê bısınor u zeif vineno. Çunki aqıli ver unsuri 

eĢqi, rındi, ızdırab u dec est i.
252

  

         Hz. Muhemmed, pêxembero peyin u sinayê ummetê xu yo. Bısılmanan Hz. 

Muhemmed nidiyo labelê ey ra zaf hes keni. Ğıyalanê xu dı, hiĢa xu dı, qelbê xu dı 

ca dani Nebi. ġair vano Nebi biyero ğıyalê insanan ruh u aqılê insanan piya geno. 

 Onena xiyal tu omê / Ruh u „aqıl pa gurêt bê (78/3) 

         Ġnsan, ıno heyat dı hem beno Ģa hem qehıriyeno. Wexto ki welıdiyayiĢ bıbo, 

veyve bıbo, çiyi rındi bıbi insani beni Ģa. Çiyi xırabi, deci, merg bıbo insani 

qehıriyeni. Xebera mergi sinayon decnena, vêĢnena.  

 Xeberê matêm sinayon vêĢnena / „Aqil zerrberon sarı ra vejena (106/6) 

                                                           
252

 Pala, e.n.v., r.16. 

Ina dunya dı insan tewır tewır o. Têkı teyna qê ına dunya xebıtiyeni, têkı teyna 

qê uqba xebıtiyeni, têkı hem ına dunya ri hem axret ri xebıtiyeni. ġair vano têkı aqıl 

hê ına dunya dı, aqıl fikir zi uqba dê. Ini insani sinayê Homayi u her ca dı yi.  

Têkı „aqil hê dunya dê / „Aqil fikir xu uqba dê 

Sinayê Homê her ca dê / Dunya ha ma xapinena (120/3) 

         Ġnsan pê weslan u bedenê xu esto. Ġnan ra wet pê aqılê xu esto. Aqılê insani 

çinbo, ferqê cı u heywani çino. ġair vano aĢma roceyi dı insani tobe keni labelê 

tobeyê xu dıma nêĢıni. Roce qediyeno reyna zê veri dewam keni. Aqılê insani 

nêmendo ay ra bêhiĢ cuyeno.  

         CuyayiĢ teyna werdıĢ, ĢımıtıĢ, rakotıĢ, wurıĢtıĢ niyo. Ġnsan cuyayiĢê xu dı 

weno, Ģımeno, rakueno la gereka goreyê dinê Ġslam bıcuyo. Ġnsan, gereka rayirê heq 

ser dı Ģiyero. ġair vano insan emır xu bêveng u vaj viyarneno. Aqıl Ģiyo beden 

mendo. Ġnsan wexto ki mıreno bedenê yı pê kefen temerneni, ruh beden ra veciyeno 

u beden bınê erdi dı temeriyeno. 

„Umır bêveng u vaj viyarnen / „Aqıl ben beden vındarnen  

„Uqba gen dunya bedılnen / Pê „eĢq u muhebbet xemılnen (166/2)  

3.1.2. Sare 

         Sare hetê serê beden dı yo, lıngi niyeni erd ro. Ġnsan cıwaniya xu dı dik 

vındeno, her weslaya cı hê cayê xu dı. Extiyari dı hêdi hêdi beno çot, beno kuz u 

sareyê ey yeno reseno war.  

         ġair vano payiz dı erd beno zerd. Her mewsim maneno heyatê insanan. Payiz zi 

extiyariya insani yo. Ġnsan zê pelan rıjiyeno, yeno war. Pirti çonqal finena insani ver. 

Ğem, keder insani lez keno extiyar. Vano sareyê tu hin ho kueno tu ver. 

ġair Ģiiranê xu dı herında kelimeya sare dı ser zi Ģıxulnayo. Sare hetê serê 

beden dı yo ay ra ser zi eyni mena dı Ģıxuliyeno. ġair vano ezel ra hetan ebed pêro 

holi pê edeb bena. Edeb semedê insanti dı zaf muhim o. Qarakterê insani pê edeb, 

heya, Ģermı Ģekıl geno. Edeb, taca zerrin a. Kam na xu ser wı zê zerd u sim beno 

temiz.  

Kom na xu ser taca zerin / Wı bı temiz zê zerd u sim 

Sinayê „ezmon u zemin / Qêlb çoy meĢıkn eya hebib (146/1) 

 Ġnsan her çi meraq keno. Rayir ra Ģiyero oniyeno dor u verê xu, oniyeno her çi 

u herkesi ra. ġair vano tı rayir ra Ģıni sareyê xu xu ver Ģan u teyna bıoni verniya xu 

ra. Çım pis ra meoni kesi ra. Sılom bıdı nar u werê xu ra.  

 Wextê wextan dı her yo sare yo insan hesıbiyenê. Wextê ġêx Said dı ê ki ameyi 

serê, zaf zırar dayi insanan. ġair vano heyat biyo bêveng u ê ki panc quruĢi nêkeni 

ameyi serê. Sarey dayi ari u pêro berdi zerreyê axueran. Qıc, cini, camêrd kes 

nêverda berdi eĢti axueran. Zafi inan xenıqnayi u têkı zi fetılnayi sewbina welatan.  

Heyat bı bêveng u deng ling bi sarê saron / Sarê dê ari pêr bêrd kêrd zerê 

axueron  

Çoy xali niverdê qıjon ra heton pilon / Zaf xenıqnê têkı z‟ fetılnê bêrd welaton 

(162/5)  

3.1.3. Beden 

         Beden u ruh piya yi. Beden, teber ra ê weslayi ki êseni inan ra yeno meydan. 

Nefis, ehtaciya beden ano zıwan, beden zi pê ına ehtaciya dunyewi beno mırd. Beden 

pê ĢıtıĢ beno pak, qelb pê zıkrê Homayi beno pak. 

         Bedenê insani pê werdıĢ, ĢımıtıĢ, rakotıĢ u arısiyayiĢ beno xurt. Ruhê insani zi 

pê eĢqê Ġlahi beno zıxm. ġair vano qelb Homayi bıvino merdeyi beni gani. Qelb, 

zerreyê qefesê bedeni dı pawiyeno. ġeklê qelb ra wet zerreyê qelbi dı çıta ca bıgero 

goreyê ya roĢnê qelbi beno zêd yan zi beno kêm. Qelb teyna semedê Homayi bıerzo, 

teyna qey dunya nê qey axret zi bılerzo/bıerzo zerrêye qefesê bedeni ra zê astare Ģoq 

dano. 

 Qelbo ki tu vin ilahi pê ruh yi merdê bên gonê / Zerê qefesê bedeni ver Ģoq don 

zê astarê (190/4)  

 Ġnsan wextê ibadeti dı Homayi ri nızdi yo. Gereka herga wesıl ına hel dı xu 

dunya ra dur bıgero u teyna huzurê Homayi dı bıbo. MeĢuq Homa yo u qul meĢuq ri 

secde keno. Teyna pê beden nê ruh u beden beni yo, Homayi ri secde keni. ġair vano 

beden ruh ri hevalti keno u huzurê Homayi dı ibadet keni.  

 Wexto ki aĢıq her çi ra dur kuwero u teyna eĢqê xu dıma Ģiyero ıno yo 

teslimiyet o. ġair vano emır bêveng u vaj viyarneno. Aqıl Ģıno teyna beden maneno. 

Dunya cı ri bêqıymeta, xeyalê ey teyna uqba ya. Uqbaya xu pê eĢq u muhebbet 

xemılneno. 

 „Umır bêveng u vaj viyarnen / „Aqıl ben beden vındarnen 

„Uqba gen dunya bedılnen / Pê „eĢq u muhebbet xemılnen (166/2) 

 Edebiyatê diwani dı Ģair tım u tım aĢıq o. Inay ra her çi peyni dı pê eĢq 

êseno.
253

 

         EĢq, muhebbet wazeno, sinayiĢ wazeno. Muhebbet yo bedel wazeno. AĢıqi 

nêreseni yobinan. ġiira Muhebbet dı çarrêza vêrin dı rêza Bedên „aĢiq çuel ıd erzen dı 

senetê telmih Ģıxuliyayo. Mecnun eĢqê Leyla ra xu erzeno çuel.  

 Dunya ebedi niya, eyro esta sıba çin a. Inay ra ıno beden u ruh gereka xu ita dı 

gırınidi. ġair vano qelb nezergah Ġlahi yo. Kebı semedê Bısılmanan cayêko muhimo. 

Homa zerra quli dı ca bıgero, qul qayilo her wext Kebı ziyaret bikero. 

 Qelb nezergah ilahi yo / Bınê qudrêt Rebbani do 

 Beden ıd zê yo Ke„bi yo / Qêlb çoy meĢıkn eya hebib (146/2) 

         ġiira EĢq Nebi dı beyita Ģiyesın dı dua ca gena. Ina dua dı wazeno EĢq Nebi cı 

ri bıbo Ģirin u bedên dı Ģin bıbo. Kelimeya beden, zafi ra herında qelbi dı teswir biya. 

3.1.4. Can 

 Kelimeya cani, qey ruh u heyati Ģıxuliyena. Yani o unsuro ki cesed pê beno 

wayirê heyati dı Ģıxuliyena. Ġnsan u heywanan dı cuyayiĢ pê cani beno mumkun.
254

  

 Diwanê Arçugi dı Ģiira Con Ma Muhemmed Mustefa sernuĢte dı kelimeya con 

ca geno. Ina Ģiir çar çarrêzi nusiyaya u peyniya hiri çarrêzan dı cumleya sernuĢte 

viyerena. Çarrêza çarın dı zi can u ciğer piya Ģıxuliyayi. ġiira Xatemu‟l-Enbiya dı 

beyiti tekrar est i. Ini beyitanê tekrari dı cumleyi Ey sinayê con ciğer ma viyereni. 

ġiira Ma Fedê Riyê Tu Wê dı peyniya her çarrêz dı kelimeya can Ģıxuliyaya. Ini Ģiiri 

qısımê hiriyın ê kıtabi dı bı nameyê Naati Nebi ca geni. Ino qısım dı Ģiiri ki derheqê 

sinayiĢê Hz. Muhemmedi dı yi zaf i.  

         Azrail cani insanan geno u insan dunyaya xu bedılneno. Ina dunya dı insan se 

bıkero temam nêbeno. Her çi nêmcet maneno. Ê ki zerra yın dı eĢqê Nebi ca geno 

qayili cemali yı bıvini. ġair zi vano Emon emon con mı meger eka, ez hetan zerrbêr 

xu bıvin. 

                                                           
253

 Pala, e.n.v., r.37. 

 Pala, e.n.v., r.83. 

 Ino can Homayi dayo reyna Homa geno. Can emanetê Homayi yo. Gereka 

insan her goma xu dı bıfıkıriyo u diqeti emanetê xu bıkero.  

 VıraĢtıĢê can pak u temiz o. Nefis u Ģeytan zi ına paki keni pis. Nefis xayin bo 

can beno gıran. Holi, insani kena berz labelê xırabi, xayini can keni nızm. ġair vano 

nefs xayin can tu gıran o. Cano gıran ri tım u tım zımıstan o. Can Ģenık bo zê wesar 

vıl dano.  

 Ey nefso xain çı ra con tu gıron / ġar ir bı wısar tu r‟ daim zımıston (152/1) 

3.1.5. Ciger 

Kelimeya ciğeri hem semedê wesla pıĢi u qesebi Ģıxuliyena hem zi bı mecaz 

Ģıxuliyena. Bı mecaz menaya sinayiĢ, dec, qehır dı Ģıxuliyena. Ciger Ģeklê xu gore 

gunina u decayi wa. Diwan dı con u ciger piya Ģıxuliyayi. ġiira Xatemu‟l-Enbiya dı 

beyiti tekrar dı viyereno.  

HeskerdıĢê Hz. Muhemmedi benateyê Bısılmanan dı zaf zêd o. ġairi, ıno 

heskerdıĢ pê kelimeya cigeri teswir kerdo.  

Ey sinayê con cigêr ma / Ma tı nidi ma tı sina (62/5)  

Adır eĢt zerrê ciger mı / Qil kuê berzon bi heval mı (78/4) 

3.1.6. Zıwan 

          Zıwan, hetê biyoloji ra yo waslaya zerreyê fekê insani yo u insan zê wer 

werdıĢi, tam guretıĢi, weri cawıtıĢi u qıseykerdıĢi dı cı ra istifade keno. Heto bin ra 

zıwan, zıwanĢınasi dı zi yo sistemê vengi yo ki ê insani pê ey weri yeni u yobinan 

fam keni. Diwan dı kelimeya zıwan eğleb çarçiwaya tarifê dıyın dı yani sistemê 

qıseykerdıĢi dı Ģıxuliyaya. 

 Çiyi ki zerra insani ra yeni, pê zıwan yeni meydan, beynateyê insanan dı 

munasebet pê zıwani vıraziyeno, aĢıq eĢqê xu pê zıwan vano.  

         ġair vano Homayi ın zıwan dayo eĢrefê mexluqat, pê ezkar u efkar resneno 

semawat. Zazaki, zıwano delal u Ģirin o. Ino zıwan hem qıseykerdıĢ dı hem nuĢtıĢ dı 

roc bı roc aver Ģıno. Diwanê Arçugi zi Zazaki nusiyo. ġair qıymet dano Zazaki. 

Vano, ın zıwan delal u Ģirin ra ma farıq meker. In ayeti Homayi ri xızmet zaf 

mubarek o. Her zıwan vıraĢteyê Homayi yo.  

 Zıwan her çi yo. Ġnsanan yobinan ra keno nızd, insanan yobinan ra duri fineno. 

Xebera her çi pê zıwan diyena. Homayi ıno alem vıraĢto, pêxember, Qur‟ano Kerim 

Ģırawıto u insanan ri rehber Qur‟an u pêxember o. ġair vano, Qur‟ano Kerim alemê 

ğeybi ra xeber dano, pê zıwan Ģar yani pê pêxemberan, ına dunya ra u axret ra xeber 

dano.  

 Xeber don „alêm ğeybi ra / Pê zon Ģar ına dunya ra (14/1) 

         Tebiet dı mexluqati wayirê zıwani yi. Ġnsan pê qalkerdıĢ, heywan pê sot vetıĢ 

yobinan fam keni. Hz. Suleyman hakim ins u teyran o. ġair vano Homayi tı musnayi 

zıwanê mırçıkan. Mırçıki her halê xu witeni u Suleyman zi inan fam keno.  

 Zıwan eg holi ser bıĢıxuliyo, hol o. Eg xırabi ser bıĢıxuliyo zaf zerran xu ra 

verdeno. Merdım xu bızano, bıeĢko zıwanê xu, qelbê xu dı ca nido xırabi, kes cı ra 

nêĢıkiyeno. ġair vano kesi pê zıwanê xu meĢıkn. Heyat teyna ına dunya niya. Êr 

merdım sebıkero sıba mehĢer dı defterê xu dı vineno.  

3.1.7. Dest 

 Qey heyatê rocane weslayi ki insan tor zaf muhtacê cı yo inan ra yo zi dest o.  

Ġnsan wer, ĢımıtıĢ, kar, gure, ĢıtıĢ zaf çiyan pê desti ano ca. Dest u lıngi piya heyatê 

insani dı muhim i.   

 Merdım wexto ki dua keno destê xu keno a, keno berz u dua keno. Hetan ê 

desti a nêbi u nêoniyi hewa ra ze ki duaya quli nimcet a. Dua beynateyê qul u 

Homayi dı yo muhebet o.  

Dêst xu berz ık vêng xu nızm ık awaz ra / „Ef ma z‟ bıwaz Resulu Seqeleyn ra 

(80/1) 

         Qul bêguna u bêxeta çino. Heyat zê bırısk yeno u Ģıno. BiyayiĢ ra hetan merg, 

heta insani dest ra yeno gereka insan guna ra, xırabi ra duri vındero. Koleyê nefsê 

xırab nêbo. Hz. Muhemmed Ģefaetkar u hiviya ummeta xu yo, ummeta ey ınay 

zanena. ġair ınay ser vano, ma tı ra bawer keni u umidi ma zi tı yi. Baweri u hiviya 

Bısılmanan Hz. Muhemmed o. Xelas bıbo reyna pê Ģefaetê Hz. Muhemmedi bena.  

 Bawêri ma tu wê tı umid ma wê / Dêst ma vêng gunê heval ma wê (84/8) 

         Ġslamiyet dı cini u camêrdi namehrami gereka yobinan ra dur vınderi, desti yın 

nêgıni yobinan. Ino zeman dı ıni çiyi muhimi biyi normal. Cini u camêrdi ğeribi yeni 

têhet, destanê yobinan geni, piya wurzeni u piya runıĢeni. Wext merg insani ra bıbo 

nızdi hema newe poĢmani vıraziyena. Hetan a hel insan vano qey tım u tım ho heyat 

dı, semedê zewq u keyfê xu cuyeno. Hesabê axreti nêkeno. Hela poĢmani dı destanê 

xu dani sêr zoniyanê xu yan zi sareyê xu kuweni. ġair vano wexto ki veyve beno cini 

u camêrd kueni têdest, insan qesti ra guna keno.  

Gelê bıron wext vêwı ben / Cini u comêrd kuên pê dêst  

Vatê heq gueĢtari niben / Din Ģın „ezmon Ģeyton ben mest (102/3) 

         ArdımkerdıĢ dinê Ġslami dı cayêko muhim dı yo. ZıkadayiĢ dı hedef 

ardımkerdıĢ o. Ardım holi, merhemet, Ģayi, huzur, muhebbet erzeno beynateyê 

insanan. Gereka merdım pê destê raĢti çik bıdo la desto çep ınay nêzano. Hem holiya 

yı zaf veng nêveco hem zi o ki cı ri holi bena wa nêdeco. Ġnsan ına dunya dı goreyê 

qulıka derzin zi holi bıkero axret dı xelaya ınay geno. ġair ehemmiyetê ardımkari ser 

dı vınderto.  

 Tı çıta g‟ bid pê deston xu / Pêr wêt id o yen vêr dêst tu 

 Çi g‟ tu ca verdo ben duêst tu / Homa gurê tu raĢt biyar (124/4) 

3.1.8. Zerr 

        Zerr, weslayanê muhimanê bedenê insani ra ya. Guni ay ra bena vıla u resena 

beden. Edebiyat dı zerr, weslaya tor muhim ê insani ya.  

 EĢq pê zerr beno. Zerr, cayo hitabi yo. AĢıqi pê zerr qali keni, yobinan ra 

derdanê xu vani. Zerr yo mirçıka. AĢıq, pê ğem u keder mıqateyê cı beno, pê xeyala 

waĢti beno Ģa, pê nazê ay xu ra Ģına.
255

 

 ġiira Dêrd Ğêribi dı kelimeya zerr peyniya her çarrêz dı viyerena.  

Nefês „eĢq zerra yen teber / Ço yi r‟ çırrê niben hember  

Afaqon ra heyon meqber / „EĢq niqêden heyon mehĢer (172/2) 

EĢq u sinayiĢ, dec u hezın, baweri u zaf hisi pê zerr yeni meydan. Merdımo 

Bısılmanı zerr ra Homayi ra u Hz. Muhemmedi ra hes keno. Eger merdım zerra xu pê 

muhebbetê Homayi dekero reseno huzur u sukunet.  

 Pala, e.n.v., r.168. 

3.1.9. Çım 

         Edebiyatê diwani behsê rındi ra beno u çım zi ıni behsan ra yo. Ê xususi ki 

ayidê waĢtiyi ıni hemınan kırıĢeno.
256

 

 Çım, semedê vinayiĢ yo wasıta yo. Ġnsan bıoniyo çiyanê holan ra, çiyanê holi 

vineno. Bıoniyo çiyanê xıraban ra, çiyanê xıraban vineno. Ġnsan gereka çıman xu 

xırabi ra duri bigero. Çımi tım u tım bıoni xırabi ra vinayiya yın lez Ģına.  

 Homa, insan tewır tewır xeleqnayo. Ġnsani esti lıngi yın çot, desti yın çin, gıĢti 

yın kêm, aqıl ra kêm, çıman ra ĢaĢ i. ġair zaf Ģiiranê xu dı gerreyê ınê zemani, ıno 

zeman dı cuyayiĢê insanan keno. Vano eka insan vano ma medeni u çağdaĢ i, mezg 

ra bi toĢ u çıman ra biyi ĢaĢ. Aqıl u fıkırê insani zê zina çiyanê xıraban dı yo ınay ra 

insan çıman ra zi biyo ĢaĢ.   

Von ma medeni hem çağdaĢ / Mezgı ra toĢ çımon ra ĢaĢ 

Lıngon pêyinon ra bi cehĢ / Ġmdad Muhemmed Mustefa (96/5) 

 Ġnsan hetan ıno heyat dı bıcuyo kar u gureyê ey xebat a. Hem semedê ına 

dunya u hem zi semedê axreti xebetiyeno u gereka bıxebetiyo. Merdım bedenê cı 

weĢ bo xebata cı zi asan a. Wexto ki insan xebetiyeno peyniya xebata xu dı pere ya zi 

yo çiyo maddi geno. ġair vano yo qezencê merdımi bıbo herkes cı ra hes keno labelê 

rocêk nêxebetiyo pere nêyaro çımê insani ra kueno.  

 Wext ıg tı wêĢ hê xebitên / Kê xu r‟ pero pul on yi wên 

Eg tu niard çim yin ra kuên / Qê tu kês xu keder mekır (180/4) 

Hz. Adem insan u pêxembero verin o. Ġfadeya qıci Ademi, hemeyê insanan ri 

vaciyeno. Eğleb insani nankor i u Ģıkır ra duri. Gereka qıymetê nimetan bızaniyo.  

Qij Adêm zafê yi nonkuar / Cuyên bêĢıkrêt u çımkuar (186/7) 

3.1.10. Hesrê Çıman 

         Hesır çıman, poĢmaniya quli muecnena ra. Ġnsan tım u tım nêhuyeno. Rê rê 

decan ver, rê rê qehıran u derdan ver hesır çıman ra yena war.  

Ma hesron çımon kên wari / Dest pêkên xu finên ari 

Hembêr tu d‟ nibena yari / Ġlahê mı tı ğeffari (48/4) 

 Pala, e.n.v., r.101. 

Hesırê çıman pakiya gunayan a. Ġnsan wayirê ilım u irfani yo. Ino ilım u irfan 

holi ser bıĢuxulno u qelbê xu pê edeb u heya dekero u merdım gunayanê xu ver 

poĢman bo u ına poĢmani pê berme u pê tobeyan biyaro meydan Homa Tealayi hêt 

dereceyê ey beno berz. 

Gunon xu omaren u bermen hesron çımon ken war 

Tı yi bıfetiln rênê yen vêr bêr tu d‟ ken gazi hewar (52/3) 

   

Meclis „ilm u „irfon id ruĢ / Qêlb xu pê edeb heya buĢ 

Gunon xu bınımn zê hermuĢ / Pê hesron çımon tım xu buĢ (138/1) 

3.1.11. Rı 

         Tasawuf dı herında teceliya Homayi dı Ģıxuliyeno. Edebiyat dı waĢti pê riyê ca 

gena çunki rı wayirê rındiyê mıjag, çim, lêw, aliĢk o u edebiyat dı zi eğleb inan ser ra 

behsê waĢti beno.  

 Rı, roĢn u berıqnayê wo. ġoqê aĢm nur o. Inay ra riyê waĢti nurıno. Rı, nurê xu 

sıfatê Homayi cemal ra geno.
257

   

         ġiira Dunyawa Fani dı rêza tırki dı kelimeya “yüz” viyerena. NımackerdıĢ ferz 

o. Merdımo Bısılmanı ıno ferzê xu biyaro ca hem qatê Homê dı qıymeti yı beno zêd 

hem qelbi yı beno pak hem zi panc wext desmaci xu geno, ri yı Ģoq dano.  

 Bısılmanı rayirê heq ra bıveciyo, guna bıkero, xeta bıkero wexto ki Ģiyero 

huzurê Homê Ģermayeno. AĢmê roci Bısılmanan ri, insanan ri fırsendo. Semedê 

tobekerdıĢ, efuwaĢtıĢ ına aĢm dı hemeyê beri akerdeyi. Yondes aĢm gunê keni dıma 

yo aĢm dı tobe keni. Homa efukar o. ġerm, riyê insan keno sur zê gun. ġair vano 

aĢmê roci wexto ki Ģew roc ferq nêkeno ma Ģermayeni ri xu tı muecn. Miyanê 

gunayan dı hini biyi gec.  

 Ma Ģermayên ri xu tu muejn / Ni taritê Ģew ıd ni z‟ ruej 

Ma mon gunon ıd xu r‟ bi gej / Merheba ey aĢmê rueji (130/2) 

Ġnsan zeyif o, eĢkeno xetayan bıkero. Ġnsan gunayê xu qebul bıkero gama verin  

tobe u Homayi ra efuwaĢtıĢ o. Dinê Ġslami dı Ģefaetê Nebi ra bawer beno u insan xu 

erzeno bınê merhemetê Homayi. Wexto ki insan bıĢermayo u poĢman bıbo qebul 

keno ki huzurê Nebi dı riyê ey siya yo. Huzurê Homayi dı pê xetayan u gunayan 

ĢiyayiĢ semedê merdımê Bısılmanı zaf gıran o. Merdım bı ıno Ģekıl reseno pakiya 

manewi. ġair Ģiiranê xu dı behsê gunakar u tewbekari u Ģermezariya xu keno. 

Ġlahi ez „ebdêko gunehkar u tewbekar a / Honika huzur tu da rısiya u Ģermezar 

a (52/1) 

Ma rısêy u Ģermızar huzur Nebi d‟ / Ma gunehkar u mucrim huzur Rebbi d‟ 

(86/2) 

Yesrib nameyê xu yo ekayin Medine ya. Dinê Ġslami dı cayêko muhim o çunki 

Hz. Muhemmedi hicret kerdo u ita dı Ģarê Ġslami ardo yoca. Ehemiyetê ınê cayi 

miyanê insanan dı zêd o. Cayo ki Hz. Muhemmedi lınga xu naya ru bımbarek 

hesıbiyeno. Ġnsani ıni cayan ra herr, aw, ê çiyi ki eĢkeni biyari yan zi bıgeri destê xu 

semedê Ģifa beno semedê manewiyat beno zê rituel saweni riyê xu ra.  

Riy xu bısawıtên herrê Yesrib ra / Mırd buê bıkerdên baxçê gulon tu ra (80/5) 

QISIMÊ ÇARIN  

Tebiet dı her çi goreyê yo nizam biyo hedre. Tebiet pê çerx çerexiyeno. Ino 

çerx pê mefhumê zemani yeno ifadekerdıĢ. Miyanê zemani dı serr u miyanê serr dı 

çar mewsimi u duyes aĢmi ca geni. Miyanê yo aĢmi dı roci esti u miyanê yo roci dı 

vist u çar seati esti. Miyanê vist u çar seati dı zemani beni lete lete: Sersıbay, nimroc 

u Ģand. Ini zemani zi zerreyê xu dı beni lete lete.  

Ino qısım dı bınê sernuĢteyê “Tebiet” dı behsê mefhumi alaqadarê zemani ca 

geni. Ini mefhumi; serr, aĢm u roc i. Dıma behsê çar unsuran ra; adır, aw, herr u 

hewa biyo. Ini mefhumi Ģiiran dı senin ameyi teswirkerdıĢ inan ra misali diyayi. Bınê 

sernuĢteyê heywani dı heywani goreyê rêzkerdıĢê alfabe rêz biyi. Ini; bılbıl, dewa, 

dik, eqreb, hermuĢ, mar, ması, mırçık, morcela, teyr, vare u verg i. Tıki cayan dı 

insani xısuse heywanan dı ramueciyayi. Tor peyni dı zi behsê bağ, baxçe u gulistani 

biyo.  

4. TEBĠET 

4.1. Mefhumi Alaqadarê Zemani 

4.1.1. Zeman (Wext, Dewır) 

Ferheng dı kelimeya zemani yena menaya wexto kılm yan zi derg, mudeto ki 

beno parçı.
258

  

         ġair, diwan dı kelimeya zemani (46/2, 94/8), dewri (92/1), wexti (56/2, 58/3, 

68/1, r.72-74, 102/3, 160/1,) Ģıxulneno. Kelimeyi zeman u wexti bı zafi ameyiĢê Hz. 

Pêxember ser dı Ģıxuliyayi.  

 BiyayiĢê insani Hz. Ademi ra dest pê keno. Semedê mexluqatan zeman, wextê 

Hz. Ademi ra hetan merg dewam keno. Merg ra pê zi heyatê axreti dest pê keno. 

Dunya dı emır çendêk derg beno wa bıbo zeman kılm o. Axret dı zeman bêsınor o.  

 Wexto ki Hz. Muhemmed ameyo dunya yo nur biyo peyda. Ino ameyiĢê yı 

semedê insanan mijdanêka pil a.  

 ġair, Ģiiranê xu dı kritikê ınê zemani keno. Vateyê In çı zemonêko „ecib (92/4) 

Inê kritiki zaf hol ifade keno. Ina cumle ra zaf çi yeno famkerdıĢ. Ġnsan çendêk 

bıkuero reheti indêk rayir ra veciyeno u qıymetê çik qet nêzaneno. Ġnsan din ra, 

insaneti ra, famkerdıĢ ra, her çi ra kotu duri. Ino durikotıĢ zi ıno zeman dı yani esırê 

vist u yoyın dı ameyo meydan. Axirzeman dı holi u hol beni vin, xırabi u xırab her ca 

geni xu ver. Ma hê zemonêko zaf çetin u teng u tari d‟ (46/2) zeman dı yo bedıliyayiĢ 

nêbeno. Ġnsani, xu u heyati xu bedılneni. Ino bedıliyayiĢ miyanê zemani dı beno.  

 Ġnsan ıno heyat dı yo wexto bellikerde dı cuyeno u mıreno. Ino zemani xu 

senin viyarna, se kerd se nêkerd ıni hemı cı ri yo faydı yan zerarêko. CuyayiĢê xu dı 

gereka rayirê heq ra nêveciyo. Ina cı ri selameti ya. ġertê imani ra yo zi nımaci yo. 

Nımac panc wexti yo. O ki nımac keno wexti xu goreyê wextanê nımac keno raĢt. 

Wextê nımaci goreyê hereketê tic belli beno u gereka herga yo nımac wextê xu dı 

eda bıbo. Merdımo Bısılmanı goreyê ıni wextan roc u heyatê xu dı nizam vırazeno.    

Êhl in zemon u mektebi / Zaf yin mehrum exlaq Nebi  

Bêdesmaj u bênımaji / Ġmdad ma d‟ bê eya nebi (94/4) 

4.1.1.1. Serr 

         Serr, yo mudeyo ki dormaleyê roci yo dor gerayiĢê dunya ifade kena. Yo serr dı 

duyes aĢmi est i. Wexto ki dinê Ġslami biyo vıla her ca dı camiyi vıraziyayi. AĢti u 

huzur bı wasıteya dini ameyo meydan. Dinê Ġslami nızdiya henzar u çarsê serr esto 

veciyo u biyo vıla. Kesk u mueri Ġslam dı u mimariyê Ġslami dı muhim i. Rengê kesk 

rengê Cenet o u rengê muer zi goreyê riwayetan temsilê manewiyat keno. ġair Ģiir dı 

behsê tarıxê u kulturê Ġslami kerdo. 

Her ca d‟ comi vırazyê qê din bi yo eser / Henzar çarsê serr derbaz bi ına 

ummet ser  

Qubbê kêsk u muêr vırazyê niyê comiyon ser / Minarê vırazyê azon woniya yin 

ser (162/3) 

Zulkif pêxember Homayi ra wahiy geno u ey ra pê Hz. Yunus yeno. Zulkif 

ferman geno u benateyê ey u Yunus pêxemberi dı hirıs u hirı serr esto. ġair çarrêza 

cêrin dı behsê ıni wurdi pêxemberan keno. 

Zulkif iz fermon eĢnawıt / Tu yi ra dım Yunus Ģawıt 

Hirıs hirı sêr yi ser Ģi / „Alim abid êk tabi yi (28/5) 

4.1.1.1.1. Mewsimi 

 Yo mudeyê wexti yo ki hiri aĢman ra yeno meydan u yo serr dı çar hebi 

mewsimi est i.  Ini, wesar, amnan, payiz u zımıstan i.  ġairi, diwan dı qey mewsimi 

kelimeya iqlim Ģıxulnaya.  

 Kom heta Ģı iqlim wısar / Hê ça eshabi bextıyar (60/2) 

4.1.1.1.1.1.Wesar 

 Miyanê mewsiman dı mewsimo tor rınd o. Wesar destpêkerdıĢê hemeyê çiyo. 

Tebiet ıno mewsim dı xu keno newe. Hewa beno germ, dunya bena zergun, her ca dı 

vıli u guli beni a.    

 Ino mewsim dı heyat beno gane. Edebiyat dı wesar semedê qıctiya insani 

Ģıxuliyeno. Ino wext heyatê merdımi dı zaf weĢo la çı heyf lez viyereno ra.  

Wısar weĢ lez yen qêdiyen / „Umir qıjti ma r‟ ken xeyal (104/2) 

Wesar, qey her çi hon ra xuhesiyayiĢ u wıriĢtıĢo. Eger merdım hayidarê xu 

nêbo u xu nefsê xu dest ra nixelısno ey ri tım u tım zımıstan o.  

Ey nefso xain çı ra con tu gıron / ġar ir bı wısar tu r‟ daim zımıston (152/1) 

         Wesar Ģayi yo, huzur o. ġair vano, Kam heta Ģı iqlim wısar / Hê ça eshabi 

bextiyar (60/2)  

 Wesar dı gueli, derê, rue herıkiyeni. Eg bi zuwa uca dı xırabi yan zi mucize 

esta. Wexto ki Hz. Muhemmed ameyo dunya adıri Mecusiyan Ģıno hona, guelê Seba 

zi wesar dı bena zuwa.  

Adir Mecuson Ģı hona  / Guelê Seba wısar bi zuwa  

Estun Kisra niyê „erd ra  / Wext Muhemmed omı dunya (72/2) 

         ġiira Merg Xuerton dı vano merg ri wext çin o. Rê rê wesar xêlif dı rê rê zi 

payiz peyin dı xebera mergê xuertan yena. Wesar aĢma Ģayi ya, dec ra, qehır ra duri 

ya. Merg ame ne wesar goĢdari keno ne Ģayi, ne holi ne xırabi, ne eĢq ne zi nefret. 

Labelê mergê wesari tor gıran o.  

 Xeber yena rê rê wısar xêlif ıd / Rê rê z‟ xeber yena payiz peyin ıd (106/2)  

4.1.1.1.1.2. Amnan 

         Amnan wextê germi yo. Dunya dı çendêk gêrm beno wa bıbo qebristan dı 

gêrmıni, serdıni, amnan, zımıstan ferq nêkeno. Ina dunya zê honi ya, merdım tede 

xapiyeno la zê honê Ģewan honê ına dunya zi yo roc qediyeno. Merg, merdımi hon ra 

keno aya. Hıni merdım tor emelanê xu maneno. 

Ax u wax kên qê in ruejon omarton / Honı ra bên hiĢar cê tu qebriston 

Hin tu r‟ ferq niken omnon u zımıston / Xu vira mekır qebra teng u tari (11/3) 

4.1.1.1.1.3. Payiz 

         Payiz edebiyat dı eğleb merg, extiyari, qediyayiĢ ifade keno. Wesar mewsimê 

Ģayi yo labelê payiz mewsimê huzuni yo. Seni wesar dı dunya bena newe u bena 

zergun payiz dı zi dunya hemeyê zerguniya xu ra mehrum manena. Ino mewsim dı 

dari pelanê xu yo bı yo rıĢneni. Teyri bar keni u Ģıni welatanê germınan.  

         Payiz maneno extiyariya insani. Extiyari dı dındani merdımi zê pelanê daran yo 

bı yo kueni. PaĢt bena kuz, lıngi deceni. Merdım bêçonqol nêeĢkeno rayir ra Ģiyero. 

NêweĢi zaf a, hiĢ çin a, rı çıqıriyayo, desti lerzeni. Ino mewsim, mewsimê ğem, 

keder u huzuni yo. 

 Wext ıg ben payiz „erd ben zerd / Pirti çunqal finena tu ver 

 Her ruej ğem yo sıhet yo zerd / Sarê tu hin ho kuen tu ver (104/3) 

4.1.1.1.1.4. Zımıstan 

         Zımıstan, serdın o. Payiz ra dıma yeno. Payiz dı daran dı peli nêmendi. 

Zımıstan ra pê wesar yeno. Ino insani ri yo umid o.  

 Zımıstan dı pêro tebiet pê laçıka sıpi gêriyeno. Her ca zaf roĢn o, dunya pak u 

zelal a. Heyatê insanan dı zi kefeno sıpi esto. Wexto ki mıreno kefeno sıpi cı ra 

êseno. Sıpi roĢni ya labelê kefen heyatê insani qedineno, insan ri tariti ya.   

 Zımıston biyo nızdi hin yen / Daron pêl xu hin kêrd wari 

 Kefen sıpi tu ra êsen / Dunya rueĢn tu r‟ bena tari (104/4) 

         Amnan u zımıstan piya Ģıxuliyayi. Yo zaf germ o, o bin zaf serd o. Yo ĢiqĢiqê 

tic o, o bin huzunê mergi yo. (114/3)  

4.1.1.1.2. AĢm 

         AĢm çımeyê Ģoqi ya. ġoqê ay zê tic niyo, nur o. AĢm pê nurê xu rınd a u rındi 

dana Ģew. Tic sultanê ezmani ya, aĢm zi wezirê tic a.
259

  

         Wexto ki aĢm dormaleyê dunya dı gêrena ıno gêrayiĢê xu yo aĢm dı kena 

temam. Yo serr dı duyes aĢmi est i.  

         ġiira Merheba Ey AĢmê Rueji(r.130-132-134) dı peyniya her çarrêz dı kelimeya 

aĢm viyerena. Ina Ģiir des çarrêz a. AĢma roci, aĢma Remezani ya u sultana yondes 

aĢman a. Ina aĢm dı Bısılmaneyi rocê geni, zıkır keni, Qur‟an waneni.  

         Ina Ģiir dı behsê ecıziya insani, miyanê guneyan dı vinbiyayiĢê ey, her serr 

tobekerdıĢ la reyna xetayanê xu ri dewamkerdıĢê insani beno. Ina aĢm insanan ri xela 

ya. Ġnsani, xetayanê xu ra agêreni, tobe keni, dua keni, zıkır u tilawet keni. Ina aĢm 

aĢma xelas a. 

4.1.1.1.2.1. Sıbat 

         Sıbat, aĢma miyanin ê zımıstani ya, aĢma serdın a. ġair zi behsê serdıniyê ına 

aĢmi keno. La ıno serd, serdê mewsimi ra wet yo serdo manewi yo, serdê hesretê 

duestan o.   

 Ez ğêrib a ın welat ıd / Mon sêrd puk aĢmê sıbat ıd 

Duêst hê Dicle u Fırat ıd / Dêrd gêribi ho zerrê mı d‟ (140/1) 

4.1.1.1.3. Roc 

         Vist u çar seeti yo roc o. ġair kelimeya roc bı menaya “yo roc, rocêk, her roc, 

roca teng u hira” Ģıxulnayo. ġiiran dı eğleb roc u Ģew piya Ģıxuliyayê.  

         Xırabi çinibo holi tam nêdana, nefret çinibo heskerdıĢ bêmenayo. ġew çinibo 

roc zi bêtam o. Tari ra pê tic veciyena. Ġnsan inan zaneno u pê ınê zanayiĢi zerr dano 

xu, verê zori dı eĢkeno vındero.  

         Roc dı dunya hema roĢn a, tic veciyaya, her ca berıqiyeno. Roc, hêvi yo. ġew dı 

roc/tic Ģiyo/a awan, doruver biyo tari. 

         Zemanê Hz. Hudi dı yo tofun vırazyeno u ıno tofun hot Ģewi u hot roci beno. 

Ġna yo tofuno puk vırazyeno. 

 Hot Ģêw heĢt ruêj puk vırazya / Baxçê bi wıĢk yenê bi zuwa 

 Homê ci r‟ yo adır varna / Qom Ehqaf hin nibı ava (20/3) 

         ġiira Mehzun Mebı dı Ģair vano ê roci ki Ģiyi semedê inan xu keder mekır. Ê 

roci ki hema nêameyi eka ra semedê inan zi xu ri keder mevıraz. Ma ri ına hel 

muhim a. Gereka ma qıymet bıdı ına hel, saniye u seet.  

         ġair wexto ki behsê roci keno teyna wextêko bellikerdê nê, behsê wexti umumi 

zi keno. Ġnsan yeno ıno dunya, cuyeno, beno extiyar u mıreno. Ino cuyayiĢ benateyê 

yo wextê bellibiyayi dı beno. Ino wext zi roci humarte yi. Ġnsan yeno dunya u hetan 

heyat ra çik fam keno beno extiyar. Extiyari dı zi qayilo zaf çiyan bıkero labelê 

nêeĢkeno. CuyayiĢ dı gereka Homa tım u tım virê insani dı bo. Roci yeni u Ģıni, dıma 

zi merdım poĢman beno. PoĢmanti çik anêçarnena. (112/5, 148/4, 182/8) 

Ruêj omartê lez yên qêdên ey ğafil / Heton çı wext lehwo la„ib ey cahil (154/2) 

Kelimeya roc herında tic dı zi Ģıxuliyena. Xura tic roĢnê roci ya, Ģew pê aĢm u 

astareyan bena roĢn.  

         ġiira Duest Rastikin dı behsê roca hira dı duestiya herkesi, roca teng dı tênatiyê 

merdımi beno. 

 Her kes tu r‟ duest rueja hira d‟ / Rueja teng ıd çin ık murad (186/3) 

4.1.1.1.3.1. Sêrsıbay 

         Sêrsıbay, destpêkerdıĢê rocı yo. DestpêkerdıĢê roc ri, sehêr sıwê zi vaciyeno. 

Eğleb sêrsıbay tariti ra, vındertıĢ ra, arısiyayiĢ ra pê roĢnayi, ganiti u xebat xu dır 

ano. 

 Tariti ra pê roĢnayi yena. ġew ra pê tic veciyena, roc diyeno. Inı, taswir dı zi 

ina yo. Peyniya tariti roĢnayi wa. Ġnsan çendêk tengani dı, miyanê derd u kederi dı 

beno wa bıbo peyniya ıni decan dı derman esto.  

         Diwan dı sêrsıbay u Ģand ca ca piya Ģıxuliyayi. Herında sêrsıbay dı, 

sıba/sıwa/roc/sêrsuwê/seher zi Ģıxuliyeni. Ino zi yeno menaya çiyêkı keno tım u tım 

keno. Dawud tesbih kerd Ģond sıwa (26/5) 

 Ġnsan, rayiro heq ser dı ına dunya dı nêxebıtiyo, heyatê xu ri yo nizam nida, 

Ģand u sêrsıbayê yı belli nibı, axret dı cezaya cuyayiĢê xu dano.  

 Huzun me„dê gêrinen bêxt tu gen ken siya / Vızêr derbaz bı ruej Ģı ava wı hin 

nêsa 

 Sıwa hê nêmo kes nizon Homê çı nuĢta   / Huzun mekır qê çi werdı xu mekır 

niweĢ (112/4) 

         ġair Ģiira Mehzun Mebı dı vato insan nêzaneno verniya yı dı çıta esto. Homayi 

cı ri çıta nuĢto hetan nêvino nêzaneno. Vizêr bı, Ģı, qediya. Sıba ma nêzaneni se 

beno, eyro ma ri bıqıymet o. ġair vano qê çiyê werdeyi huzun meker.  

 Ġnsan gereka teyna bıoniyo a hela xu. Ne peyniya yı ne zi verniya yı cı ri çi 

nêdano. ġair zi vano eg tı koti Ģand tari paweyê sıbayi mebı, eg tı koti seher sıwê 

paweyê Ģandi mebı.  

 Eg tı kot Ģond tari hin babik suwê mevınd / Eg tı kot seher suwê hin babik Ģond 

mevınd 

 Karwon kot cahdı tı yinı ra têpa mevınd / Huzun mekır qê çi werdı xu mekır 

niweĢ (150/2) 

         Wextê nımaci sêrsıbay dı Ģeytan insanan xapineno. Vano rakur, mewırz, hema 

ro yo, bınêna rakur. Sehêr suwê dı hon Ģirın o, ca germın o, wurıĢtıĢ zehmet o. Ġnsan 

pê eĢqê Homayi rakuero, wurzo, bıgêro, cuyayiĢ beno weĢ. ġeytan zi nêeĢkeno 

bıxapino. Bısılmanı gereka panc wexti nımacê xu bıkero. Inê panc wextan ra tor 

zehmet sêrsıbay o. Ġnsan nêeĢkeno hono Ģirın ca verdo.  

 Sehêr suwê d‟ Ģeytan pal erzen tu ser / Von mewırz rakur ez ha paĢtê tu ser 

 Tı kuên ra Ģefêq suwê d‟ miskin miskin / Tu wird dunyon ra z‟ ken Ģeytano la„in 

(152/3-4) 

 VeciyayiĢê tic ra pê yo hewayo Ģirın yeno u reheti dano insani.
260

 Pê ıno hewa 

insan yeno xu. Sêrsıbay bılbıl u teyri wiçeni, guli, sımbıli keni a. (Hewê suwê -

172/4) 

         Ina dunya imtihan a. Ġnsan beno wayirê derdan u pê derdanê xu cuyeno. Tıki 

insani derdê xu xu ri keno embaz, tıki insani zi inan keno heqbe u keno paĢtiya xu, 

xu ri bar vırazeno. O ki derdê xu xu ri kerdo bar, Ģew u roc inan fıkıriyeno. ġew cı ri 

bena derg, hetan sêrsıbay ğıyalê xu dı gêreno. ġairi, ita dı semedê sêrsıbay seher 

Ģıxulnayo.  

 Eg yo hew derd keder bêr tu ser / ġêw tu r‟ dêrg ib heyon seher 

 Gonger ız wırz bêr con tu ser / Qê tu kês xu keder mekır (182/2) 

4.1.1.1.3.2. ġand-ġew  

 ġew semedê arısiyayiĢ, rakotıĢi ya. Ġnsani Ģew dı hem bedenê xu hem zi mezgê 

xu arısneni. Beden arısiyeno labelê mezg kueno têmuna. Hemeyê çiyi yeno aqılê 

insani. Semedê fıkıriyayiĢ, arısiyayiĢ, bermayiĢ, ĢabiyayiĢ Ģew yo nimetêka pil a. ġair 

semedê kelimeya Ģew kelimeyi Ģew u leyl Ģıxulnayi. Mısrayan dı Ģew u roc, Ģand u 

sıba piya Ģıxulnayo. (26/5) 

 ġiira ġewa G‟ Muhemmêd ġeref Da dı peyniya her çarrêz dı kelimeya Ģew 

viyerta. Ina Ģiir dı hediseyi ki a Ģew dı ameyi ra behsê inan biyo.  

         Ummeta Hz. Muhemmedi, Hz. Muhemmed nêdiyo labelê cı ra zaf hes keni, 

eĢqê yı zaf xori yo. AĢıqi Ģew u roc gêreni yı. Ino gêrayiĢ pê lıngan nê pê hiĢ, pê qelb 

rayirê yı ra ĢiyayiĢ u goreyê dinê Ġslam cuyayiĢ o. ġew timsala tariti ya. Ina tariti seat 

bı seat bedıliyena. Tic wexto ki newe Ģına awan, dor u ver bınêk roĢno. Çend seati 

baci beno tari u zılımat. Hetê sêrsıbay zi roc hêdi hêdi beno roĢn. EĢqê Nebi Ģewa 

tari, yani o tari zılımat keno roĢn. 

 „EĢq tu ra zaf „aĢiq bi gej / Yi hê gêrên tu Ģew u ruej 

 „EĢq tu Ģewa tari ken ruej / Ma umid kên o ruej ma muejn (76/2-3)  

 Qelbê insanan pê gunayan beno siya u tari, beno Ģew. Ġnsan tobe bıkero, holi 

bıkero ına siyayi, tariti bena roĢn, beno roc. Qul, gunakar o. Homa Tealayi her wext 

berê xu kerdo a, qul eĢkeno her hel tobe bıkero. Sultanê pêrê aĢman, aĢma Remezan 

semedê insananê gunakaran fırsendêko pil a. ġair vano her serr ma tobe keni. Roce 

qediyeno ne tobe maneno ne holi manena. Wexto ki aĢma roceyi yena qul 

Ģermayeno, nêzaneno se bıkero. Qayil niyo ne Ģew ne zi roc riyê xu bımuecno. 

Gunayan hemeyê bedenê u qelbê cı gureti. 

 Ma Ģermayên ri xu tu muejn / Ni taritê Ģew ıd ni z‟ ruej 

Ma mon gunon ıd xu r‟ bi gej / Merheba ey aĢmê rueji (130/2) 

 ġewa Qedıri semedê Bısılmanan Ģewêka zaf bımbarek a. Qedır yeno menaya 

qıymet, rutbe, derece. Qur‟ano Kerim dı sureya Qedr esta u panc ayeti ya. “BîĢek ma 

in Qur‟an Ģewê qedrî d‟ nazil kerd. Ti çara zonî ko Ģewê qedr çita wa? ġewê qedrî 

henzar aĢm ra xêyrina.”
261

 Ina Ģew miyanê aĢma Remazani dı rocanê peyinan dı yo 

Ģew a. Qur‟ano Kerim ına Ģew dı nazil biyo. Ġnsani ına Ģew pê ibadet viyarneni. 

AĢma Remezani semedê tobekerdıĢ nimetêk a. ġewa qedr, berêko pil o. Qur‟ano 

Kerim ına aĢm dı ameyo war aya ra ına aĢm dı Qur‟an wendıĢ zi muhimo. 

Leyletu‟l-qedri ha tu da / “Enzelnahu” aĢmê tu da 

Sırrê furqan Ģewê tu da / Merheba ey aĢmê rueji (134/1) 

         Hirayi dı duesti herkes zaf i. Eg merdım kot tengani, derdi cı bıbo dar çin a 

paĢtê xu cı Ģani. Hela hol dı Ģew u roc piya zaf weĢ viyereni labelê tengasi dı nê wext 

viyereno nê duest êseno. ġair tengasi dı tênatiya merdımi ri diqet anceno. Ino hal 

maneno halê badê mergi u hesabi çunki merg ra pê zi bê emelanê merdımi faydeyê 

çiyêk nêreseno merdımi. 

ġêw tari nivêrên bıra / Dost u ehbab niêsên tu ra 

Berat tu kên tu mılı ra / Qê tu kês xu keder mekır (182/3) 

4.2. Çar Unsuri 

  Herr, hewa, aw u adır çar unsuri heyati yi. Alem, biyayiĢê ıni çar unsuran ra yo. 

“Anasırê erba” Erebki ya u Farıski dı “çar unsuri”.  Edebiyatê diwani dı semedê 

anasırê erbaa tenasub esto. Adır germıni, aw extiyari, hewa serdıni u herr zi wıĢki 

ya.
262

  

 Anasırê erba bênateyê insani u tebieti dı wezifeyê pırdi vineno. Menaya 

raĢtıqin dı bıĢıxuliyo kainati ifade keno labelê edebiyatê diwani dı hesrê aĢıqi teĢbihê 

aw, veĢayiĢê eĢqi teĢbihe adır, waĢtıĢê hewayê u resayiĢê yobinan teĢbihe hewa u 

fanitiyê ey zi teĢbihê herr beno.
263

4.2.1. Adır 

         Adır çar unsuran ra yo. Adır, germıni ya. Rengê yı sur o. Merdım zaf nızdiya 

ey dı vındero vêĢeno, ey ra zaf dur dı vındero qerısiyeno. Hem biyayiĢê ey hem zi 

çınbiyayiĢê mumkuno bıbo sebebê felaketi. Eger adır bıbo Ģewat her çi vêĢneno la 

eger zımıstani adır çin bo zi merdım serd ver mıreno. Adır u aw yobinan ra duri yi. 

Adır tor zaf kelimeya aw dır yeno merdımi vir çunki heyat dı zi ıni wırdi çıqas zıdê 

yobinan bi piya Ģıxuliyeni. Eger inan ra yo çin bo heyat dewam nêkeno. Adır 

vêĢneno, aw kena hona. 

 Adır zımıstanan dı insanan ano yoca u muhebet keno zêd. Germıniya xu erzeno 

zerreyê insanan. Adır hem nan poceno hem insan vêĢneno. Asıni helneno, Ģekıl dano 

cı. Çiyêk bıvêĢo beno wel.  

         Tic germıniya xu u rengê xu gore manena adıri. Zaf germın bo her ca vêĢnena, 

baği Ġrem zi bıiznê Homayi beni wıĢk. Hem varan/aw ra dur maneni hem zi taniya tic 

ra beni wıĢk u wetar.  

 Tu Hud Nebi „Ad ir Ģawıt / Yın kerd rık çik nieĢnawıt 

Baği Ġrem ternı b‟ bı wıĢk / Tu „asiman ra adır Ģawıt (20/2) 

Qomê Hud ser hot Ģewi heĢt roci puk vıraziyeno. Roc dı pê tic dunya vêĢena, 

Ģew pê puk her ca beno zuwa.  

Hot Ģêw heĢt ruêj puk vırazya / Baxçê bi wıĢk yenê bi zuwa 

Homê ci r‟ yo adır varna / Qom Ehqaf hin nibı ava (20/3) 

         Adır vêĢneno. Homa bıwazo vêĢneno, bıwazo paweno. Ġbrahim pêxember 

wexto ki erziyeno miyanê adıri, wı dua keno u Homa adır keno serdın, ey paweno.  

         Baweriya Mecusiyan dı adır bımbarek o. Wexto ki Hz. Muhemmed ameyo 

dunya adıri mecusiyan Ģıno hona. (72/2) 

Benateyê eĢq u adıri dı tekili esta. Zıwanê edebiyati dı decê zerro ki riyê eĢqi ra 

yeno meydan pê vêĢayiĢ ifade beno. ġairi, behsê eĢqê Nebi kerdo. Ino eĢq adır eĢto 

zerreyê Ģairi. Seni ki Ferhad pê eĢqê ġirin xu eĢt kuyan Ģair zi pê eĢqê Nebi xu erzeno 

qıl u kuyanê berzan.  

Adır eĢt zerrê ciğer mı / Qil kuê berzon bi heval mı (78/4) 

         Ġnsani yobinan bısin, yobinan ra hes bıkeri, yobinan ri hurmet bıkeri, qıymet 

bıdi yobinan, yobinan ra bawer bıkeri, benateyê inan dı eĢq vıraziyeno. Ino eĢq eĢqo 

beĢeri yo. 

Bısılmaneyi pê eĢqê Hz. Muhemmedi vêĢeni. Ê Bısılmaneyi ki ey ra pê cuyayi 

u cuyeni inan pêxember nêdiyo, piya qali nêkerdi teyna duri ra u pê qelbê xu ey ra 

hes kerdo.  

Adır, semedê insani cezayanê tor gıranan ra yo. Ġnsan vêĢayiĢ ra zaf terseno. 

Goreyê baweriya Ġslamiyeti ê insani Bısılmane niyi Cehenem dı miyanê adıri dı 

ebedul ebed vêĢeni u ıno qeyde ceza beni. 

4.2.2. Aw 

         Aw çar unsuran ra yo ya. Heyatê insani dı cayêko muhim gena. Aw çımeyê 

cuyayiĢi ya. Aw zelal a, pak a, serdın a, germın a, paki ya. Tebiet pê aw yeno xu, 

insan pê aw cuyeno, dari pê aw vıl keni, sebzeyi pê aw veciyeni, fêki pê aw beni pil, 

mir pê aw alawiyeno. Cayêko aw vineno yeno xu.  

         Adem (e.s) çamur ra vıraziyayo. Goreyê riwayetan pê emırê Homa Tealayi ri 

erdi dı her ca ra herr yena guretıĢ, herr u aw beni têmiyan u ıno beno çamur. VıraĢtıĢê 

insanê verini ina yo. ġair derga derg behsê vıraĢtıĢê insani nêkerdo. Vato insan aw ra 

vıraziyayo, dıma zi gueĢt u astı piĢiyayi tera.  

 Homê tı vıraĢt owkı ra  / Capê z‟ tı gueĢt u estı ra 

 „Azê weslê tu nêpêra / Homa gurê tu raĢt biyar (126/3) 

 Ġnsan çımvêĢan o. Ina dunya ê ey bo reyna mırd nêbeno. Homa Teala qomê 

Semudi ri dewa Ģıraweno. Dewa goreyê cuyayiĢê xu zaf aw wena. Ino hali dewa 

eĢqiyayan ri gıran ameyo u inan semedê aw dewa kıĢti. ÇımvêĢaniya insani tiya dı pê 

imtıhanê aw kuena teber. 

 ġikeftı ra deva vêja / Va ya Ģıma r‟ mu„ciza wa 

 Va owk Ģıma u yê r‟ piya wa / Deva kıĢt new hêb eĢqiya (20/5) 

Awa Ģiyayi nêvındena tım u tım herıkiyena, gani ya u heyat dana. Cıwanmerdi 

zê awa Ģiyayi ya u gereka qet nêvındero, dewam bıkero. Awa Ģiyayi çımeyê heyati ya 

u bereket ana. Gereka merdımo cıwanmerd zi zê awa Ģiyayi heyat bıdo dormaleyê 

xu. Dinê Ġslami dı rayirê heq dı serfkerdıĢ, ardımkerdıĢ u cıwanmerdi her ca keno 

Ģenayi.   

Ciwonmerd ıb daim zê owka Ģayi / Ġnfaq bıkır wa her ca bıb‟ Ģenayi (156/1) 

 

 Cıwanmerdi u destakerdeyi vercu pê sıfreyan zaniyayên. Merdımo çıkud 

keyeyê xu dı, sıfreyê xu dı kêm o. Merdım biyero keyeyê inan qemiĢ nêbeno yo 

pıranê nan u yo tasê aw bıdo kêsi. Zeman veri dı insani zaf Ģiyenê ameyenê keyeyê 

yobinan. Meymani kêm nêbiyenê. Diwanê Arçugi dı behsê destakerdeyi u 

cıwanmerdiya Ģarê Çebexçuri biyo.  

Gelê ciwanmerd u paĢtegiron in welat Ģah Ģirin / Ma xu vira nikerd non owkê 

Ģıma u „adêt vêrin (178/1) 

4.2.1.1. Behr 

         Behr, awa bêsınor o, hira yo u xori ya. Aw hem heyat dana insani hem zi insani 

heyat ra gena. Diwan dı kelimeya behri behsê Hz. Musayi dıma kotıĢ u miyanciya 

behri dı xenıqiyayiĢê Firuni/Firawuni dı viyerena. 

 Musa cuyna kê Fir„on ıd / Fir„on kıĢt owkê behron ıd 

 Fermon Ģawıt Turi Sina d‟ / Tu Harun Ģawıt zon Musa d‟ (24/5) 

4.2.1.2. Varan 

         Cayêko varan bıvaro tede zerguni u heyat esto, pê varani riyê erdi beno gane. 

Varan rehmetê Homayi yo u pakiya tebieti yo. Wesar dı varan rındi dano vılan, daran 

u baxçeyan.  

Din mubin rueĢn da her ca tariti kerd vıla / Homê tu xu r‟ mon vıraĢtonı ra 

vijına  

Emır kerd sılat u sılom tu ser varına / Cihon Ģahid ıb ma con fedê riyê tu wê 

(64/2) 

 Varan hêdi hêdi bıvaro ne insani decneno ne tebieti decneno. Ino heyat dı 

zêdê her çi zerar o. Zêd ra varan bıvaro laseri vıraziyeni u tofan dano we. Wexto ki 

Nuh (e.s) gemi vırazeno muminan keno de lac u ciniyê yı nêkoni de. Varan zêd ra 

vareno u tofano pil dano we. Aw u varan timsala paki yi u gereka merdımi xırabi pê 

yo Ģekıl heyatê dunya u axreti dı cezaya xu bıanci. Semedê kufırbazan u munafıqan 

varan zê yo tofan yeno ra. 

 Gemi vıraĢt mumim kêrd de / Laj u cinê yi nikot de 

 Varon vara tofon da we  / Fermon ome kufır dart we (20/1) 

 ġair zafi ra kelimeya varani herında varnayiĢ, belayan varnayiĢ, adır varnayiĢ, 

lapat varayiĢ dı Ģıxulnaya.  

4.2.3. Herr  

         Herr, çar unsuran ra ya. Ġnsan herr ra ameyo u reyna Ģıno herr. Herr bınê lıngan 

dı ca gena labelê zaf zi bı qıymet. Merdım mıreno erzeni bınê erdi. Ġnsani xezineyan, 

çiyanê bıqıymetan beni erzeni bınê erdi. Erd hem temerneno hem zi her çi ano 

meydan. Bezre erzeni erd u o bezre beno dar, beno sebzı, beno ğele.  

 Diwanê Arçugi dı semedê kelimeya herr hem kelimeya herr hem zi kelimeyi 

erd u zemini Ģıxuliyayi. Tıki cayan dı erd u asiman piya Ģıxuliyayi.  

 Ġns cin ir Ģawıt mucteba / Xatem Muhemmed Mustefa 

 „Erd u „ezmon n ra bı vıla / „Ereb u „Ecem bı bıra (32/1) 

         Tofanê Nuhi dı kafıri tofan dı tar u mar beni. ġiira Du‟ay Pêxemberon dı Nuh 

(e.s) dua keno vano kafıran, zalıman u facıran erdı dı meverd. Ġta dı erdi ra meqsed 

riyê erdi yani dunya ya.  

 Va kafıron „erd ıd meverd / Zalımon facıron deverd (34/3) 

         Hz. Muhemmed lınga xu bıerzo ça uca beno zergun, cayo tari beno roĢn, cayo 

teng beno hira. ġiira Xatemu‟l Enbiya dı behsê veciyayiĢê kuyê Hirayi ê Hz. 

Muhemmedi beno. ġair pê eĢqê Hz. Muhemmedi kelimeyi ardi yoca u pê kelimeyan 

senet vıraĢto.  

Yonê dor vêj sêr kuê Hira / „Erd u „ezmon wa bıb‟ hira (58/5) 

 ġewa ki Hz. Muhemmed yeno dunya yo nur peyda beno, her ca beno Ģa. Erd u 

asiman piya beni roĢn.  

 Yo nur „ezmon ra kot sêr „erd / Bı rueĢn bin „ezmon u sêr „erd 

 Yo Ģenayi kot kurê „erd / ġewa g‟ Muhemmêd Ģeref da (70/1)  

 Hezın u Ģayi xususi insani yi. ġair semedê erd u asiman inan Ģıxulneno. Hezınê 

asimani varan o, hezınê erdi zi pê varan tic ra dur kotıĢ u her ca miyanê aw dı 

mendıĢ o. EĢqê Nebi ciya yo. Zerreyê Bısılmanan dı cayêko xori dı yo. Hz. 

Muhemmed wexto ki dunyaya xu bedılna hemeyê cihan qê yi berma u kot hezın.  

 Cihon berma qê firaq yi / „Erd u „asiman hezin bı qê yi (78/7) 

         Ewıl ra hetan axır sinayê ına dunya u axret piya Hz. Pêxember o. ġair vano ına 

dunya qê xatırê Hz. Pêxember esta. Cihan qê Yı vıraziyayo u insan zi pê wasıtaya Yı 

cuyeni.  

 Eg tı çine bên cihon nivırazyên / „Erd u „asiman ser çırrê ço nicuyên (84/2) 

         Serri mewsiman, aĢman, rocan u seetan ra yeni meydan. Her mewsim dı tebiet 

qeydeyêk xemıliyeno u Ģekıl geno. Payiz dı zi erd u dari beni zerd. Wext ıg ben payiz 

„erd ben zerd (r.104 çr.3) Ina cumle dı erd ra vatıĢ, vaĢi zerguni ra beni zerd. Wesar 

dı vaĢi, vıli bınê herr ra hêdi hêdi veciyeni. Ini pê awdayiĢ u varan beni zergun. 

Amnan dı zêdı ra tic vineni u hetan payiz beni zerd u wıĢk.  

 Wext ıg ben payiz „erd ben zerd / Pirti çunqal finena tu ver 

Her ruej ğem yo sıhet yo zerd / Sarê tu hin ho kuen tu ver (104/3) 

         Wexto ki herr bıbo germın sebze u fekiyi wesar u amnan dı veciyeni. Wexto ki 

merg bıbo huzun, dec, qehır ra herr serdın a. Merg, insanan bêhivi verdeno, heyat ra 

keno serdın. Herr bena dıĢmenê insanan. Mergê her insani gırano labelê mergê 

xuertan, xuertanê ezeban tor gıran a. (108/5) 

         Ina dunya dı insan gêreno baliĢna nerm, dueĢeko hol. A ki ha destê ma dı ma 

begem nêkeni. Ġnsan wexto ki mıreno baliĢna nerm zi çin a, dueĢeko hol zi. BaliĢna 

kerra ya, dueĢek herr ra yo. Eg merdım qayilo reheti bıvino u dunyaya xu pê emelanê 

xıraban teng nêkero o wext kerra bena nerm u dueĢek zi beno hol u rehet. (112/4) 

 Dunya zaf hira ya, qebır zi zaf teng a. Dunya dı zaf embazi merdımi beni, qebır 

dı merdım teyna yo. Dunya dı zaf nimeti esti, qebır dı merdım vêĢan u têĢan o. 

 Ni duêst tu mênd ni z‟ dıĢmên tu bin „erd id / Duêst u dıĢmên piya verdê ri „erd 

id 

 Inkê ra têpa hesret oncên qebr ıd / Xu vira mekır qebra teng u tari (114/4) 

         Ġnsan koleyê nefsê xu yo. Pê nefsê xu bıbo wayirê serwet, Ģehwet u Ģohret, ıni 

texti insani nêresneni cayêk. ġair vano o text ra bê war. Kelimeya erdi ita dı semedê 

insanan Ģıxuliyaya. Ġnsan rayir ra bıveciyo, nefsi yı bıkuero verni u insan zi dıma 

Ģiyero beno har. Ġnsan ri erdi dı cuyeno. Gunayi zi aideyê insani yi. Ġnsan keno u 

Homa zi afatan, felaketan muecneno cı.  

 O textı ra xu r‟ bê wari / „Umır ho qêden bê yari 

„Erd gunon ra biyo hari / ġeytan kaĢ ken ben co tari (136/4) 

Herr, hetêk ra bena sebebê heyati u insani kena Ģa hetêk ra zi mergi ana 

merdımi vir u merdımi tersnena. 

Zaf xuêrt „ezêb kot bin a herra serdın / Dımê yin ra hesir kêrd war zaf merdim 

(108/5) 

4.2.4. Hewa 

      Hewa zi çar unsuran ra yo. Diwan dı kelimeyi hewa, va, puk viyereni. Hewa ge 

ge hêdi hêdi yeno, ge ge zi zaf lez yeno. Hewa zêdı ra biyero toz u duman her ca 

geno, puk vıraziyeno u baxçeyi beni wıĢk, yeneyi beni zuwa.  

         Hewa tewır tewır o. Miyanê tewırê hewayi dı vayê hazani/vayê payizi yani 

vayo ki zerra merdımi decneno u ciyayi temsil keno esto.  

 ġair vano ğeribi dı cuyayiĢ zerra merdımi decneno. Merdım, herkesi ra dur o, 

seni ki aĢma sıbati dı serd u puk vıraziyeno ğeribi dı zi zerra merdımi dı zê aĢma 

sıbati puk vıraziyeno. 

Ez ğêrib a ın welat ıd / Mon sêrd puk aĢmê sıbat ıd 

Duêst hê Dicle u Fırat ıd / Dêrd gêribi ho zerrê mı d‟ (140/1) 

Sêrsıbay, nımacê sıbayi dı hewa hêdi yeno. Cı ra saba vaciyeno. Vıli, guli, 

sımbıli, bılbıli ıno wext dı beni hiĢar. Hewayê sıbayi tebiet u insani keno aya. (172/4) 

4.3. Heywani 

4.3.1. Bılbıl 

Edebiyat dı bılbıl u gul piya yi. Edebiyatê Diwani bêbılbıl nêbeno. Bılbıl aĢıqê 

gul o. Bılbıl seherê suway dı gul gêno verê xu u witeno. ġayiya bılbıl pê gul bena. 

Wexto ki gul ra dur bıkuero naleno.
264 

 Gul bêtele nêbena. Bılbıl çendêk qayilo xu bıresno gul, teleyi Ģıni pede. Ino dec 

bılbıl nêdecneno. 

Wonen „Endelib yi dıma / Nağme ken tor gul sumbul a  

Pa hewê suwê u bulbul a / Dest kuen teli semêd gul a (172/4) 

4.3.2. Dewa 

         Dewa, yo heywana ki pê gırdiya xu, Ģeklê xu, zaf bar kırıĢtıĢê xu zaniyena.
265

 

Eğleb iklimê çoli dı cuyena. 

         Homa qomê Semud ri semedê imtıhani inan dewa Ģıraweno. Dewa inan ri yo 

mucizewa. Zaf aw Ģımena, ıno hal zi inan ri beno derd. EĢqiyayi dewa kıĢeni u ınay 

ser ra Homa inan helaq keno. 

 ġikeftı ra deva vêja / Va ya Ģıma r‟ mu„ciza wa 

 Va owk Ģıma u yê r‟ piya wa / Deva kıĢt new hêb eĢqiya (20/5) 

4.3.3. Dik 

         Dik, xebera sersıbay dano. VengdayiĢê yı insanan keno aya. Hon Ģirin o, 

sersıbay wurıĢtıĢ zaf zehmet o. Ġnsan lez bıwurzo, bereket kueno rocê yı u kê yı.  

 Nefs, dıĢmenê merdımê Bısılmaneyi yo. Wazeno tım u tım ey bıxapino u ey 

ibadet ra mehrum verdo. Nımacê sıbay dı nefs nêverdeno merdım wırzo u ibadet 

bıkero çunki nefs honi merdım ri keno Ģirın. ġair vano tic kue ra veciyawa ameya 

resaya tu ser labelê tı hema hê hon dê.  

 Tij kue ra vêja tu ser tı hê hondê / Dik vendo tı hema z‟ hê mon cılon dê (152/2) 

4.3.4. Eqreb 

         Eqreb, cısnê kezıkan ra yo u wayirê jari yo. Eqreb, edebiyat dı sembolê xırabi 

yo. Semedê insananê xıraban zi sıfetê eqrebi Ģıxuliyeno.  

         ġairi, Ģiiranê xu dı eqreb u mar piya Ģıxulnayi. Wırdi piya zi wayirê jari yi. 

Eqreb u mar qebır dı yê. Eger insan hol niyo embazi ey zi hol nêbeni. Merdımo ki ına 

dunya dı xırabi kerda, qebır dı duesti yı eqrêb u mar i. 

Tu ziyaret kên mar u „eqrêb vêĢon / Von tı xeyr omê ın çı hal pêriĢon 

 Tu vatên kom ca suwo uja d‟ ben Ģon / Qebır bêr xu kerd a ver bı ma yena 

(112/3) 

4.3.5. HermuĢ 

         HermuĢ, bınê herr dı cuyeno u xebata ey zi bin herr dı ya. Kıtab dı teyna yo ca 

dı viyerto. Vano, gunan xu zê hermuĢ bınımn. Herr her çi nımnena. Seni ki hermuĢ 

herr keneno keno xu ser u xu nımneno gereka merdım gunayanê xu o qeyde bınımno. 

Tiya dı Ģari eĢkera gunakerdıĢ ya zi gunayanê xu eĢkerakerdıĢ ra duri vındertıĢi ri 

diqet anceno labelê merdım eĢkeno vaco esas waĢtıĢê ey gunayanê xu ra tobekerdıĢê 

insani yo. 

 Meclis „ilm u „irfon id ruĢ / Qêlp xu pê edeb heya buĢ 

 Gunon xu bınımn zê hermuĢ / Pê hesron çımon xu tım buĢ (138/1) 

4.3.6. Mar 

 Mar, zê xısusiyetanê dergi, çıqıri, siyayi, jari zaniyeno. Mar serr dı yo hew 

wayirê jehr beno.
266

  

 Diwan dı mar u eqreb piya Ģıxuliyayi. Wırdi piya zi wayirê jehri yê. Holi nê 

xırabi muecneni. Ġnsano xayın, xırabın, dıĢmen, fendkar, zurker, insano ki merdım cı 

ra bawer nêbeno zê mari yo. Her ca ra veciyeno, plani inan zaf i.  Merdım eger yo 

hew yo darb werd gereka xu ê merdımi ra dur bigero u muhafaza bıkero.   

 Mar cena tu d‟ yo qulık ra / Hin meĢo hêt a qulık ra (188/5) 

4.3.7. Ması 

         Ması, pê Yunus pêxemberi yeno virê insanan. 

Ninova war verda rema / Masi cad ci r‟ fêk xu kerd a 

Zal nun tesbih kerd u berma / Pa qom xu ra pêr gêrê a (30/1) 

         Yunus pêxember Ninova war verdeno u Ģıno. Bêizni Homayi Ģıno xu erzeno 

zerê yo gemi labelê gemi aw gena u nêĢına. Ê ki zereyê gemi dı yi Yunus pêxemberi 

erzeni miyanê aw. Maseyo pil ey erzeno xu pize. Yunus pêxember poĢman beno u 

çoras roc pizeyê maseyi dı maneno. Dıma tobe keno, Homa ey efu keno u dıma ması 

ey erzeno qerax.
267

 

                                                           
266

 Pala, e.n.v., r.297. 
267

 Pala, e.n.v., r.483. 



129 
 

4.3.8. Mirçık 

         ġair behsê Hudhudi, Hz. Suleymani u tekiliyê Ey u mırçıkan keno.  

 Mulk seltenat da Suleymon / Wı kerd hakim ins u teyron 

Aqsa vıraĢt pê dêst cınon / Tu wı musna zon mirçıkon (28/2) 

         Hz. Suleymani, mırçıkan dır, heywanan dır qali kerdên u zıwanê inan 

famkerdên. Bı nameyê Hudhud yo mırçıka Hz. Suleymani estbi. Ina mırçık çiyêko 

zaf dur dı bıbo vinena. Hudhud Hz. Suleymani ri xızmet kena, Ģına welatê Seba. ġına 

hetê Belqıs. Hudhud agêrena u erzı hal Belqıs duna Suleyman. Suleyman, Belqıs 

dewetê imani keno u Belqıs zi kuena dinê Suleyman, zewıciyeni.
268

   

4.3.9. Morcela 

         Morcela sembolê zaf xebat a. Qulê xu bınê herr dı vırazena. ġew u roc 

xebıtiyena, vındertıĢê ay çiniyo.  

 Diwanê Arçugi dı behsê morcela teyna yo Ģiir dı beno. Morcela pê qıciya xu u 

bêvengiya xu zaniyena. Inay ra vengê inan ĢınawıtıĢ fewqalade yo u diqet wazeno. 

La Hz. Suleyman vengê morcela Ģınaweno. Ino zi muecneno ma ki mesaci Ġlahi her 

wext u her ca dı yeni reseni insani.  

Belqis ir yi fermon Ģawıt / Text tacê yê Homê Ģawıt 

Yi çiko ğerib eĢnawıt / GuêĢ vêng merculi eĢnawıt (28/3) 

4.3.10. Teyr 

         Pê tarifêko hira merdım eĢkeno vaco heywani ki fırdani, hakan keni, wayirê 

nequrê u dı perri u dı lıngi inan esti pê nameyê teyr name beni.   

4.3.11. Vare/Varek 

        Varê remeni, vêrg tepıĢeni. Verg wehĢi yo, varê xu ri hali xu dê. Vara nêeĢkena 

vera vergi xu muhafaza bıkero. Elbet verg u vara tiya dı dı dıĢmenan sembolize keni. 

Pê ameyiĢê Ġslamiyeti dunya dı sulh bı hakım. ġair zi inê weziyeti iĢaret keno. 

4.3.12. Verg 

         Verg, yo heywano wehĢi yo u pê gueĢtê heywananê binan werdıĢ cuyeno.  

 Edebiyat dı semedê vatıĢê beynateyê insanan dı biyayiĢê sulh u emniyeti 

vateyê verg u vara têdırê Ģıxuliyeno. Elbet, vara qey heyat dı mendıĢê vergi çiyo esas 

a labelê dunya hend biya cayêko rınd verg qet vara zi tinidano. Pê destê Hz. 

Pêxember miyanê insanan dı vılabiyayiĢê Ġslamiyeti miyanê Ģaran dı yo sulhiyeto otir 

pil ard meydan ki verg u vara têdır çerdi. ġair iĢaretê weziyetê sulh dunya ardıĢê 

Ġslamiyeti keno. 

 Vêrg u varê têdır çere / „Erêb u „Ecêm bi bırê 

 Sıpi siyon ir nibi dılê / Wext Muhemmed omı dunya (72/3) 

4.4. Bağ, Baxçe, Gulistan 

4.4.1. Bağ 

         Diwan dı behsê bağê Ġremi beno. Bağê Ġrem tarixê dunya dı bağêko zaf meĢhur 

o.  ġaro ki o ca dı cuyayên bêemıriya Homayi keno. Homayi vercu Bağê Ġrem kerd 

wıĢk, dıma her ca dı puk ard ra u o qom helaq kerd.  

Tu Hud Nebi „Ad ir Ģawıt / Yın kerd rık çik nieĢnawıt  

Baği Ġrem ternı b‟ bı wıĢk / Tu „ezmon ra adır Ģawıt (20/2) 

Wesar dı bağ xemıliyeno. Guli, sumbuli, vıli keni a, bılbıli vêneni.  

4.4.2. Baxçe 

         Bağ u baxçe piya Ģıxuliyayi. Baxçe, zerguno, pê awdayiĢ yeno xu. Yeneyi bıbi 

zuwa, baxçeyi beni wıĢk, tofan wexto ki ame baxçeyi kerdi wıĢk.(20/7) 

         Ġnsan semedê yo ğaye ameyo dunya. Ino ğaye zi Homayi ri, dinê Ġslami ri 

bawerkerdıĢ u rayirê Hz. Muhemmedi dı ĢiyayiĢo. Ri erdi dı din vıla bıbı, cayo ki dın 

tedı esto uca zê vıl abeno, zê gula sur duri ra êseno. (Din bı vıla ri „erd bı baxçê 

Resul ZiĢan - 162/2)  

4.4.3. Gulistan 

         Baxçeyê gul ra gulistan/gulzar vaciyeno. Rındi, tezeyi, buy u rengê xu gore 

zaniyeno. Ebedi niyo, tım u tım teze niyo.  

         ġair zaf Ģiiranê xu dı behsê Hz. Muhemmedi kerdo. AmeyiĢê Yı roĢn da 

Erebistan, insanan zana cuyayiĢ senino, her ca kerd zê gul u gulistan. EĢq, heskerdıĢ, 

sinayiĢ gul u gulistan muecneno ra. Teze biyayiĢê gulistan, buyê yı, vêr tic dı 

huyayiĢê yı, pê va zi pêlanê xu akerdıĢ, rındi muecneno insanan. 

 RueĢnayi da „Erebiston / CuyayiĢêk kot mon insan 

Her ca bı zê gul guliston / Wext Muhemmed omı dunya (74/4) 

4.4.4. Vıli 

4.4.4.1. Gul 

         ġiira Diwani dı miyanê çiçegan dı tor zaf behsê guli beno. Hetê buy u reng ra 

tım teze ya. Nameyê wesar, mewsimê gul o. Guli seherê sıwayi dı beni a. AbiyayiĢê 

yı muecnakê Ģenayi u ĢabiyayiĢa. Emrê gulan kılmo, lez palısiyeni.
269

  

         Emrê insani zi zaf derg niyo, zê gul o. Eger insani ra hes bıbo, insan eleqa 

bıvino, miyanê weĢi dı bo, holi sera Ģiyero emır beno derg. Labelê heskerdıĢ ra duri 

bıbo, nêweĢi ey veranido, xırabi sera Ģiyero emır beno kılm.  

         Wesar dı guli pelanê xu keni a. Payiz dı, wexto ki hewayê payiz dano purı, pelê 

gulan beno vıla.  

EĢqê gul u bılbıli herca dı zaniyeno. Gul waĢtiyê bılbıli ya.
270

 

         Hz. Muhemmed zê gul bı a, ame dunya, her ca kerd Ģa. (74/4) Ġbadet huzur 

dano insanan. HiĢ, his u bedenê insani keno zelal, keno pak. (80/5) Herra gul nerm a. 

Cayo ki gul niyeno ru cayê yı gereka nerm bo, awın bo. Aya ra guli kıĢta aw dı yeni. 

(156/2) 

         ġair vano gul bêtelı nêbena. Eg tı gul ra hes keni gereka telı zi miyanê 

heskerdıĢê tu dı bıbo. Her çi pê zıddiya xu zaniyeno. FamkerdıĢ karê herkesi niyo. 

Hal ra ehlê hal fam keno. Gul telı ra ciya nêbena. Telı, gul paweno. Ehlê hali gul u 

telı piya çineno.  

 Halı ra sırf ehl hal fom kên   / Mecaz u heqiqet piya gên 

Gul u teli têmon d‟ çinên / Vêr bêr mehbubi ra gêrên (170/3) 

PEYNĠ 

 Edebiyatê Zazaki tesbit biyayiĢ gorê nuĢtıĢ sera erey dest pê kerdo. Zazaki 

zıwanêko qedim a labelê nuĢtıĢê Zazaki newe yo. Serranê peyinan dı Zazayi qıymet 

dani zıwani xu u nuĢtıĢ roc bı roc aver Ģıno. Ino averĢiyayiĢ gereka nêvındero. Her 

tewırê edebiyati dı nuĢteyê Zazaki bıbo. Inay ra her xebat muhim a. Tewırê klasik 

nuĢteyan ser dı zêd ra tesir keno. Kelimeyi verini, taswiri zıxmi mewlidan dı, 

diwanan dı rınd êseni. Ino het ra ına xebat etud bıbo, diwan dı zafi kelimeyi verini ki 

eka nêĢıxuliyeni yan zi zaf tay Ģıxuliyeni ca geni, ınay ra ıno diwan semedê zıwan 

xızmetêko pil o. Ino tez zi semedê kıtabê Mala Faruq Baynali yo tefsir o.  

 Ina xebat dı muhtewaya Diwanê Arçugi ser izahat vıraziyayo. Kıtab dı çar 

sernuĢteyê esıli u sernuĢteyê bınini est i. Ini “Din”, “ġar”, “Ġnsan” u “Tebiet” i. ġair 

mala yo u ıno rayir dı Ģiiranê yı dı muhtewaya din cayêko hira gureto. Mefhumi 

alaqadarê dini goreyê alfabe rêz biyi. Kelimeyi zê Homa, din, dunya, merg, qebır, 

pêxember, Ģıkır zaf Ģıxuliyayi.  

 Diwanê Arçugi hot qısımi ra ameyo meydan. Her yo qısım derheqê yo mewzu 

dı nusiyayo; behsê hemd u Ģıkır, behsê Qur‟ano Kerim, behsê pêxemberan, behsê 

welidiyayiĢê Hz. Muhemmed u mucizeyê Yı, behsê mergi, insani merg xu vir ra 

kerdo u xu best dunya ra, medeniyet, heya, Ģermı diyo wera, behsê nesihet u Ģiret, 

behsê heyat u axret piya yê. ġairo ki gerreyê insanan keno meseleya dini ser dı zaf 

vınderto. Ġlım, hol, xırab, seyda, mala, tucar, alım, cini, camêrdan ra zaf mewzuyan 

ca gureto.  

         Diwan dı 42 Ģiiranê Zazaki ca gureto. ġiiran dı kelimeyi Erebki, Kurmancki u 

Tırki zi ca geni. Qısımê “Mulemma” dı rêzi Erebki, Kurmancki u Tırki zi est i. ġair 

Erebki u Kurmancki zi hol zano.  

         Kıtabi hetan nusiyeni ê Ģairi yi. NuĢtıĢ ra pê kam bıwano, seni fam bıkero 

ayideyê wendoği yi. ġairi pê ıni analizan fam beni. Cayo ki tedı cuyeni, ilımo ki 

tehsil kerdo, heyatê xu ri senin yo tewır dı dewam keni, senin oniyeni dunya u halê 

ruhi inan senino, senin fıkıriyeni, ıni tıki fam beni.   

         ġair ıno kıtab ra ciya çoras hedis u kıtabê duayan nuĢto. Ġta ra fam beno Ģair, 

dinê Ġslam ser dı vındeno. XeleqiyayiĢê insano verin Hz. Adem, Hz. Hewa u tobeyê 

inan u zêd biyayiĢê insani çarrêzanê diwani dı vıla biyo. Tıki cayan dı insan çamur ra 

u tıki cayan dı zi insan aw ra vıraziyayo vêreno. ġair vano Homayi insan aw ra 

vıraĢto u dıma zi goĢt u aste ra weslayi insani nayi pêra; melaiket Ģırawıto, melaiketi 

pıf kerda u vıraziyayiĢê insani ın qeyde bı temam.  

         Melaiketan ra behsê Cebrail u Gongeri biyo labelê behsê Ġsrafil u Mikaili 

nêbiyo. RaĢta raĢt nameyê Munker u Nekir zi nêviyereno labelê qeydeyê dı meleki tu 

ra sualan perseni dı behsê inan beno. 

         ġiiranê Mala Faruqi dı heyatê insanan dı cayê Qur‟ano Kerimi zaf muhim o u 

rayirê Hz. Muhemmed ra ĢiyayiĢ zi heq o. ġairi, ehemiyetê Qur‟ani sera yo Ģiira 

xususi nuĢta. ġairi, pê ayetan u hedisan vateyi xu kerdi zelal. Tehlilê diwan dı ca 

diyayo ayetan. Ma ıni ayeti mealê Tefsirê Qur‟ano Kerim ê Feqi Çolig ra gureti u ma 

mudaxeleyê nuĢtıĢê yın nêkerd. 

         Qur‟ano Kerim dı nameyê 25 pêxemberan viyereno. ġairi, kıtabê xu dı zi 

telmihê 25 pêxemberan kerdo. Ini pêxemberi goreyê kronoloji diyayi. Ġnan ra ciya zi 

behsê Xızıri (e.s) kerdo. Qısımê hiriyın Ne‟ati Nebi dı des hebi Ģiiri ca geni. Ini Ģiiran 

dı, bıxususiyet behsê Hz. Muhemmedi, heyatê Yı, welidiyayiĢ u mucizeyanê ey biyo. 

Reyna Ģiiranê binan dı zi ca diyayo cı. Dı Ģiiri semedê pêxemberan nusiyayi. Behsê 

Hz. Ademi u vıraĢtıĢê ey bı zıwanêko zelal nusiyayo.  

 Heto bin ra diwan dı zaf behsê mefhumanê axreti beno. Ini mefhumi goreyê 

biyayiĢ rêz biyi. Merg, qebır, xapê dunya temayi muhimi ê Ģiiran i. Qısımê çarın 

“Heyatêko Bin” ıni mewzuyan ser dı nusiyayo. Ino qısım dı panc Ģiiri ca geni. Ġlım 

pê alıman zaniyeno. Rayberê insanan vercu ra pêxemberi, dıma zi seydê u mala yi. 

Diwan dı bı nameyê Seydê u Mallê yo Ģiir ca geno. Ina Ģiir dı behsê ehemiyetê 

medreseyan, ilım musayiĢ, adab çiyanê muhiman beno.  

         Hikayeyanê verinan ê Ģari ra behsê “Mem u Zin”, “Leyla u Mecnun” biyo. 

Heto bin ra “Wısıf u Zuleyxa” zi mewzuyêko muhim ê Ģiiran o. Ina hikaye dı eĢqo 

beĢeri tadiyayo eĢqo ilahi. Wısıf u Zuleyxa dı Wısıf, pêxember o u wazife u gıraniyê 

pêxemberti ey rayiro raĢt ra nêveceno. 

         Ġnsan rayir ra veciyayo. Goreyê dinê Ġslam nêcuyeni, heq u huquq, insanti 

nêmendi. Goreyê dinê Ġslam ıni çiyi rınd niyi. ġair gerreyê inan keno.  

         Tebiet, Homayi zıkır keno. Ġnsan zi ê nimeti ki Homayi dayi, ıno cuyayiĢ u her 

çi vera gereka Homayi zıkır bıkero. Mewsimi u insani maneni yobinan. ġair pê 

mewsiman behsê her halê insan keno.  

 Zazaki pê eseranê klasikan dest pê kerdo. Eyro çıqas nuĢtıĢê terzê klasiki 

dunya dı tepiya bımano zi Zazaki dı kıĢta numuneyanê edebiyatê moderni dı 

numuneyi edebiyatê klasiki zi hema nusiyeni.  Ma hivi keni zıwanê ma dı hem eseri 

neweyi klasiki biyeri nuĢtıĢ u hem zi eseri ki esti inan ser hina zaf xebati akademiki 

bıbi. 

